
ᓇᓗᓇᐃᔭᐅᑎᑦ 

 

ᑖᓐᓇ ᐅᓂᒃᑳᖅ ᓂᕿᑦᑎᐊᕙᓕᕆᔨᑦ ᐅᑭᐅᖅᑕᖅᑐᒥ ᑲᓇᑕᒥ ᐱᓕᕆᐊᖅ ᐱᕙᒌᔭᖅᑕᐅᓚᐅᖅᓯᒪᕗᖅ 

ᓂᕿᑦᑎᐊᕙᓕᕆᔨᑦ ᑲᑎᒪᔨᕋᓛᓄᑦ ᑎᓯᐱᕆ 2013-ᖑᑎᓪᓗᒍ ᐋᖅᑭᒋᐊᖅᑕᐅᕌᕐᔪᓚᐅᖅᓯᒪᓪᓗᓂᓗ ᒫᔾᔨ 2015-ᒥ. 

ᑭᖑᓪᓕᖅᐹᒥ ᐋᖅᑭᒃᑕᐅᓚᐅᖅᑐᖅ ᐅᓂᒃᑳᒥ ᑎᑎᖅᑲᙳᖅᑎᑕᐅᕙᓪᓕᐊᕗᑦ ᓄᓇᕗᒻᒥ ᓂᕿᑦᑎᐊᕙᓕᕆᔨᑦ ᑲᑎᒪᔨᓄᑦ. 

 

2011-ᒥ, ᓂᕿᑦᑎᐊᕙᓕᕆᔨᑦ ᑲᑎᒪᔨᕋᓛᑦ ᐱᒋᐊᖅᑎᑕᐅᓚᐅᖅᓯᒪᕗᑦ ᓄᓇᕗᑦ ᒐᕙᒪᒃᑯᓐᓄᑦ ᐊᑐᐊᒐᓕᐅᖁᔭᐅᓪᓗᑎᒃ 

ᐱᓕᕆᐊᒃᓴᓂᒡᓗ ᐱᖁᔨᕗᖔᓕᐅᑲᑕᖁᔭᐅᓪᓗᑎᒃ ᐊᑭᖏᑦ ᐱᔾᔪᑎᒋᓗᒋᑦ, ᐱᐅᓂᖏᑦ, ᐊᒻᒪ ᐱᔭᒃᓴᐅᓂᖏᑦ ᓄᓇᕗᒻᒥ 

ᓂᖀᑦ. 2013-ᒥ, ᐃᓚᒋᔭᐅᔾᔪᑎᖏᑦ ᐅᓄᖅᓯᒋᐊᖅᑕᐅᓚᐅᖅᐳᑦ ᐃᓚᓕᐅᔾᔭᐅᓯᒪᓕᖅᖢᑎᒃ ᓄᓇᕗᑦ ᑐᙵᕕᒃᑯᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᓐᓂ ᐱᓕᕆᕝᕕᒐᓴᐃᑦ.    

 

ᔫᓂ 2012-ᖑᑎᓪᓗᒍ, ᓄᓇᕗᒻᒥ ᓂᕿᑦᑎᐊᕙᓕᕆᔨᑦ ᑲᑎᒪᔩᑦ ᐱᒋᐊᖅᑎᑕᐅᓚᐅᖅᓯᒪᕗᑦ ᐱᕙᓪᓕᐅᑎᑦᑎᔨᐅᖁᓪᓗᒋᑦ 

ᐊᑯᓂᐅᔪᒃᑯᑦ, ᐃᖏᕐᕋᐃᓐᓇᕐᓗᓂ, ᐃᓚᓕᐅᔾᔨᒐᕐᓂᕐᓗᓂᓗ, ᐃᖏᕐᕋᑦᑎᐊᖏᓐᓇᕐᓗᓂᓗ ᓄᓇᕗᒻᒥ 

ᓂᕿᑦᑎᐊᕙᓕᕆᓂᖅ. ᑲᑎᒪᔩᑦ ᑲᑐᔾᔨᖃᑎᒌᒃᖢᑎᒃ ᑕᐅᑐᖅᑰᖅᑕᖃᕐᒪᑕ ᐃᒪᓐᓇ “ᓄᓇᕗᒥᐅᓕᒫᑦ ᐱᔪᓐᓇᖅᑎᑕᐅᓗᑎᒃ 

ᓈᒻᒪᒃᑐᓂᒃ ᓂᕆᔭᒃᓴᓂᒃ ᐊᑦᑕᕐᓇᙱᓪᓗᑎᒃ, ᓂᕆᔭᒃᓴᐅᓗᑎᒃ ᓂᕈᐊᕆᔭᐅᓗᑎᒃ, ᐊᑭᓕᒐᕐᓂᕐᓗᑎᒃ, 

ᓂᕿᑦᑎᐊᕙᐅᓗᑎᒃ, ᓂᕿᓕᕆᔾᔪᓯᒃᑯᑦ ᐅᔾᔨᕆᔭᐅᓕᕈᑎᒃᑯᑦ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ, ᐃᒻᒥᒃᑰᕈᓐᓇᕐᓂᕐᒥᒃ, 

ᐊᕙᑎᑦᑎᓐᓄᓪᓗ ᐊᑦᑕᕐᓇᙱᓪᓗᓂ.” ᒪᐃ 2014-ᖑᑎᓪᓗᒍ, ᑲᑎᒪᔩᑦ ᑎᑎᖅᑲᙳᖅᑎᑦᑎᓚᐅᖅᐳᑦ ᓄᓇᕗᒻᒥ 

ᓂᕿᑦᑎᐊᕙᓕᕆᓂᕐᒥᒃ ᖃᓄᐃᓕᐅᕈᑕᐅᔪᒪᔪᓂᒃ ᐊᒻᒪ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ 2014-16-ᒧᑦ, 

ᐃᓚᓕᐅᔾᔭᐅᓯᒪᓪᓗᑎᒃ ᐸᕐᓇᐅᑎᑦ ᖃᐅᔨᓴᖅᑕᐅᔪᓐᓇᖁᓪᓗᒋᑦ ᓄᓇᕗᒻᒥ ᓂᖀᑦ ᓂᐅᕕᐊᖑᕙᒃᑐᑦ, ᐃᓚᓕᐅᔾᔭᐅᓗᑎᒃ 

ᓂᕿᓂᒃ ᐃᑲᔫᓯᐊᕈᑎᓂᒃ ᐱᓕᕆᔾᔪᓯᕐᓂᒃ, ᓇᓗᓇᐃᖅᑕᐅᔪᓐᓇᖁᓪᓗᒋᑦ ᐱᐅᓯᐅᔪᓐᓇᖅᑐᑦ ᐱᕚᓪᓕᖅᑎᑕᐅᓇᓱᒡᓗᓂ 

ᓂᐅᕕᕐᕕᖕᓂ ᓂᐅᕕᐊᓂᒃ ᓂᐅᕕᐊᖑᔪᓐᓇᕐᓂᖏᑦ. 

 

2014-ᒥ ᐅᑭᐊᒃᓵᒃᑯᑦ ᐅᓂᒃᑳᓕᐅᖅᑕᐅᓚᐅᖅᑐᖅ ᑮᓇᐅᔭᓂᒃ ᖃᐅᔨᓴᖅᑎᓂᒃ ᑲᓇᑕᒥ ᐃᓚᓕᐅᔾᔨᓯᒪᓚᐅᖅᐳᖅ 

ᖃᐅᔨᓴᓚᐅᕐᓂᑯᖏᓐᓂᒃ ᐱᓕᕆᐊᖑᓂᑯᓂᒃ ᓂᕿᑦᑎᐊᕙᓕᕆᔨᓂᒃ ᐅᑭᐅᖅᑕᖅᑐᒥ ᑲᓇᑕᒥ ᐱᓕᕆᐊᒃᑯᑦ. 

ᖃᐅᔨᓴᖅᑎᐅᑉ ᐅᓂᒃᑳᖓ ᓄᓇᕗᒥᐅᓂᒃ ᑕᑯᔭᐅᑎᓪᓗᒍ ᐱᐅᒋᔭᐅᑦᑎᐊᓵᖅᑐᖅ ᓄᓇᕘᒥ. ᒐᕙᒪᑐᖃᒃᑯᑦ ᑲᓇᑕᒥ 

ᑐᓴᖅᑕᐅᑎᑦᑎᕗᑦ ᐊᓯᔾᔨᖅᓱᐃᓂᐊᓕᕐᓂᖏᓐᓂᒃ ᓂᕿᑦᑎᐊᕙᓕᕆᔪᓂᒃ ᐅᑭᐅᖅᑕᖅᑐᒥ ᑲᓇᑕᒥ ᐱᓕᕆᐊᖑᔪᓂᒃ, 

ᐃᓄᓕᒫᖅᑎᑦᑎᑲᑕᒡᓗᑎᒃ ᑲᑎᒪᑎᑦᑎᑲᑕᓛᖅᑐᑦ ᓄᓇᕗᒻᒥ ᐅᐱᕐᖓᒃᓵᖅ ᐅᖃᐅᓯᐅᑲᑕᒡᓗᓂ ᓂᕿᑦᑎᐊᕙᓕᕆᓂᕐᒧᑦ 

ᐱᓕᕆᐊᖅ.   

 

ᓄᓇᕗᒻᒥ ᓂᕿᑦᑎᐊᕙᓕᕆᔨᑦ ᑲᑎᒪᔨᖏᑦ ᐅᒃᐱᕈᓱᖕᒪᑕ ᐃᓄᖕᓂᒃ ᐱᓕᕆᐊᖑᖁᔭᐅᓂᖓᓄᑦ ᑎᑎᖅᑲᙳᖅᑎᑕᐅᓗᑎᒃ 

ᓂᕿᑦᑎᐊᕙᓕᕆᔨᑦ ᑲᑎᒪᔨᕋᓛᑦ ᐅᓂᒃᑳᖓ ᒫᓐᓇᐅᔪᖅ. ᐅᓂᒃᑳᖅ ᐃᓚᓕᐅᔾᔨᓯᒪᙱᒃᑲᓗᐊᖅᑎᓪᓗᒍ 

ᖃᖓᑦᑎᐊᓕᓴᕐᓂᒃ ᑐᑭᓯᒋᐊᒐᒃᓴᓂᒃ, ᓲᕐᓗ 2014-ᒥ ᐅᑭᐊᒃᓵᒃᑯᑦ ᑭᖑᓪᓕᖅᐹᒥ ᐱᓕᕆᐊᖑᓚᐅᖅᑐᑦ ᑮᓇᐅᔭᓂᒃ 

ᖃᐅᔨᓴᖅᑎᓂᒃ ᑲᓇᑕᒥ ᐅᓂᒃᑳᒥ, ᑎᑎᕋᖅᓯᒪᔪᖃᕐᒥᖕᒪᑦ ᓄᓇᕗᒥᐅᑕᓄᑦ ᑐᕌᖓᔪᓂᒃ ᓂᕿᑦᑎᐊᕙᓕᕆᔪᓂᒃ 

ᐅᑭᐅᖅᑕᖅᑐᒥ ᑲᓇᑕᒥ ᐱᓕᕆᐊᖑᔪᓂᒃ ᐃᓚᓕᐅᔾᔭᐅᓯᒪᓪᓗᑎᒃ 15-ᖑᔪᑦ ᑖᒃᑯᓄᖓ ᐊᒃᑐᐊᔪᑦ 

ᐱᖁᔨᕗᖔᓕᐊᕆᓯᒪᔪᑦ ᐃᑲᔪᖅᓱᐃᔾᔪᑕᐅᔪᓐᓇᖅᑐᑦ ᑲᑎᒪᓕᕌᓄᑦ ᑲᑎᒪᑎᑦᑎᓗᑎᒃ ᐅᖃᐅᓯᐅᖃᑦᑕᓛᖅᑐᓂᒃ. 

 

ᓄᓇᕗᒻᒥ ᓂᕿᑦᑎᐊᕙᓕᕆᔨᑦ ᑲᑎᒪᔩᑦ ᐅᒃᐱᕈᓱᖕᒪᑕ ᓂᕿᑦᑎᐊᕙᓕᕆᔨᑦ ᐅᑭᐅᖅᑕᖅᑐᒥ ᑲᓇᑕᒥ ᐱᓕᕆᐊᖑᔪᖅ 

ᐱᔨᑦᑎᕋᕈᑕᐅᖕᒪᑦ ᐱᒻᒪᕆᐅᓪᓗᓂ ᐊᐅᓚᑦᑎᔾᔪᑕᐅᔪᓐᓇᕐᒪᑦ ᓄᓇᕗᒻᒥ ᓄᓇᓕᖕᓂ, ᑭᓯᐊᓂᑦᑕᐅᖅ ᐅᒃᐱᕈᓱᒃᑭᓪᓗᑎᒃ 

ᐊᓯᔾᔨᒐᒃᓴᐅᓂᖓᓂᒃ ᐱᔨᑦᑎᕋᕈᑎᑦᑎᐊᕙᐅᒃᑲᓐᓂᓕᕐᓗᓂ ᓄᓇᕗᒥᐅᑦ ᐱᔭᕆᐊᖃᖅᑕᖏᓐᓄᑦ. 

 



 

 
 

ᓄᓇᕗᒻᒥ ᓂᕿᑦᑎᐊᕙᓕᕆᔨᑦ ᑲᑎᒪᔨᑦ ᐊᖏᕈᑎᖃᖅᓯᒪᕗᑦ ᐱᔾᔪᑎᑕᖃᐅᕐᓂᖓᓂᒃ, ᓲᕐᓗ ᑲᑎᓪᓗᒋᑦ 

ᑮᓇᐅᔭᖅᑖᖑᔪᓐᓇᖅᑐᑦ ᑕᑯᒃᓴᐅᓂᕆᔭᖏᓪᓗ ᑐᑭᓯᒋᐊᒐᒃᓴᑦ, ᐃᓱᒪᒋᔭᐅᔭᕆᐊᓖᑦ ᐃᓱᒪᓕᐅᕆᓂᐊᓕᖅᐸᑕ 

ᐊᔪᕐᓇᙱᑐᐃᓐᓇᕆᐊᓕᖕᓂᒃ ᐱᖁᔨᕗᖔᓕᐊᕆᓯᒪᔪᓂᒃ ᐃᓚᓕᐅᔾᔭᐅᓯᒪᔪᓂᒃ ᑕᕝᕙᓂ ᐅᓂᒃᑳᒥ. 

 

ᓄᓇᕗᒻᒥ ᓂᕿᑦᑎᐊᕙᓕᕆᔩᑦ ᑲᑎᒪᔩᑦ ᐱᓕᕇᓐᓇᕐᓂᐊᖅᑐᑦ ᖃᐅᔨᓴᖅᐸᒡᓗᑎᒃ ᓂᕿᑦᑎᐊᕙᓕᕆᔩᑦ ᑲᑎᒪᔩᑦ 

ᐅᓂᒃᑳᖓᓐᓂ ᓂᕿᑦᑎᐊᕙᓕᕆᔪᓂᒃ ᐅᑭᐅᖅᑕᖅᑐᒥ ᑲᓇᑕᒥ ᐱᓕᕆᐊᕐᒧᑦ ᖃᐅᔨᓴᖅᑕᐅᕙᓪᓕᐊᖏᓐᓇᖅᑎᓪᓗᒋᑦ 

ᓄᓇᕗᒻᒥ ᓂᕿᓂᒃ ᓂᐅᕐᕈᑎᖃᕈᓰ. ᑲᑎᒪᔩᑦ ᐱᓕᕆᖃᑎᒌᖃᑦᑕᕐᓂᐊᖅᐳᑦ ᓴᖅᑭᑦᑎᓇᓱᒡᓗᑎᒃ ᓄᓇᕗᒻᒥ 

ᑕᐅᑐᖅᑰᖅᑕᐅᔪᒥᒃ ᐱᖁᔨᕗᖔᓕᐊᕆᓯᒪᔪᓂᒃ ᑮᓇᐅᔭᓂᒃ ᖃᐅᔨᓴᖅᑎᓄᑦ ᑲᓇᑕᒥ ᐱᓕᕆᐊᕆᔭᕐᓗ 

ᓂᕿᑦᑎᐊᕙᓕᕆᔨᓂᒃ ᐅᑭᐅᖅᑕᖅᑐᒥ ᐅᖃᐅᔾᔨᒋᐊᖅᑎᓄᑦ ᕿᒥᕐᕈᔭᐅᖁᓗᒍ ᐱᓕᕆᐊᖑᔪᖅ. 

 

 

 



 

 

ᐅᓂᒃᑳᑉ ᓇᐃᓈᖅᓯᒪᓂᖏᑦ 

 

ᑲᓇᑕᒥ ᒐᕙᒪᒃᑯᑦ ᐋᖅᑮᒋᐊᒃᑲᓐᓂᕐᓂᐊᕐᓂᕋᓕᕐᒪᑕ ᐊᑯᓂᐅᔪᖅ ᐋᖅᑭᒋᐊᖅᑕᐅᔭᕆᐊᓕᒻᒥᒃ ᓂᖀᑦ 

ᑎᑭᓵᕆᔭᐅᓂᖏᓐᓄᑦ ᐊᑭᑭᓪᓕᒋᐊᖅᓯᒪᔪᑦ ᐱᓕᕆᐊᖓᓂᑦ, ᓄᓇᕗᑦ ᒐᕙᒪᖏᑦ ᐊᒥᓱᓂᑦ ᐊᑐᓕᖁᔨᓚᐅᖅᓯᒪᕗᑦ.  

ᑖᒃᑯᐊ ᐊᑐᖁᔭᖏᑦ ᓴᖅᑭᖅᑕᐅᓚᐅᖅᓯᒪᔪᑦ ᓄᓇᕗᑦ ᒪᓕᒐᓕᐅᕐᕕᖓᓂ ᑎᓰᕝᕙ 2009−ᖑᑎᓪᓗᒍ.
1
 ᐃᓚᖏᑦ ᓄᓇᕗᑉ 

ᐃᓱᒫᓘᑎᖏᑦ ᑲᒪᒋᔭᐅᓚᐅᖅᓯᒪᒐᓗᐊᖅᑎᓪᓗᒋᑦ ᓴᖅᑭᖅᑎᑕᐅᒻᒪᑦ ᓂᕿᑦᑎᐊᕙᐃᑦ ᑲᓇᑕᑉ ᐅᑭᐅᖅᑕᖅᑐᖓᓂ 

ᐱᓕᕆᐊᖓ, ᐊᒥᓱᑦ ᑲᒪᒋᔭᐅᓚᐅᖅᓯᒪᙱᑦᑐᑦ.  ᐊᒻᒪᓗᒃᑲᓐᓂᖅ, ᓄᑖᖅ ᐱᓕᕆᐊᖅ ᓴᖅᑭᖅᑎᑕᐅᓯᒪᔪᖅ ᓄᑖᕐᓂᑦ 

ᐱᔾᔪᑎᓂᑦ ᓴᖅᑮᓚᐅᖅᓯᒪᓪᓗᓂ. 

 

ᒪᐃ 16, 2013-ᖑᑎᓪᓗᒍ, ᒪᓕᒐᓕᐅᖅᑏᑦ ᓄᓇᕗᑦ ᒪᓕᒐᓕᐅᕐᕕᖓᓂ ᐱᖁᔨᕗᖔᕈᑎᒥᒃ 

ᑲᔪᓯᑎᑦᑎᔪᐃᓐᓇᓚᐅᖅᓯᒪᔪᑦ ᑕᒻᒪᖅᓯᒪᔪᕐᓂᐊᖅᑎᒻᒪᕆᒥᒃ ᖃᐅᔨᓴᖁᔨᓪᓗᓂ ᖃᓄᐃᓕᐅᕈᑕᐅᓂᖓᓂᑦ ᓂᕿᑦᑎᐊᕙᐃᑦ 

ᑲᓇᑕᑉ ᐅᑭᐅᖅᑕᖅᑐᖓᑕ ᐱᓕᕆᐊᖓᓂᑦ.
2
 ᑐᓂᔭᐅᓂᖓ ᑖᔅᓱᒪᑉ ᓄᓇᕗᒦᙶᖅᑐᑦ ᑕᐅᑦᑐᖏᓐᓂᑦ ᐅᓂᒃᑲᐅᓯᓕᒃ 

ᑲᔪᓯᓂᖃᑦᑎᐊᖅᓯᒪᓂᖓᓂᒃ ᐊᒻᒪᓗ ᑲᔪᓯᓂᖃᑦᑎᐊᖅᓯᒪᙱᓐᓂᖏᓐᓂᑦ ᓂᕿᑦᑎᐊᕙᐃᑦ ᑲᓇᑕᑉ ᐅᑭᐅᖅᑕᖅᑐᖓᓂ 

ᐱᓕᕆᐊᕐᒧᑦ, ᐊᒻᒪᓗᑦᑕᐅᖅ ᐊᑐᓕᖁᔨᓗᓂ ᐱᐅᓯᕚᓪᓕᕐᒥᐊᕐᒪᑦ ᐱᓕᕆᐊᖅ ᐊᒻᒪᓗ ᑖᒃᑯᐊ ᓂᕿᑦᑎᐊᕙᐃᑦ ᐊᓯᖏᓪᓗ 

ᐱᔭᐅᔭᕆᐊᓖᑦ ᐱᔭᐅᔪᓐᓇᖅᓯᑦᑎᐊᕈᓐᓇᓂᐊᕐᒪᑕ ᓄᓇᕗᒥᐅᓄᑦ.   

 

ᓄᓇᕗᑦ ᐊᑐᒃᑲᐅᓛᖑᕗᖅ ᓂᕿᑦᑎᐊᕙᐃᑦ ᑲᓇᑕᑉ ᐅᑭᐅᖅᑕᖅᑐᖓᓂ ᐱᓕᕆᐊᖓᓂᑦ, 57%−ᖑᔪᑦ ᐊᑐᓲᑦ $54.1 

ᒥᓕᐊᓐᓂᒃ ᐃᑲᔫᓯᐊᖅᑖᖅᐸᑦᑐᑎᑦ 2011-12−ᖑᑎᓪᓗᒍ
3
 ᑖᓐᓇ ᐅᓂᒃᑳᖅ ᓴᖅᑮᔪᖅ 15-ᓂᑦ ᐊᑐᓕᖁᔭᑦᑎᓐᓂᒃ 

ᖃᐅᔨᒪᓇᑦᑎᐊᖁᓪᓗᒍ ᓂᕿᑦᑎᐊᕙᐃᑦ ᑲᓇᑕᑉ ᐅᑭᐅᖅᑕᖅᑐᖓᓂ ᐱᓕᕆᐊᖅ ᓄᓇᕗᒥᐅᑦ ᐱᔭᕆᐊᓕᖏᓐᓂᑦ 

ᐊᑐᐃᓐᓇᐅᒪᑎᑦᑎᒐᓗᐊᕐᒪᖔᑕ ᒐᕙᒪᑐᖃᒃᑯᑦ, ᓄᓇᕗᑦ ᐃᓄᖏᓐᓄᑦ.  ᑲᑎᑦᑐᒋᑦ, 15−ᖑᔪᑦ ᐊᑐᓕᖁᔭᐅᔪᑦ 

ᓴᖅᑮᒐᔭᖅᑐᑦ ᐃᑲᔫᓯᐊᖅᑖᕐᓂᕐᒧᑦ ᐱᓕᕆᐊᕐᒥᒃ ᐊᔾᔨᖃᕐᓗᒋᑦ ᐊᔾᔨᐅᙱᑦᑐᑦ ᐃᓕᖅᑯᓯᕗᑦ ᐊᒻᒪᓗ ᐃᓅᓯᕗᑦ: ᐱᓕᕆᐊᖅ 

ᓄᓇᕗᑉ 25-ᖏᓐᓂᑦ ᓄᓇᓕᐅᔪᑦ ᑭᙴᒪᒋᔭᖏᓐᓄᑦ ᐊᑐᐃᓐᓇᐅᒪᑎᑦᑎᓕᕋᔭᖅᑐᑦ, ᐱᖃᓯᐅᑎᓗᒋ4ᑦ ᓄᓇᓖᑦ 

ᖁᑦᑎᒃᑐᒥᐅᑦ; ᓂᐅᕕᕐᕕᓖᑦ ᐊᐅᓪᓚᑎᑦᑎᒍᓐᓇᕐᓗᑎᑦ ᓂᕿᓂᑦ ᓱᕋᒃᓴᕋᐃᑦᑑᒐᓗᐊᕐᓂᑦ ᐊᒻᒪᓗ ᓱᕋᓐᓇᓵᓲᓂᑦ 

ᓂᕿᑦᑎᐊᕙᓂᑦ ᐊᑭᑭᓛᒃᑯᑦ ᖃᐅᔨᒪᓇᑦᑎᐊᖁᓪᓗᒍ ᐊᕐᕌᒍᓕᒫᕐᒥ ᐊᔾᔨᒌᙱᑦᑐᓂᑦ ᓂᕿᑖᕈᓐᓇᖃᑦᑕᓂᐊᕐᒪᑕ; 

ᐊᑐᖅᑕᐅᒍᓐᓇᓕᖅᑎᑲᓐᓂᖅᑕᐅᓗᓂ ᐃᓄᓐᓄᑦ ᐊᒻᒪᓗ ᐃᒡᓗᒥᐅᑕᕐᓄᑦ ᓴᓗᒻᒪᖅᓴᐃᑦ; ᑲᔪᖏᖅᓴᖅᑕᐅᓂᖅᓴᐅᓗᑎᑦ 

ᓇᒻᒥᓂᖁᑎ ᐱᔨᑦᑎᕋᕐᓗᑎᑦ ᐅᑭᐅᖅᑕᖅᑐᒥ; ᐊᒻᒪᓗ, ᓴᖅᑭᔮᖅᑐᒃᑯᑦ ᐃᑲᔫᓯᐊᖅᑖᕆᔭᐅᔪᑦ ᐅᓂᒃᑲᐅᑕᐅᖃᑦᑕᕐᓗᑎᑦ 

ᑖᒃᑯᓄᖓ ᓂᐅᕕᖅᐸᑦᑐᓄᑦ ᓂᐅᕕᐊᖃᕐᓂᖏᓐᓄᑦ ᐃᑲᔫᑏᑦ. 

 

                                                           
1
 http://www.assembly.nu.ca/sites/default/files/20091203_Blues_English.pdf and 

http://assembly.nu.ca/library/GNedocs/2009/000119-e.pdf 
2
 http://www.assembly.nu.ca/sites/default/files/Hansard_20130516_0.pdf 

3
 http://www.nutritionnorthcanada.gc.ca/eng/1369312933888/1369312973116 

I. ᐱᒋᐊᕐᓂᖓ 

 

ᓄᓇᕗᑉ ᓄᓇᓕᖏᑦ 25-ᖑᕗᑦ 77 ᓄᓇᓕᐅᔪᓂᑦ ᐱᔪᓐᓇᖅᑐᑦ ᐊᕐᕌᒍᓕᒫᕐᒥ, ᐃᑲᔫᓯᐊᖅᑖᕐᓗᑎᑦ ᑕᒪᐃᓐᓂᑦ 

ᑖᒃᑯᑎᒎᓇ ᓂᕿᑦᑎᐊᕙᐃᑦ ᑲᓇᑕᑉ ᐅᑭᐅᖅᑕᖅᑐᖓᓂ ᑲᓇᑕᒥ ᐱᓕᕆᐊᖓᒍᑦ. ᓄᓇᕗᑦ 

ᖃᑦᑏᓐᓇᐅᓛᖑᒐᓗᐊᖅᑎᓪᓗᒋᑦ ᐃᓄᖏᑦ ᑲᓇᑕᑉ ᐊᕕᑦᑐᖅᓯᒪᔪᓂ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᖏᓐᓂ 

ᐃᑲᔫᓯᐊᖅᑖᕈᓐᓇᖅᑐᑦ, 2011-12-ᖑᑎᓪᓗᒍ, 57−ᐳᓴᓐᑎᐅᔪᑦ ᓂᕿᑦᑎᐊᕙᐃᑦ ᑲᓇᑕᑉ ᐅᑭᐅᖅᑕᖅᑐᖓᓂ ᑲᓇᑕᒥ 

ᐃᑲᔫᓯᐊᖅᑖᕆᔭᐅᓲᑦ ᑮᓇᐅᔭᑦ ᓄᓇᕗᒧᑦ ᐊᑐᖅᑕᐅᓚᐅᖅᑐᑦ
4 ᓄᓇᕗᑦ ᐊᕕᑦᑐᖅᓯᒪᔪᑑᕗᖅ ᑕᒪᐃᓐᓂᑦ ᓄᓇᓕᐅᔪᖅ 

ᐱᓲᖑᓪᓗᓂ ᓂᕿᑦᑎᐊᕙᐃᑦ ᑲᓇᑕᑉ ᐅᑭᐅᖅᑕᖅᑐᖓᓂ ᑲᓇᑕᒥ ᐱᓕᕆᐊᖓᒍᑦ ᐃᑲᔫᓯᐊᕐᓂᑦ.  ᐊᖅᑯᑎᑖᕈᑎᑦ 

ᓄᓇᕗᑦ ᑲᓇᑕᒧᑦ ᑖᔅᓱᒪᑉ ᐊᕕᑦᑐᖅᓯᒪᔪᑉ ᓯᕗᓂᒃᓴᕆᑐᐃᓐᓇᕆᐊᓕᖓ, ᑭᓯᐊᓂᓕ ᒫᓐᓇᐅᔪᖅ ᐊᐅᓪᓚᑎᑦᑎᓗᓂ 

ᐅᓯᓗᓂ ᓱᓇᒃᑯᑖᓂᑦ ᓄᓇᕗᑦ ᓄᓇᓕᓕᒫᖏᓐᓄᑦ ᑭᓯᐊᓂ ᐅᒥᐊᕐᔪᐊᒃᑰᕐᓗᑎᐅᒻᒪᑕ ᐊᐅᔭᒃᑯᑦ ᐊᒻᒪᓗ 

ᖃᖓᑕᓲᒃᑰᖅᑎᑕᐅᓲᖑᓪᓗᑎᑦ ᐊᐅᔭᐅᙱᒐᐃᒻᒪᑦ. 

 

ᐊᒥᓱᑦ ᓄᓇᕗᒥᐅᑦ ᓂᕆᓲᖑᒐᓗᐊᖅᑎᓪᓗᒋᑦ ᓂᕿᑦᑎᐊᕚᓗᓐᓂᑦ ᓂᕐᔪᑎᖏᓐᓂᑦ, ᓄᓇᓕᓐᓂ ᐊᑐᐃᓐᓇᐅᒪᓲᑦ ᓂᖀᑦ 

ᓲᕐᓗ ᓇᑦᑏᑦ ᑐᒃᑐᐃᓪᓗ, ᐱᕈᖅᓰᕙᙱᑦᑐᑦ ᓰᕐᓇᖅᑐᓂᑦ ᐱᕈᖅᑐᓂᓪᓗ.  ᑕᒪᒃᑯᐊ ᓂᖀᑦ ᓂᕆᔭᐅᙱᓛᖑᓲᑦ ᓄᓇᕗᒥ 

ᑲᓇᑕᒥᓕᒫᖅ.  ᑕᒪᐃᓐᓂᑦ ᓱᕋᒃᓴᕋᐃᑦᑐᑦ ᓂᖀᑦ ᑕᒪᒃᑯᐊ ᐱᕈᖅᑐᒥᓃᑦ ᐊᐅᓪᓚᖅᑎᑕᐅᓲᑦ ᓄᓇᕗᒧᑦ ᖃᖓᑕᓲᒃᑯᑦ 

ᐊᑭᑐᔪᒻᒪᕆᐅᓪᓗᑎᑦ.  ᐊᑭᖏᑦ ᖃᐅᔨᓵᖑᑎᓪᓗᒋᑦ ᓄᓇᕗᒥ ᑭᓪᓕᓯᓂᐊᖅᑎᒃᑯᓐᓄᑦ ᒫᑦᓯ ᐊᒻᒪᓗ ᐄᐳᕈᓪ−ᑎᓪᓗᒍ 

2013-ᒥ (ᐊᑐᓕᖅᑎᑕᐅᓚᐅᖅᑎᓪᓗᒍ ᓂᕿᑦᑎᐊᕙᐃᑦ ᑲᓇᑕᑉ ᐅᑭᐅᖅᑕᖅᑐᖓᓂ ᐱᓕᕆᐊᖅ ᑲᓇᑕᒥ) 

ᑕᑯᒃᓴᐅᑎᑦᑎᓯᒪᕗᑦ ᖁᓖᑦ ᓄᓇᕗᑦ ᓄᓇᓕᖏᓐᓂ ᖃᐅᔨᓴᖅᑕᒥᓂᐅᔪᓂᑦ, ᐊᑕᐅᓯᕐᒥᒃ ᓖᑕ ᐊᖏᓂᓕᒃ ᐃᒻᒧᒃ 

38%−ᓂᑦ ᐊᑭᑦᑐᕆᐊᖅᑕᐅᓯᒪᓚᐅᖅᑐᖅ ᑲᓇᑕᑉ ᐊᑭᒋᕙᒃᑕᖏᓐᓂᑦ, ᑭᓯᐊᓂᓕ ᐱᕈᖅᑐᒥᓃᑦ ᓲᕐᓗ ᐃᑎᐅᔭᑦ ᐊᒻᒪᓗ  

ᓯᐊᓗᕆ, 233%−ᓂᒃ ᐊᒻᒪᓗ 287%−ᓂᒃ ᐊᑭᑦᑐᕆᐊᖅᑕᐅᓯᒪᓪᓗᑎᑦ ᐅᖁᒪᐃᓐᓂᖏᑦ ᑭᓗᒍᕌᒻ ᒪᓕᑦᑐᒋᑦ, 

ᑕᒪᐃᓐᓂᑦ.
5  ᑭᓪᓕᓯᓂᐊᖅᑕᐅᑎᓪᓗᒋᑦ ᐱᖃᓯᐅᔾᔨᓚᐅᙱᑦᑐᑦ ᓄᓇᕗᑉ ᐱᖓᓱᑦ ᖁᑦᑎᒃᑐᒦᑦᑐᖁᑎᖏᑦ ᓄᓇᓖᑦ, 

ᐊᑭᑐᓛᖑᔪᒃᓴᐅᒐᓗᐊᖅᑐᑎᑦ.
6 

 

ᖃᐅᔨᓴᖅᑕᐅᓂᖏᑦ “ᐊᐅᓚᔪᓐᓇᐅᑏᑦ ᓂᕆᔭᐅᕙᒃᑐᓃᙶᖅᑐᑦ ᐊᒥᓲᓂᖏᑦ” ᑮᓇᐅᔭᖅᑎᒍᑦ ᓄᓇᕗᒥ 

ᓱᖅᑯᐃᓇᖅᓯᒍᑎᐅᓚᐅᖅᑐᖅ.  ᐸᖕᓂᖅᑑᕐᒥ, $1−ᕌᖅᑐᖅ ᓂᐅᕕᕈᓐᓇᓲᖅ 184 ᐊᐅᓚᔪᓐᓇᐅᑎᓂᑦ 

ᓂᕆᔭᐅᕙᒃᑐᓃᙶᖅᑐᑦ ᐊᒥᓲᓂᖏᑦ ᐸᑏᑎᒥᒃ ᐱᕈᖅᑐᒥᒃ, ᐅᕝᕙᓘᓐᓃᑦ 180 ᐊᐅᓚᔪᓐᓇᐅᑎᓖᑦ 

ᓂᕆᔭᐅᕙᒃᑐᓃᙶᖅᑐᑦ ᐸᑏᑎᓃᙶᖅᑐᑦ.  ᑕᐃᒃᑯᐊᓴᐃᓐᓇᑦ ᑮᓇᐅᔭᑦ 70 ᐊᐅᓚᔪᓐᓇᐅᑎᓖᑦ 

ᓂᕆᔭᐅᕙᒃᑐᓃᙶᖅᑐᑦ ᐊᒥᓲᓂᖏᑦ ᐅᑲᓕᑉ ᓂᕿᖓᓂᒃ ᓂᐅᕕᕈᓐᓇᖅᑐᖅ.  ᐱᔭᕆᐊᑭᑉᐳᖅ ᐊᐃᕙᐅᑎᖃᕐᓗᓂ 

ᑮᓇᐅᔭᖅ $1−ᒍᓂ ᓂᐅᕕᕈᓐᓇᕐᒪᑦ ᐃᓗᐃᑦᑐᒥᒃ ᐸᑏᑎᒥᒃ ᐆᓯᒪᙱᑦᑐᒥᒃ ᐅᕝᕙᓘᓐᓃᑦ ᐅᑲᓖᑦ ᓂᕿᖏᓐᓂᑦ 

ᓂᕿᑦᑎᐊᕙᖃᕐᓂᖅᓴᐃᑦ, ᐊᒥᓲᓂᖅᓴᐅᑐᐃᓐᓇᕆᐊᖃᒻᒪᕆᑦᑐᑎᑦ ᐊᐅᓚᔪᓐᓇᐅᑎᓖᑦ ᓂᕆᔭᐅᕙᒃᑐᓃᙶᖅᑐᑦ 

ᓂᕿᑦᑎᐊᕙᖏᑦ, ᐸᑏᑎᓂᒃ ᐸᓂᖅᑎᓯᒪᔪᓂᒃ.  ᑭᓯᐊᓂᓕ ᐸᑏᑏᑦ ᐸᓂᖅᑎᓯᒪᔪᑦ ᓂᕆᔭᐅᑐᐃᓐᓇᕋᒃᓴᐅᒻᒪᑕ 

ᓂᖅᑎᐅᖅᑕᐅᙱᓪᓗᑎᑦ, ᐅᖅᓱᐊᓗᒻᒥᒃ ᐊᑐᙱᓪᓗᑎᑦ, ᐅᕝᕙᓘᓐᓃᑦ ᐃᓚᒋᐊᕈᑎᖏᓐᓂᑦ.  (ᐅᖃᐅᓯᐅᔭᕆᐊᖃᕆᕗᖅ 

2013-ᒥ ᓂᖀᑦ ᐊᑭᖏᑦ ᖃᐅᔨᓴᖅᑕᐅᑎᓪᓗᒋᑦ ᐊᑭᒋᓲᖏᑦ 4.54 kg ᐸᑏᑏᑦ ᓄᓇᕗᒥ ᐃᒪᓐᓇ ᐊᑭᖃᓚᐅᖅᑐᑦ 

$10.29; ᑲᓇᑕᒥ, ᐊᑭᖓ $4.90-ᕌᑐᐃᓐᓇᑎᓪᓗᒍ.)
7 

 

                                                           
4
 http://www.nutritionnorthcanada.gc.ca/eng/1369312933888/1369312973116 

5
 http://stats.gov.nu.ca/en/Economic%20prices.aspx 

6
 ᓄᓇᕗᒥ ᑭᓪᓕᓯᓂᐊᖅᑎᒃᑯᑦ ᓴᒃᑯᐃᕋᑖᕐᓂᑰᕗᑦ ᓂᖀᑦ ᐊᑭᖏᑦ ᖃᐅᔨᓴᖅᑕᐅᓚᐅᖅᓯᒪᔪᓂᑦ ᒫᑦᓯ 2014-ᖑᑎᓪᓗᒍ.  ᐃᒻᒧᒃ 1 ᓖᑕ ᐊᖏᓂᓕᒃ 1% 

ᐃᒻᒧᒃ ᓄᓇᕗᒥ ᐃᒪᓐᓇ ᐊᑭᖓ $3.75; ᑲᓇᑕᒥ ᐊᑭᖃᓲᑦ ᐃᒻᒧᐃᑦ: $2.33.  1 kg ᐅᑲᓕᑉ ᓂᕿᖏᑦ $3.94-ᕌᖅᑐᑦ ᓄᓇᕗᒥ; ᑲᓇᑕᒥᓕ ᐊᑭᖓ 

$1.85.  ᑭᓪᓕᓯᓂᐊᖅᑎᒃᑯᑦ ᒫᑦᓯ 2013-ᒥ ᐊᒻᒪᓗ ᒫᑦᓯ 2014-ᒧᑦ ᓂᖀᑦ ᐊᑭᑭᓪᓕᒋᐊᖅᓯᒪᔪᑦ 4 ᐳᓴᓐᑎᓂᑦ. 
http://www.stats.gov.nu.ca/en/Economic%20prices.aspx  
7
 Ibid. 

ᓂᖀᑦ ᐊᑭᑐᓂᖏᓐᓄᑦ ᐱᔾᔪᑎᒋᙱᑕᖓ ᓂᕆᔭᐅᙱᓗᐊᖅᐸᓐᓂᖏᓐᓄᑦ ᓂᕿᑦᑎᐊᕙᐃᑦ.  2003-ᖑᑎᓪᓗᒍ 

ᖃᐅᔨᓵᒥᓃᑦ ᒐᕙᒪᑐᖃᒃᑯᓐᓄᑦ 89%−ᖑᔪᑦ ᐃᓄᐃᑦ ᐊᐱᖅᓱᖅᑕᒥᓃᑦ ᑯᒑᕐᔪᒻᒥ ᓇᓗᓇᐃᖅᑕᐅᓚᐅᖅᑐᑦ 

ᐊᑭᑐᓂᖏᓐᓄᒡᒎᖅ ᐊᕝᕕᐊᕈᑎᒋᔭᐅᓛᖑᕗᑦ ᓂᐅᕕᖅᐸᖏᑦᑐᑎᑦ ᓰᕐᓇᖅᑐᓂᑦ ᐱᕈᖅᑐᒥᓂᕐᓂᑦ ᐊᒻᒪᓗ 

ᐱᕈᖅᑐᒥᓂᕐᓂᑦ.
8 

 

ᓄᓇᕗᒥ ᓂᕿᑐᐊᖑᙱᓚᑦ ᐊᑭᑐᔪᑦ.  ᐅᐊᓴᐅᑎᕈᔪᐃᑦ ᑎᒥᒧᑦ ᐊᒻᒪᓗ ᐃᒡᓗᒧᑦ ᐅᐊᓴᐅᑏᑦ ᓲᕐᓗ ᐃᖂᑎᒃᓴᑦ, 

ᐊᓐᓄᕌᓄᑦ ᐅᐊᓴᐅᑏᑦ ᐊᒻᒪᓗ ᓂᕐᕆᑎᓄᑦ ᐅᐊᓴᐅᑏᑦ ᐊᑭᑐᓂᖅᓴᒻᒪᕆᐅᕗᑦ ᐅᑭᐅᖅᑕᖅᑐᒥ ᖃᓪᓗᓈᓂ 

ᐊᑭᑭᑦᑐᑯᓘᑎᓪᓗᒋᑦ.  ᓄᐊᑕᐅᓯᒪᔪᑦ ᑐᑭᓯᒋᐊᕈᑏᑦ ᓄᓇᕗᒥ ᑭᓪᓕᓯᓂᐊᖅᑎᑯᓐᓄᑦ ᑕᑯᒃᓴᐅᑎᑦᑎᕗᑦ ᐊᑭᒋᓲᖓ 100ml 

ᑭᒍᑎᓄᑦ ᖃᐳᐊᕈᑏᑦ ᓄᓇᕗᒥ $5.47−ᕌᕐᒪᑕ, 228%−ᓂᒃ ᐊᑭᑐᓂᖅᓴᐅᓪᓗᑎᑦ ᑲᓇᑕᒥ ᐊᑭᑭᓐᓂᖅᓴᐅᓲᖑᓪᓗᑎᑦ 

ᐊᑭᖃᓲᑦ $2.40.
9 ᐱᐅᒍᓐᓃᕈᓐᓇᖏᑦᑐᑦ ᑎᒥᒧᑦ ᐅᐊᓴᐅᑎᕈᔪᐃᑦ ᐅᒥᐊᕐᔪᐊᒃᑰᖅᑎᑕᐅᒍᓐᓇᕋᓗᐊᖅᑎᓪᓗᒋᑦ, 

ᖃᖓᑕᓲᒃᑰᙱᖔᖅᑐᖅ, ᐊᑭᑐᔪᑯᓗᐊᐲᑦ ᐃᓚᒌᓄᑦ ᓂᐅᕕᐊᕆᔭᒃᓴᐅᑦᑎᐊᙱᑦᑐᑦ.  ᐊᑭᑐᓗᐊᕐᓂᖏᑦ 

ᐃᖅᑲᓇᐃᔭᖅᑎᓄᑦ ᐊᑭᑐᔫᑎᓄᓪᓗ (ᓲᕐᓗ ᐃᒡᓗᓄᑦ, ᐃᒡᓗᑉ ᐊᐅᓚᔾᔪᑎᖏᓐᓄᑦ, ᑐᖅᑯᖅᑲᐅᓯᒪᓂᖏᓐᓄᓪᓗ) ᓄᓇᕗᒥ 

ᑭᓱᓕᒫᓂᑦ ᐊᑭᑦᑐᕆᐊᖅᑎᑦᑎᓲᖑᒻᒪᑕ. 

 

ᓂᕿᑦᑎᐊᕙᐃᑦ ᐊᒻᒪᓗ ᐃᒡᓗᒥᐅᑕᕐᓄᑦ ᐊᑐᖅᑕᐅᔭᕆᐊᓖᑦ ᓂᐅᕕᐊᒃᓴᑦ ᐱᔭᐅᔭᕆᐊᖃᓲᑦ ᐃᓄᐃᑦ 

ᖃᓄᐃᑐᐃᓐᓇᖁᓇᒋᑦ ᑭᓯᐊᓂᓕ ᐃᓄᐃᑦ ᑭᒃᑯᑐᐃᓐᓇᐃᑦ ᐋᓐᓂᐊᖅᑕᐃᓕᒐᓱᓐᓂᖏᓐᓂᑦ.  2012-ᖑᑎᓪᓗᒍ, 79-ᖑᔪᑦ 

ᓄᑖᑦ ᐳᕙᓪᓗᓕᓚᐅᖅᓯᒪᔪᑦ ᓄᓇᕗᒥ, 49−ᕌᖅᑎᒃᑲᓐᓂᒻᒪᕆᒃ ᑲᓇᑕᒥᐅᑦ ᐊᓯᖏᑦ ᓱᑲᓐᓂᖏᓐᓂᑦ.
10

 

 

ᐊᐃᑦᑐᖅᑕᐃᓕᒪᑎᑦᑎᓂᖅ ᐱᒻᒪᕆᐅᓛᖑᕗᖅ ᓄᓇᕗᒥ.  ᐊᒥᓱᓄᑦ ᐃᓄᓐᓄᑦ, ᐋᓐᓂᐊᕐᕕᓕᐊᕈᓐᓇᕐᒪᑕ ᑭᓯᐊᓂ 

ᖃᖓᑕᓲᒃᑰᕐᓗᑎᑦ, ᐊᒻᒪᓗ ᑐᐊᕕᕐᓇᖅᑐᖃᓕᕋᐃᒻᒪᑦ, ᑐᐊᕕᕐᓇᖅᑐᖅᑎᒍᑦ ᖃᖓᑕᓲᒃᑯᑦ ᐊᐅᓪᓚᖅᑎᑕᐅᓲᖑᕗᑦ.  

ᑭᓯᐊᓂᓕ ᒐᕙᒪᑐᖃᒃᑯᑦ ᓇᑲᑎᕆᓯᒪᕗᑦ ᐃᑲᔫᓯᐊᖅᑖᕆᔭᐅᔪᓐᓇᖅᑐᓂᑦ ᐃᒡᓗᒥᐅᑕᕐᓄᑦ ᓴᓗᒻᒪᖅᓴᐃᑎᓂᑦ 

ᓄᖅᑲᖓᑎᑦᑎᒍᓐᓇᕋᓗᐊᖅᑎᓪᓗᒋᑦ ᐋᓐᓂᐊᓂᑦ ᐊᐃᑦᑑᑕᐅᓲᕐᓂᑦ. 

 

ᓈᒻᒪᖏᑦᑐ ᓂᕆᔭᐅᕙᒃᑐᑦ ᐊᒻᒪᓗ ᓂᕿᖃᙱᓗᐊᖃᑦᑕᖅᑐᑦ ᐊᑦᑐᐃᓂᖃᕈᓐᓇᕐᒥᔪᖅ ᐋᓐᓂᐊᖅᑕᐃᓕᓂᖏᓐᓂᑦ ᐱᐊᕋᑦ 

ᐊᒻᒪᓗ ᒥᑭᔫᑕᐃᑦ ᓱᕈᓰᑦ.  ᓈᒻᒪᙱᑦᑐᑦ ᓂᕿᒋᔭᐅᕙᒃᑐᑦ ᓯᖓᐃᑎᓪᓗᒋᑦ ᓴᖅᑮᒍᓐᓇᓲᖅ ᐅᖁᒪᐃᙱᓗᐊᖅᑐᒥᑦ 

ᐱᐊᕋᕐᓂᑦ, ᓄᒃᑭᔅᓴᐅᑎᖃᙱᓗᐊᖅᑐᑦ ᐊᐅᖏᑦ, ᐊᒻᒪᓗ ᐃᓕᖅᑯᓯᖅᓱᑦᑎᐊᙱᓪᓗᑎᑦ ᐃᓅᕋᑖᑦ.  ᐆᑦᑑᑎᒋᓗᒍ, 

ᖃᐅᔨᓵᒥᓃᑦ ᓯᖓᐃᔪᑦ ᐊᕐᓇᐃᑦ ᓄᓇᕗᒥ ᖃᐅᔨᓚᐅᖅᑐᑦ 80%−ᖑᔪᒡᒎᖅ ᓄᒃᑭᔅᓴᐅᑎ D−ᖃᙱᓗᐊᕐᒪᑕ 

ᐊᒃᓱᒻᒪᕆᐊᓗᒃ ᐱᐊᕋᖏᓐᓂᑦ ᓴᐅᓂᕐᓗᓕᕋᔭᖅᑐᑦ
11.  

 

ᐃᒡᓗᒥᖃᑎᒌᑦ ᓂᕿᖃᙱᓗᐊᖃᑦᑕᖅᑐᑦ ᐊᑯᓂᐅᔪᒧᑦ ᐊᑦᑐᐃᓂᖃᓲᑦ ᐱᕈᖅᐸᓪᓕᐊᔪᓄᑦ ᐃᓱᒪᖏᓪᓗ 

ᐱᕙᓪᓕᐊᒍᓐᓇᕐᓂᖏᓐᓂᑦ ᒪᒃᑯᓐᓂᖅᓴᑦ ᓱᕈᓰᑦ. ᓄᓇᕗᒥ ᐃᓄᐃᑦ ᓱᕈᓰᑦ ᐋᓐᓂᐊᖅᑕᐃᓕᓂᖏᓐᓄᑦ ᖃᐅᔨᓵᑦ 

ᑕᑯᒃᓴᐅᑎᑦᑎᓯᒪᕗᑦ 342−ᐳᓴᓐᑎᖏᑦ ᐊᖏᕐᕋᕆᔭᑦ 3-ᓂᑦ 5−ᓄᑦ ᓱᕈᓰᒡᒎᖅ ᓂᕿᖃᙱᓗᐊᖅᑐᒻᒪᕆᐅᕙᒃᐳᑦ.
12. 

 

 

 

                                                           
8
 http://www.aadnc-aandc.gc.ca/eng/1100100035821/1100100035889#chp8_6 

9
 http://stats.gov.nu.ca/en/Economic%20prices.aspx 

10 
http://phac-aspc.lyris.net/t/907164/7232544/4638/31/ 

11
 http://www.gov.nu.ca/sites/default/files/files/Maternal%20strategy_ENG.pdf 

12
 http://www.tunngavik.com/files/2014/02/2011-12-12-13-SICS-Annual_Report-Eng.pdf 

https://nuaccess.gov.nu.ca/f5-w-68747470733a2f2f31302e31302e31302e313233$$/owa/redir.aspx?C=IDR0XNjwfUaScmZdeuhAEcnRKriaqNEIMkiAUJBXiOhxoJO6fVTYbxRIyxcG1EeLCMoiDkuzafA.&URL=http%3a%2f%2fphac-aspc.lyris.net%2ft%2f907164%2f7232544%2f4638%2f31%2f

ᐊᑦᑐᐃᓂᖃᕐᓂᖏᑦ ᐊᑭᑐᓗᐊᕐᓂᖏᓐᓄᑦ ᓂᕿᑦᑎᐊᕙᐃᑦ ᓄᓇᕗᒥ ᖃᐅᔨᒐᒃᓴᐅᒋᕗᑦ ᓂᕆᔭᐅᕙᓐᓂᖏᑦ 

ᓂᕿᑦᑎᐊᕙᐅᙱᑦᑐᑦ, ᓂᐅᕕᕐᕕᒻᒥ ᓂᐅᕕᐊᕆᔭᐅᓲᑦ ᓂᖀᑦ ᓱᑲᖃᓗᐊᖅᑐᑎᑦ, ᐅᖅᓱᑲᒻᒪᖃᓗᐊᖅᑐᑎᑦ ᐊᒻᒪᓗ 

ᑕᕆᐅᖃᓗᐊᖅᑐᑎᑦ.  ᐃᒪᓐᓇᐸᓗᒃ ᑕᕝᕙᖏᑕ ᐊᕝᕙᑲᓐᓂᖏᑦ ᐃᓐᓇᐃᑦ ᓄᓇᕗᒥ ᐊᐅᓚᔪᓐᓇᐅᑎᑖᓲᑦ ᓂᕿᓂᑦ 

ᓱᑲᖃᓗᐊᖅᑐᓂᑦ.  35% ᖃᐅᑕᒫᑦ ᓂᕆᔭᐅᔪᑦ ᐊᐅᓚᔪᓐᓇᐅᑎᑖᕋᓱᐊᖅᑐᑎᑦ ᐃᓕᓐᓂᐊᓕᓵᖅᑐᑦ ᓱᕈᓰᑦ ᓄᓇᕗᒥ 

ᐅᖃᐅᓯᖃᓚᐅᖅᑐᑦ ᓱᑲᖃᓗᐊᖅᑐᓂᒃ ᓂᕆᖃᑦᑕᖅᑕᒥᓂᖏᓐᓃᙶᖅᑐᑦ ᐅᕝᕙᓘᓐᓃᑦ ᐅᖅᓱᖃᓗᐊᖅᑐᓂᑦ.  

ᓂᕿᑦᑎᐊᕙᑐᖃᑦᑕᖏᓐᓂᖅ ᑐᕌᖓᒻᒥᔪᖅ ᑕᒪᒃᑯᓄᖓ ᓂᕿᑦᑎᐊᕙᐅᙱᑦᑐᓂᑦ ᓂᕆᓲᑦ ᐋᓐᓂᐊᓕᕈᑕᐅᔪᓐᓇᖅᑐᓂᑦ 

ᓲᕐᓗ ᐊᐅᖏᒍᑦ ᓱᑲᖃᓗᐊᖅᑐᑦ, ᐆᒻᒪᑎᕐᓗᒃᑐᑦ, ᐊᒻᒪᓗ ᐃᓚᖏᓐᓄᑦ ᑳᓐᓱᓄᑦ
13. ᐃᓄᐃᑦ ᓂᕿᖏᑦ ᐅᕝᕙᓘᓐᓃᑦ 

ᓂᕐᔪᑎᓂᑦ ᐱᒻᒪᕆᐅᔪᑦ ᐱᔾᔪᑎᒋᔭᐅᔪᖅ ᓂᕿᖃᑦᑎᐊᙱᒍᑎᒋᔭᐅᓂᖓᓄᑦ ᐊᒻᒪᓗ ᓂᕿᑦᑎᐊᕙᓂᑦ ᓄᓇᕗᒥ.  

ᑭᓯᐊᓂᓕ, ᐊᒥᓱᑦ ᓄᓇᕗᒥᐅᑕᐅᔪᑦ ᓂᕐᔪᑎᓂᑦ ᓂᕿᑖᕈᓐᓇᖏᑦᑐᑦ ᐃᓄᐃᑦ ᓂᕿᖏᓐᓂᑦ, ᐊᑐᐃᓐᓇᐅᒪᙱᓐᓂᖏᓐᓄᑦ 

ᐊᒻᒪᓗ ᐱᔾᔪᑎᒃᓴᖃᙱᓗᐊᖅᑐᑎᑦ ᐊᒻᒪᓗ ᐃᑲᔪᖅᑐᖅᑕᐅᙱᓗᐊᖅᑐᑎᑦ ᓄᓇᓕᐅᖃᑎᒌᑦᑐᑦ 

ᐊᐅᓪᓚᑎᑦᑎᒍᓐᓇᕐᓂᖏᓐᓂᑦ ᓂᕿᑦᑎᐊᕙᓂᑦ, ᐊᒻᒪᓗ ᐊᑭᑐᓗᐊᕐᓂᖏᑦ ᐊᖑᓇᓲᑏᑦ ᐃᒋᕐᕈᑏᑦ 

ᐃᑲᔪᖅᑐᐃᔾᔪᑎᒋᔭᐅᒍᓐᓇᖅᑐᑦ ᐊᖑᓇᓱᒋᐊᖅᐸᑦᑐᓄᑦ.  ᐱᓕᕆᐊᑦ ᐃᑲᔫᓯᐊᖅᑖᖅᑎᑦᑎᓲᑦ  ᐱᖅᑯᓯᑐᖃᖅᑎᒍᑦ 

ᐊᑐᕐᓗᑎᑦ ᑮᓇᐅᔭᓕᐅᕋᓱᐊᕈᓐᓇᕐᓗᑎᑦ ᐊᒻᒪᓗ ᓂᕿᑖᕋᓱᐊᕈᓐᓇᕐᓗᑎᑦ ᓂᕿᑦᑎᐊᕙᓂᒃ, ᓄᓇᓕᓐᓂ ᓂᖀᑦ, 

ᓱᒃᑲᐃᓗᐊᖃᑦᑕᖅᑐᑦ ᐊᑭᑦᑐᐸᓪᓕᐊᑐᐃᓐᓇᑐᓄᑦ ᑭᓱᑐᐃᓐᓇᕐᓄᑦ, ᐊᒻᒪᓗ ᐃᓛᓐᓂᒃᑯᑦ, ᐃᑲᔫᓯᐊᖅᑖᕈᑏᑦ ᐃᓚᖏᑦ 

ᓇᑲᑕᐅᓯᒪᓪᓗᑎᑦ. 

 

 

II. ᐊᑐᖅᑕᐅᒍᓐᓃᕐᓗᓂ ᓂᕿᓂᑦ ᑎᑭᓴᐃᓗᓂ ᐱᓕᕆᐊᖅ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᑲᓇᑕᒥ 

ᐊᑐᖅᑕᐅᖔᓕᕐᓗᓂ  

 

ᑲᓇᑕᒥ ᒐᕙᒪᒃᑯᑦ ᐃᑲᔫᓯᐊᖅᑖᖅᑎᑦᑎᖃᑦᑕᕐᓂᑰᕗᑦ ᖃᖓᑦᑕᐅᑎᓂᑦ ᐅᓯᔭᐅᔾᔪᑎᖏᓐᓂᑦ ᓂᕿᓄᑦ ᐊᒻᒪᓗ ᐅᕝᕙᓘᓐᓃᑦ 

ᐊᑐᖅᑕᐅᓲᑦ ᓂᐅᕕᐊᒃᓴᓂᑦ ᐅᖓᓯᑦᑐᓄᑦ ᓄᓇᓕᓐᓄᑦ 1960-ᖏᓐᓂ.  2011-ᖑᑎᓪᓗᒍ, ᐊᑯᓂᐅᔪᒧᑦ ᐊᐅᓚᓂᖃᖅᑐᖅ 

ᑎᑭᓴᐃᓗᓂ ᓂᕿᓂᑦ ᐃᑲᔫᓯᐊᖅᑖᕐᕕᒃ ᐊᓯᔾᔨᖅᑕᐅᓚᐅᖅᓯᒪᕗᖅ ᐅᐊᑦᑎᔭᒻᒪᕆᐅᓪᓗᓂ ᐃᓄᓐᓄᑦ ᐊᑐᓂ ᓄᓇᕗᒥᐅᓄᑦ 

ᐊᒻᒪᓗ ᓄᓇᕗᑦ ᒐᕙᒪᖏᓐᓄᑦ.  ᓂᕿᓂᑦ ᑎᑭᓴᐃᓗᓂ ᐃᑲᔫᓯᐊᖅᑖᕈᑏᑦ ᐱᓕᕆᐊᖓ ᐃᑲᔪᕐᓂᖃᓚᐅᖅᑑᒐᓗᐊᖅ, 

ᑭᓯᐊᓂᓕ ᐊᑲᐅᙱᑐᒡᒍᑕᖃᓚᐅᖅᑐᓂ, ᑖᓐᓇ ᐱᓕᕆᐊᖅ.  ᐊᒥᓱᑦ ᐊᑲᐅᙱᓕᐅᕈᑎᐅᔪᑦ ᓂᕿᓂᑦ ᑎᑭᓴᐃᓗᓂ 

ᐃᑲᔫᓯᐊᖅᑖᕈᑏᑦ ᐱᓕᕆᐊᖓ, ᐅᖃᐅᑕᐅᓯᒪᒃᑲᓂᖅᑐᖅ ᐊᓪᓕᕐᒥ, ᑲᒪᒋᔭᐅᓚᐅᖅᑐᑦ ᐊᓯᔾᔨᖅᑕᐅᒻᒪᑕ ᓂᕿᑦᑎᐊᕙᐃᑦ 

ᐅᑭᐅᖅᑕᖅᑐᒥ ᐃᑲᔫᓯᐊᖅᑖᕈᓐᓇᐅᑎᒋᔭᐅᓂᖏᑦ ᑲᓇᑕᒥ.  ᓄᑖᑦ ᐊᒃᓱᕈᕐᓇᖅᑐᑦ, ᑭᓯᐊᓂᓕ, ᓴᖅᑭᖅᓯᒪᓕᖅᑐᑦ. 

 

ᑲᓇᑕᒥ ᒐᕙᒪᒃᑯᑦ ᕿᒥᕐᕈᒋᐊᓯᒻᒪᑕ ᓂᕿᓂᒃ ᑎᑭᓴᐃᓂᕐᒧᑦ ᐃᑲᔫᓯᐊᖅᑖᕈᑎᒃᓴᓂᑦ ᐊᒻᒪᓗ ᐋᖅᑭᒃᓱᐃᓇᓱᓕᖅᑎᓪᓗᒋᑦ 

ᐊᓯᐊᓂᒃ ᐱᓕᕆᐊᕐᒥᒃ ᐊᑐᖅᑕᐅᖔᖃᑦᑕᖅᑐᒥᒃ, ᓄᓇᕗᑦ ᒐᕙᒪᖏᑦ ᐊᒥᓱᓂᑦ ᐃᓱᒫᓗᒍᑎᒥᓂᑦ ᓴᖅᑮᓚᐅᖅᑐᑦ.  

ᐊᑐᓕᖅᑎᑕᐅᓂᖓ ᓂᕿᑦᑎᐊᕙᐃᑦ ᓂᖀᑦ ᐃᑲᔫᓯᐊᖅᑖᕈᑎᒋᔭᐅᖃᑦᑕᕐᓂᖏᑕ ᐱᓕᕆᐊᖅ ᑲᓇᑕᒥ ᐃᓚᖓᒍᑦ, 

ᑭᓯᐊᓂᓕ ᑕᒪᐃᓐᓂᐅᙱᑦᑐᖅ, ᑲᒪᓯᒪᔪᑦ ᑕᒪᒃᑯᓂᖓ ᐱᔾᔪᑎᐅᔪᓂᒃ ᓴᖅᑭᒍᑎᒋᔭᐅᓯᒪᔪᓂᒃ. 

 

ᓯᑏᕝᕙ 2009-ᖑᑎᓪᓗᒍ, ᓄᓇᕗᑦ ᒐᕙᒪᖏᑦ ᓴᖅᑮᓚᐅᖅᑐᑦ ᑭᐅᔾᔪᑎᖏᑦ ᒐᕙᒪᑐᖃᒃᑯᓐᓄᑦ ᕿᒥᕐᕈᑎᓪᓗᒋᑦ ᓂᖀᑦ 

ᑎᑭᓵᕆᔭᐅᕙᒃᑐᑦ ᐃᑲᔫᓯᐊᖅᑖᕐᓂᖏᓐᓄᑦ ᐱᓕᕆᐊᕐᒥᒃ.  ᓇᐃᓈᖅᓯᒪᔪᒃᑯᑦ, ᑲᓇᑕᒥ ᒐᕙᒪᒃᑯᑦ ᐅᖃᓚᐅᖅᑐᑦ ᐃᒪᓐᓇ: 

 

                                                           
13 ᑕᐃᑲᙵᓴᐃᓐᓇᖅ ᐅᖃᐅᑕᐅᖅᑲᐅᔪᓃᙶᖅᑐᖅ.  ᓂᕆᐅᒋᔭᖅ “ᓄᓇᕘᒥ ᑳᓐᓱᕐ ᕿᒥᕐᕈᔭᐅᓂᖓ 2011” ᐅᓂᒃᑳᖅ ᐅᖃᖅᓯᒪᔪᖅ ᑳᓐᓱᑖᖃᑦᑕᕐᓂᖏᑦ 362.3−ᖑᔪᑦ 

100,000 ᑕᒪᐃᓐᓂ ᐃᓄᓐᓂᑦ.  ᐊᕐᓇᐃᑦ 30−ᐳᓴᓐᑎᑲᓐᓂᕐᓂᑦ ᐊᒥᓲᓂᖅᓴᓂᑦ ᑲᓇᑕᒥ ᑳᓐᓱᑖᖅᐸᑦᑐᑦ ᓴᓂᐊᓂ ᑳᓐᓱᑖᕐᓂᖅᓴᐅᓲᑦ.  

“…ᑲᓇᑕᒥ ᒐᕙᒪᒃᑯᑦ ᓄᖅᑲᑲᐃᓐᓇᕆᐊᓖᑦ ᐊᒻᒪᓗ ᐅᖃᖃᑎᒋᓕᕐᓗᑎᒍᑦ ᑐᙵᕕᖏᓐᓂᑦ ᐊᒻᒪᓗ ᐱᓇᓱᐊᒐᖏᓐᓂᑦ 

ᐱᓕᕆᐊᖑᔪᖅ ᐋᖅᑭᓱᖅᓯᒪᔭᕆᐊᖃᕐᓂᖓᓂᑦ ᐱᔭᕇᖅᓯᒍᓐᓇᖁᓪᓗᒍ ᓴᖅᑭᑎᑦᑎᒐᓱᐊᕐᓂᖏᑦ ᓴᖅᑭᖁᓪᓗᒋᑦ.  

ᓂᕆᐅᓐᓂᖃᕋᔭᑦᑕ ᑲᓇᑕᒥ ᒐᕙᒪᒃᑯᑦ ᐃᖅᑲᓇᐃᔭᖃᑎᖃᕐᓂᐊᕐᒪᑕ ᓄᓇᕗᑦ ᒐᕙᒪᖏᓐᓂᑦ ᐃᒪᐃᓕᐅᕐᓗᑎᑦ: 

 ᐱᓕᕆᐊᕐᒥᒃ ᐊᒻᒪᓗ ᐊᐅᓚᑕᐅᓂᖓᓂᑦ ᐊᓯᔾᔩᔪᒻᒪᕆᐅᓗᑎᑦ ᓂᖀᑦ ᐅᓯᔭᐅᓂᖏᓐᓄᑦ ᐃᑲᔫᓯᐊᖅᑖᕈᑕᐅᕙᑦᑐᑦ 

ᐱᓕᕆᐊᕐᒥᒃ, ᐱᖃᓯᐅᑎᓗᒍ ᐊᐅᓚᑦᑎᓂᖏᑦ ᐱᓕᕆᐊᕐᒥ ᐅᑭᐅᖅᑕᖅᑐᒨᖅᑕᐅᓗᓂ; 

 ᓱᖅᑯᐃᓇᑦᑎᐊᖅᑐᑯᓗᓐᓂᒃ ᑐᙵᕕᖏᓐᓂᑦ ᓴᖅᑮᓗᑎᑦ, ᖃᐅᔨᒐᒃᓴᓂᑦ ᓇᓗᓇᐃᕈᑎᖏᓐᓂᑦ 

ᖃᐅᔨᓴᐅᑎᖃᕈᓐᓇᕐᓗᑎᑦ ᐊᒻᒪᓗ ᓇᓗᓇᐃᕈᑏᑦ ᑐᕌᖓᑦᑎᐊᖅᑐᑦ ᑲᔪᓯᓂᖃᑦᑎᐊᓕᐊᕋᓗᐊᕐᒪᖔᖅ ᐱᓕᕆᐊᖅ 

ᖃᐅᔨᓴᐅᑎᒋᔭᐅᖃᑦᑕᕐᓗᓂ; 

 ᖃᐅᔨᒪᑦᑎᐊᕐᓗᑎᑦ ᐃᓄᐃᑦ ᓂᕿᖏᑦ ᑲᒪᒋᔭᐅᓪᓚᑦᑖᕋᓗᐊᕐᒪᖓᖅ ᓄᑖᕈᕆᐊᖅᓯᒪᔪᒥᒃ ᐱᓕᕆᐊᕐᒥᒃ; 

 ᓄᓇᕗᑦ ᒐᕙᒪᖏᑦ ᐊᔪᙱᓐᓂᖏᓐᓂᑦ ᖃᐅᔨᒪᓂᑯᖏᓐᓄᑦ ᑐᑭᓯᒋᐊᕐᓗᓂ ᐅᑭᐅᖅᑕᖅᑐᒥ ᓂᕿᒋᔭᐅᕙᒃᑐᓂᑦ, 

ᓂᕿᑦᑎᐊᕙᓂᑦ ᐊᒻᒪᓗ ᐃᑲᔫᓯᐊᖅᑖᕈᓐᓇᖅᑐᑦ ᐊᓯᔭᐅᓂᖏᓐᓄᑦ ᓂᕿᑦᑎᐊᕙᐃᑦ ᒥᒃᓵᓅᖓᔪᓂᑦ; 

 ᐋᖅᑭᒃᓱᐃᓗᑎᑦ ᐃᑲᔫᓯᐊᖅᑖᕈᑎᓂᑦ ᐃᑲᔪᖅᑐᐃᔪᑦ ᐊᓯᖏᓐᓂᑦ ᐋᓐᓂᐊᖅᑕᐃᓕᓂᕐᒨᖓᔪᓂᑦ ᐊᒻᒪᓗ 

ᓂᕿᑦᑎᐊᕙᓕᕆᓇᓱᒃᐸᑦᑐᓂᑦ ᐱᓕᕆᐊᖃᖅᑐᓄᑦ ᐃᑲᔫᓯᐊᖅᑖᖅᑎᑦᑎᖃᑦᑕᕐᓗᓂ;   

 ᓂᕿᓂᒃ ᑲᒪᒐᓱᐊᕐᓂᖅᓴᐅᖃᑦᑕᕐᓗᑎᑦ ᐅᓯᔭᐅᔾᔪᑎᖏᑕ ᐊᑭᑐᐊᕌᓗᒋᙱᑕᖏᓐᓂᑦ, ᐅᑭᐅᖅᑕᖅᑐᒥᐅᑦ 

ᐱᔪᓐᓇᖃᑦᑕᓂᐊᕐᒪᑕ ᐱᐅᔪᒥᒃ, ᓂᕿᑦᑎᐊᕙᓂᑦ ᐊᑭᑐᓗᐊᙱᑦᑐᓂᓪᓗ; 

 ᖃᐅᔨᒪᑦᑎᐊᕐᓗᑎᑦ ᐃᓄᐃᑦ ᓂᕿᓂᑦ ᐱᔪᓐᓇᖃᑦᑕᓂᐊᕐᒪᑕ ᓄᓇᓕᓐᓂ ᐊᑐᐃᓐᓇᐅᒪᕙᙱᑦᑐᓂᑦ; 

 ᖃᐅᔨᓴᑦᑎᐊᖃᑦᑕᕐᓗᑎᑦ ᐊᑦᑐᐃᓂᖃᕐᓂᖏᑦ ᓴᖅᑭᖅᑐᒥᓂᐅᔪᓪᓗ ᓄᑖᑉ ᓂᕿᓄᑦ ᐅᓯᔭᐅᔾᔪᑎᖏᑦ 

ᐊᑭᑭᓪᓕᒋᐊᕈᑏᑦ ᐱᓕᕆᐊᕐᒥ ᖃᐅᔨᒪᑦᑎᐊᕐᓂᐊᕐᒪᑕ ᑐᙵᕕᖏᑦ ᐊᒻᒪᓗ ᐱᓇᓱᐊᖅᑕᐅᓂᖏᑦ 

ᐊᑐᖅᑕᐅᒐᓗᐊᕐᒪᖔᑕ.”14 

 

ᐊᒻᒪᓗᒃᑲᓐᓂᖅ, ᓄᓇᕗᑦ ᒐᕙᒪᖏᑦ ᐅᖃᐅᓯᖃᓗᐊᓚᕐᒥᔪᑦ ᐱᒻᒪᕆᐅᓂᖓᓂᑦ ᐋᖅᑭᓱᕐᓗᒍ ᐱᓕᕆᐊᖅ 

ᐃᑲᔪᕋᓱᐊᓛᖑᖃᑦᑕᕆᐊᖃᕐᒪᒡᒎᖅ ᐊᔪᖅᓴᓂᖅᓴᓂᑦ ᐃᓄᓐᓂᑦ. 

 

ᐊᑐᓕᖅᑎᑕᐅᓂᖓ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖅ 

ᑲᒪᑦᑎᐊᓚᐅᖅᑐᖅ ᑎᓴᒪᓂᑦ ᐱᔾᔪᑎᓂᑦ ᐅᑯᓂᖓ:  

 

1. ᖃᐅᔨᒪᑦᑎᐊᕐᓗᑎᑦ ᐃᓄᐃᑦ ᓂᕿᖏᑕ ᐱᔾᔪᑎᒋᔭᐅᕙᑦᑐᑦ ᑲᒪᒋᔭᐅᓯᒪᓗᑎᑦ ᓄᑖᕈᕆᐊᖅᓯᒪᔪᒥᑦ ᐱᓕᕆᐊᕐᒥ.  

ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖅ ᐃᑲᔫᓯᐊᖅᑖᖅᑎᑦᑎᓲᖅ 

ᐅᓯᔭᐅᔾᔪᑎᖏᓐᓂᑦ ᐃᓄᐃᑦ ᓂᕿᖏᑦ (ᐃᖃᓗᒃ, ᑐᒃᑐ, ᐊᓯᖏᓪᓗ) ᓄᓇᕗᒥ ᓄᓇᓖᑦ ᓂᐅᕕᕐᕕᖏᓐᓂ 

ᓂᐅᕕᐊᒃᓴᐅᔭᕋᐃᒻᒪᑕ ᐅᕝᕙᓘᓐᓃᑦ ᓂᐅᕕᐊᕆᔭᐅᔭᕋᐃᒻᒪᑕ ᐊᑦᑕᓇᖅᑕᐃᓕᒪᔾᔪᑎᓕᓐᓂᑦ ᓂᕿᓕᕆᕕᓐᓂᑦ.  

ᓄᓇᕗᑦ ᐱᖓᓱᓂᑦ ᒐᕙᒪᒃᑯᓐᓄᑦ ᒪᓕᒐᖃᖅᑎᑕᐅᔪᓂᑦ, ᐃᑲᔫᓯᐊᖅᑖᖅᑎᑦᑎᔪᓐᓇᖅᑐᑦ ᓂᕿᓕᕆᕕᓐᓃᙶᖅᑐᓂᑦ 

ᐃᓄᐃᑦ ᓂᕿᖏᓐᓂᑦ: ᕿᑎᕐᒥᐅᑦ ᓂᕿᖏᑦ ᐃᖃᓗᒃᑑᑦᓯᐊᕐᒥ, ᑭᕙᓪᓕᖅ ᐅᑭᐅᖅᑕᖅᑐᒥ ᓂᕿᖏᑦ ᑲᖏᖅᖠᓂᕐᒥ, 

ᐊᒻᒪᓗ ᐸᖕᓂᖅᑑᖅ ᐃᖃᓗᓕᕆᕕᖓᑕ ᑎᒥᖓ ᐸᖕᓂᖅᑑᕐᒥ.  ᓄᓇᕗᒥᐅᑦ ᐃᓱᒫᓘᑎᒥᓂᑦ 

ᐅᖃᐅᓯᖃᖃᑦᑕᕐᓂᑰᒐᓗᐊᑦ ᐊᑭᑐᔪᒻᒪᕆᐅᒻᒪᑕ ᐊᒻᒪᓗ ᐊᑐᐃᓐᓇᐅᕙᒐᑎᑦ ᓄᓇᖏᑕ ᓂᐅᕕᕐᕕᖏᓐᓂ, 

ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᓕᕆᔨᒃᑯᑦ ᐱᓇᓱᐊᖃᑦᑕᖅᑐᑦ 

                                                           
14

 http://assembly.nu.ca/library/GNedocs/2009/000119-e.pdf (tabled on December 3, 2009 
http://www.assembly.nu.ca/sites/default/files/20091203_Blues_English.pdf)  

ᐱᖃᓯᐅᔾᔨᓇᓱᒃᑐᑎᑦ ᐃᓄᐃᑦ ᓂᕿᖏᑦ ᐊᑭᑭᓪᓕᒋᐊᖅᑎᑕᐅᖃᑦᑕᕐᓗᑎᑦ ᐅᓯᔭᐅᔾᔪᑎᖏᑕ.  ᐊᒻᒪᓗᒃᑲᓐᓂᖅ, 

ᑕᒪᒃᑮᒃ ᑲᓇᐃᑎᐊᓐ ᓄᐊᑦ ᐊᒻᒪᓗ ᕗᔅᑦ ᐃᐊᕐ ᖃᖓᑕᓲᓕᕆᔨᖏᑦ ᐊᑭᖃᖅᑎᑦᑎᓲᑦ ᐊᔾᔨᒌᑦᑐᒥᒃ $1.50/kg 

ᐅᓯᔭᐅᔾᔪᑎᖏᓐᓂᑦ ᓄᓇᓕᓐᓂ ᐊᓯᖏᓐᓄᑦ ᓄᓇᕗᒥ.  ᐊᑭᑭᓪᓕᒋᐊᖅᑎᑕᐅᓯᒪᓂᑯ ᐅᓯᔭᐅᔾᔪᑎᖏᓐᓂᑦ ᓄᓇᕗᒥ 

ᐊᖏᓂᖅᐹᖑᔫᒃ ᖃᖓᑕᓲᓕᕆᔨᖏᑦ, ᐱᖃᓯᐅᑎᓪᓗᒋᑦ ᐃᑲᔫᓯᐊᖅᑖᖅᑎᑦᑎᓂᖏᓂᑦ ᓂᕿᑦᑎᐊᕙᐃᑦ 

ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖓᑎᒍᑦ, ᐱᐅᓯᕚᓪᓕᖅᓯᒪᓂᖅᓴᐅᕗᖅ ᐃᓄᐃᑦ 

ᓂᕿᖏᓐᓂᑦ ᐱᔪᓐᓇᑦᑎᐊᕐᓂᖅᓴᐅᕙᓕᖅᑐᑎᑦ ᐃᓄᐃᑦ.  ᐅᖃᐅᓯᐅᔪᒪᒻᒥᔪᕐᓗ, ᑭᓯᐊᓂ, ᐃᓄᐃᑦ ᓂᕿᖏᑕ 

ᐅᓯᔭᐅᔪᑦᑎᖏᑦ ᐅᑭᐅᖅᑕᖅᑐᒥ ᖃᑦᑏᓐᓇᐅᓛᖑᒐᓗᐊᖅᑎᓪᓗᒋᑦ ᐃᑲᔫᓯᐊᖅᑖᖅᑎᑦᑎᓂᕐᒧᑦ ᐊᑭᖏᓐᓂᑦ 2011-12-

ᒥ, 1% ᑐᖔᓃᑦᑐᑦ ᐃᑲᔫᓯᐊᖅᑖᖅᑎᑕᐅᕙᑦᑐᑦ ᐅᓯᔭᐅᔾᔪᑎᖏᑦ ᓂᕿᓂᑦ.
15 

 

2. ᐋᖅᑮᔪᖃᕐᓗᓂ ᐃᑲᔫᓯᐊᕈᑎᓂᑦ ᐃᑲᔪᖅᑐᐃᒐᔭᖅᑐᑦ ᐊᓯᖏᓐᓂᑦ ᐋᓐᓂᐊᖅᑕᐃᓕᑎᑦᑎᒍᑕᐅᔪᓐᓇᖅᑐᓂᑦ ᐊᒻᒪᓗ 

ᓂᕿᑦᑎᐊᕙᓕᕆᔪᓅᖓᔪᓂᑦ.  ᑲᓇᑕᒥ ᒐᕙᒪᒃᑯᑦ ᐱᖃᓯᐅᔾᔨᓯᒪᕗᑦ ᑖᒃᑯᓂᖓ ᐋᖅᑭᓱᖅᑕᐅᓂᖓᓂᑦ 

ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᕐᒥᑦ.  ᓂᕿᑦᑎᐊᕙᐃᑦ 

ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖅ ᐃᓕᐅᖅᑲᐃᓲᖅ ᑮᓇᐅᔭᓂᑦ ᐊᐃᑦᑑᓯᐊᒃᓴᓂᑦ 

ᓂᕿᑦᑎᐊᕙᓕᕆᓂᕐᒧᑦ ᐃᓕᓐᓂᐊᕈᑕᐅᕙᒃᑐᓂᑦ ᓄᓇᓕᓐᓂᓗ ᖃᓄᐃᓕᐅᕈᑕᐅᕙᑦᑐᓂᑦ.
16  ᓄᓇᕗᒥ, ᑖᒃᑯᐊ 

ᑮᐅᔭᑦ ᐊᑐᖅᑕᐅᖃᑦᑕᕐᓂᑰᕗᑦ ᐋᖅᑭᓱᖅᑕᐅᓪᓗᓂ, ᖃᐅᔨᓴᖅᑕᐅᓪᓗᓂ ᐊᒪᓗ ᓴᖅᑭᑕᐅᓪᓗᓂ ᓄᓇᕘᒥ ᓂᕿᓂᑦ 

ᖃᐅᔨᒪᔾᔪᑏᑦ ᐊᒻᒪᓗ ᓄᓇᕘᒥ ᓂᕿᓂᑦ ᖃᐅᔨᒪᔾᔪᑎᓄᑦ ᐃᓕᓴᐃᔨᑉ ᐅᖃᓕᒫᒐᖏᑦ, ᐅᖃᓕᒫᒐᑦ ᖁᓖᑦ 

ᐃᓕᖅᑯᓯᕆᔭᐅᔪᓄᑦ ᑐᕌᖓᔪᑦ ᓂᖅᑎᐅᕐᓗᓂ ᒪᓕᒐᖏᑦ, ᐊᒻᒪᓗ ᓂᕿᑦᑎᐊᕙᓕᕆᔩᑦ ᐊᑐᕋᒃᓴᖏᑦ 

ᑲᑎᖅᓱᖅᑕᐅᓯᒪᔪᑦ ᐊᑐᕋᒃᓴᐅᓪᓗᑎᑦ ᐃᑲᔪᖅᑐᖅᑕᐅᖁᓪᓗᒍ ᓄᓇᓕᓐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔩᑦ 

ᓂᖅᑎᐅᕆᐅᖅᓴᑎᑦᑎᓂᕐᒧᑦ ᐊᑐᖅᑕᐅᒍᓐᓇᖅᑐᑎᑦ ᐊᒻᒪᓗ ᒪᒪᕆᔭᐅᒻᒪᖔᑕ ᖃᐅᔨᓴᕈᑕᐅᓪᓗᑎᑦ, ᐊᒻᒪᓗ 

ᓂᕿᑦᑎᐊᕙᓕᐅᖃᑦᑕᖅᑐᑎᑦ ᒥᓇᖅᑕᐅᓂᐊᖅᑐᓂᑦ. 

 

3. ᓂᕿᓂᒃ ᑲᒪᒐᓱᐊᕐᓂᖅᓴᐅᖃᑦᑕᕐᓗᑎᑦ ᐅᓯᔭᐅᔾᔪᑎᖏᑕ ᐊᑭᑐᐊᕌᓗᒋᙱᑕᖏᓐᓂᑦ, ᐅᑭᐅᖅᑕᖅᑐᒥᐅᑦ 

ᐱᔪᓐᓇᖃᑦᑕᓂᐊᕐᒪᑕ ᐱᐅᔪᒥᒃ, ᓂᕿᑦᑎᐊᕙᓂᑦ ᐊᑭᑐᓗᐊᙱᑦᑐᓂᓪᓗ.  ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖅ ᐱᓕᕆᐊᖃᖅᑐᑦ ᐃᑲᔫᓯᐊᖅᑖᖅᑎᑦᑎᓪᓗᑎᑦ ᓂᕿᓂᑦ 

ᖃᑦᑏᓐᓇᓂᑦ.  ᐃᑲᔫᓯᐊᖅᑖᕈᑏᑦ ᐊᑐᖅᑕᐅᓲᖑᒐᓗᐊᖅᑎᓪᓗᒋᑦ ᐅᓯᔭᐅᔾᔪᑎᖏᑕ ᐊᑭᖏᓐᓂᑦ ᐅᑭᐅᖅᑕᖅᑐᒥᐅᓄᑦ 

ᓂᐅᕕᕐᕕᓄᑦ ᐊᒻᒪᓗ ᖃᓪᓗᓈᓂ ᓂᐅᕕᐊᒃᓴᕆᔭᐅᓂᐊᖅᑐᓂᒃ ᐅᑭᐅᖅᑕᖅᑐᒥ ᐊᑐᐃᓐᓇᐅᒪᑎᑦᑎᓲᓄᑦ, ᐱᓕᕆᐊᑉ 

ᐊᖅᑭᒃᓯᒪᓂᖏᑦ ᑲᒪᓂᖅᓴᐅᔪᑦ ᓂᕿᖔᕐᓂᑦ. 

 

4. ᖃᐅᔨᒪᑦᑎᐊᕐᓗᑎᑦ ᐃᓄᐃᑦ ᓂᕿᓂᑦ ᐱᔪᓐᓇᖃᑦᑕᓂᐊᕐᒪᑕ ᓄᓇᓕᓐᓂ ᐊᑐᐃᓐᓇᐅᒪᕙᙱᑦᑐᓂᑦ.  

ᑕᐃᒪᐃᑉᐸᓚᐅᖅᓯᒪᒻᒥᒻᒪᑦ ᐃᓇᖏᖅᑕᐅᔪᖅ, ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ 

ᑲᓇᑕᒥ ᖃᐅᔨᒪᑦᑎᐊᓲᖅ ᐃᑲᔫᓯᐊᖅᑖᖃᑦᑕᕋᓗᐊᕐᒪᖔᑕ ᐊᔾᔨᒌᙱᑦᑐᑦ ᓄᓇᓕᓐᓂ ᓂᖀᑦ ᐊᑐᐃᓐᓇᐅᒪᕙᙱᑦᑐᑦ 

ᐊᔾᔨᒌᙱᑐᒡᒍᑎᕈᓘᔭᐃᑦ ᑕᐃᑲᓃᑦᑐᑦ ᑲᓇᑕᒥ ᓂᕿᓂᑦ ᖃᐅᔨᒪᔾᔪᑏᑦ ᐊᒻᒪᓗ ᓄᓇᕘᒥ ᓂᕿᓂᑦ ᖃᐅᔨᒪᔾᔪᑏᑦ.  

ᐊᒻᒪᓗᒃᑲᓐᓂᖅ, ᐃᓄᐃᑦ ᑎᑭᓴᐃᒍᓐᓇᕐᒥᔪᑦ ᑕᐃᑯᑎᒎᓇ ᐊᑎᓕᐅᖅᑕᐅᖃᑕᓯᒪᔪᓂᑦ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖓᓄᑦ ᓂᕿᓂᑦ ᐱᔪᒪᔭᒥᓂᑦ ᐊᔾᔨᐅᙱᑦᑐᓂᑦ 

ᑎᑭᓴᐃᒍᓐᓇᖁᓪᓗᒋᑦ.  ᐊᒃᓱᕈᕐᓇᖅᑐᑦ ᑎᑭᓴᐃᓗᓂ ᐅᖃᐅᓯᐅᕗᑦ ᐊᓪᓕᕐᒥ, ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒋᑦ 

ᐊᒃᓱᕈᕈᑕᐅᔪᑦ, ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖅ 

ᓂᐅᕕᕈᓐᓇᑎᑦᑎᔪᖅ ᐊᔾᔨᒌᙱᑦᑐᓂᑦ ᓄᓇᓕᓐ ᓂᕿᓂᑦ ᐊᑐᐃᓐᓇᐅᒪᕙᙱᑦᑐᓂᑦ.  

 

ᐊᒥᓱᑦ ᐱᔾᔪᑏᑦ, ᑭᓯᐊᓂ, ᑲᒪᒋᔭᐅᓚᐅᖅᓯᒪᙱᑦᑐᑦ:  

                                                           
15

 http://www.nutritionnorthcanada.gc.ca/eng/1369312933888/1369312973116 
16

 http://www.hc-sc.gc.ca/fn-an/nutrition/north-nord/index-eng.php 

ᐱᓕᕆᐊᕐᒥᒃ ᐊᐅᓚᑦᑎᒍᑎᖏᓐᓂᓪᓗ ᐊᓯᔾᔩᔪᒻᒪᕆᐅᓗᓂ ᓂᕿᓂᑦ ᑎᑭᓵᕆᔭᐅᕙᒃᑐᑦ ᐅᓯᔭᐅᔾᔪᑎᖏᑦ ᐊᑭᑭᓪᓕᒋᐊᕈᑏᑦ 

ᐱᓕᕆᐊᖓᓂᑦ ᐱᖃᓯᐅᑎᓗᒍ ᐊᐅᓪᓛᖅᑕᐅᓗᓂ ᐱᓕᕆᐊᖅ ᐅᑭᐅᖅᑕᖅᑐᒧᑦ. 

 

ᑕᒪᓐᓇ ᐃᓱᒫᓘᑎᒋᔭᐅᔪᖅ ᐃᓚᖓᒍᑦ ᑲᒪᒋᔭᐅᓯᒪᒻᒪᑦ.  ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ 

ᑲᓇᑕᒥ ᐱᓕᕆᐊᖅ ᐊᔾᔨᒋᙱᑕᒻᒪᕆᐊᓗᒋᒻᒪᒍ ᓂᕿᓂᑦ ᑎᑭᓵᕆᔭᐅᕙᒃᑐᑦ ᐅᓯᔭᐅᔾᔪᑎᖏᑦ ᐊᑭᑭᓪᓕᒋᐊᕈᑏᑦ 

ᐱᓕᕆᐊᖓᓂᑦ ᑕᒪᒃᑮᒃ ᐱᓕᕆᐊᑉ ᐋᖅᑭᓱᖅᓯᒪᓂᖏᑦ ᐊᒻᒪᓗ ᐊᐅᓚᑕᐅᓂᖏᑦ.  ᑲᓇᑕᒥ ᒐᕙᒪᒃᑯᑦ  

ᓅᑎᑦᑎᓚᐅᖅᓯᒪᙱᑦᑐᑦ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᕐᒥ 

ᐅᑭᐅᖅᑕᖅᑐᒧᑦ, ᐊᒻᒪᓗ ᐱᓕᕆᐊᖅ ᓈᒻᒪᑦᑐᓂᑦ ᐃᖅᑲᓇᐃᔭᖅᑎᖃᙱᒻᒪᑦ ᖃᐅᔨᒪᔪᓂᑦ ᐊᒃᓱᕈᕈᑎᖃᓲᕐᓂᑦ 

ᐊᐅᓚᑦᑎᓗᓂ ᐊᒻᒪᓗ ᐃᓅᓯᖃᕐᓗᓂ ᓄᓇᕗᒥ.  ᓂᕿᑦᑎᐊᕙᓕᕆᔩᑦ ᐅᑭᐅᖅᑕᖅᑐᒥ ᑲᓇᑕᒥ ᐅᖃᐅᔾᔨᒋᐊᖅᑏᑦ 

ᑲᑎᒪᔨᖏᑦ ᑭᒡᒐᖅᑐᖅᑎᖃᖅᐳᑦ ᓄᓇᕗᒥᐅᑕᓂ, ᑲᑎᒪᔩᑦ ᖃᐅᔨᓇᓱᖃᑦᑕᙱᒻᒪᑕ ᐅᖃᐅᓯᒃᓴᕆᔭᐅᔪᓂᒃ ᓄᓇᕗᒥᐅᓂᒃ 

ᑐᙵᓱᒃᑎᑦᑎᓂᒃᑯᑦ.17  ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ ᐃᓄᓐᓂᑦ ᑭᒃᑯᑐᐃᓐᓇᕐᓂᑦ ᑲᑎᒪᕕᔾᔪᐊᖅᑎᑦᑎᓚᐅᖅᓯᒪᔪᑦ 2011-

ᖑᑎᓪᓗᒍ ᐊᒻᒪᓗ 2012-ᖑᑎᓪᓗᒍ, ᐊᒻᒪᓗ ᑖᒃᑯᐊ ᑲᑎᒪᓃᑦ ᑲᔪᓰᓐᓇᕆᐊᓖᑦ.
18  ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖓᓂ ᐊᑐᖃᑦᑕᐸᓪᓕᐊᓕᖅᑎᓪᓗᑕ, ᐃᓄᐃᑦ ᒐᕙᒪᒃᑯᓪᓗ 

ᐃᖅᑲᓇᐃᔭᖅᑎᖏᑦ  ᐅᖃᐅᓯᒃᓴᖃᕈᓐᓇᖅᑐᑦ ᑲᔪᓯᓂᖃᑦᑎᐊᖅᓯᒪᓂᖓᓂᑦ ᐊᒻᒪᓗ ᓄᖅᑲᖓᔾᔪᑎᒋᔭᐅᔪᓂᑦ ᓄᑖᕐᒥᒃ 

ᐱᓕᕆᐊᕐᒥ 

 

ᓱᖅᑯᐃᓇᑦᑎᐊᖅᑐᑯᓗᓐᓂᒃ ᑐᙵᕕᖏᓐᓂᑦ ᓴᖅᑮᓗᑎᑦ, ᖃᐅᔨᒐᒃᓴᓂᑦ ᓇᓗᓇᐃᕈᑎᖏᓐᓂᑦ ᖃᐅᔨᓴᐅᑎᖃᕈᓐᓇᕐᓗᑎᑦ 

ᐊᒻᒪᓗ ᓇᓗᓇᐃᕈᑏᑦ ᑐᕌᖓᑦᑎᐊᖅᑐᑦ ᑲᔪᓯᓂᖃᑦᑎᐊᓕᐊᕋᓗᐊᕐᒪᖔᖅ ᐱᓕᕆᐊᖅ ᖃᐅᔨᓴᐅᑎᒋᔭᐅᖃᑦᑕᕐᓗᓂ. 

 

ᓂᕿᓂᑦ ᑎᑭᓵᕆᔭᐅᕙᒃᑐᑦ ᐅᓯᔭᐅᔾᔪᑎᖏᑦ ᐊᑭᑭᓪᓕᒋᐊᕈᑏᑦ ᐱᓕᕆᐊᖓᓂᑦ ᑕᒪᒃᑮᒃ ᐱᓕᕆᐊᑉ ᐋᖅᑭᓱᖅᓯᒪᓂᖏᑦ 

ᐊᒻᒪᓗ ᐊᐅᓚᑕᐅᓂᖏᑦ, ᑲᓇᑕᒥ ᒐᕙᒪᒃᑯᑦ ᐊᑐᓕᖅᑎᑦᑎᓚᐅᖅᓯᒪᙱᑦᑐᑦ ᑐᕌᖓᑦᑎᐊᖅᑐᓂᑦ ᓇᓗᓇᐃᕈᑎᓂᑦ 

ᑲᔪᓯᓂᖃᑦᑎᐊᓕᕋᓗᐊᕐᒪᖔᖅ ᖃᐅᔨᓴᒐᒃᓴᐅᔾᔪᑎᖏᓐᓂᑦ.  ᑕᒻᒪᖅᓯᒪᔪᕐᓂᐊᖅᑕᐅᓯᒪᔪᑦ ᐱᓕᕆᐊᑉ ᐃᓗᐊᓂ 

ᓴᒃᑯᑕᒥᓂᖅ ᐋᒡᒌᓯ 2013-ᖑᑎᓪᓗᒍ ᐱᓕᕆᐊᖃᓗᐊᓚᐅᖅᑐᑦ ᐱᓕᕆᐊᑉ ᐊᑐᓕᖅᑎᑕᐅᓂᖓᓂᑦ, ᒐᕙᒪᓕᕆᓂᖏᓐᓂᑦ, 

ᐊᑦᑕᕐᓇᕈᑎᑦ ᐊᐅᓚᑕᐅᓂᖏᑦ, ᐊᒻᒪᓗ ᐊᐅᓚᑦᑎᒍᑏᑦ ᐋᖅᑭᓱᖅᓯᒪᓂᖏᓐᓂᑦ.  ᓂᐅᕕᕐᕖᑦ 

ᐱᔨᑦᑎᖅᑕᐅᓂᕋᖅᑕᐅᓚᐅᖅᑐᑦ ᖃᐅᔨᓴᖅᑕᐅᑎᓪᓗᒍ ᐱᓕᕆᐊᖅ ᑕᒻᒪᖅᓯᒪᐅᖅᑐᖃᕐᒪᖔᖅ.  ᓂᐅᕕᖅᐸᑦᑐᑦ 

ᐊᑭᓖᓪᓗᑎᑦ ᐃᑲᔫᓯᐊᖅᑖᖅᓯᒪᔪᓂᑦ ᓂᕿᓂᑦ ᖃᐅᔨᒋᐊᕐᕕᐅᓚᐅᙱᑦᑦ, ᑕᒻᒪᖅᓯᒪᔪᕐᓂᐊᕐᓂᖅ ᖃᐅᔨᓴᓚᐅᙱᑐᕐᓘᓐᓃᑦ 

ᑖᒃᑯᐊ ᓂᐅᕕᕐᕖᑦ ᐊᑭᑭᓪᓕᒋᐊᖅᑎᑦᑎᖃᑦᑕᕋᓗᐊᕐᒪᖔᑕ ᐃᑲᔫᓯᐊᖅᑖᕈᑎᒋᓯᒪᔭᖏᓐᓂᑦ ᑖᒃᑯᓄᖓ ᓂᐅᕕᖅᐸᑦᑐᓄᑦ. 

 ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ ᑕᐃᐃᒪᙵᓂᑦ ᑲᑎᒪᑎᑦᑎᓯᒪᓕᖅᑐᑦ ᑲᖏᖅᖠᓂᕐᒥ, ᔫᓂ 4, 2014-ᖑᑎᓪᓗᒍ.  

ᐊᑐᓕᖁᔭᐅᔪᖅ 1: ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖅ, ᐅᖃᐅᔾᔨᒋᐊᖅᑎᒃᑯᑦ ᑲᑎᒪᔨᖏᑎᒍᑦ 

ᐅᕝᕙᓘᓐᓃᑦ ᐊᓯᐊᑎᒍᑦ ᐋᖅᑭᒃᑕᐅᓯᒪᔪᒃᑯᑦ, ᐱᓇᓱᖃᑦᑕᕆᐊᓖᑦ, ᖃᑯᑎᒃᑯᑦ ᑭᐅᔭᐅᔪᒪᖃᑦᑕᕐᓗᑎᑦ ᓄᓐᓄᑦ ᓄᓇᓕᓐᓂ ᐃᑲᔫᓯᐊᖅᑖᕈᓐᓇᖅᑐᓄᑦ, 

ᐊᒻᒪᓗ ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ ᒐᕙᒪᖏᓐᓂᑦ. 

ᓄᓇᕗᑦ ᒐᕙᒪᖏᑦ ᐊᔪᙱᓐᓂᖏᓐᓂᑦ ᖃᐅᔨᒪᓂᑯᖏᓐᓄᑦ ᑐᑭᓯᒋᐊᕐᓗᑎᑦ ᐅᑭᐅᖅᑕᖅᑐᒥ ᓂᕿᒋᔭᐅᕙᒃᑐᓂᑦ, 

ᓂᕿᑦᑎᐊᕙᓂᑦ ᐊᒻᒪᓗ ᐃᑲᔫᓯᐊᖅᑖᕈᓐᓇᖅᑐᑦ ᐅᓯᔭᐅᓂᖏᓐᓄᑦ ᓂᕿᑦᑎᐊᕙᐃᑦ ᒥᒃᓵᓅᖓᔪᓂᑦ. 

ᑕᐃᒪᓐᓇᑎᒋ ᓇᓗᓇᐃᔭᑦᑎᐊᖅᓯᒪᔪᖅᑎᑐᑦ ᑐᓂᔭᐅᔪᒧᑦ, ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ 

ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖅ ᐱᖃᓯᐅᔾᔨᓯᒪᙱᒻᒪᑦ ᐊᔾᔨᐅᙱᓐᓂᖓᓂᑦ ᐱᓕᕆᐊᑉ ᐃᑲᔫᓯᐊᖅᑖᖅᑎᓐᓇᓱᒃᑕᖏᑦ 

ᐊᑭᑭᔾᔫᒥᖃᑦᑕᓂᐊᕐᒪᑕ.  ᓈᒻᒪᖏᑦᑐᑎᒍᑦ ᑲᒪᒋᔭᐅᓲᖑᒻᒪᑕ ᓂᕿᒋᔭᐅᕙᒃᑐᑦ ᐱᔭᐅᔪᒪᔪᓪᓗᓂ ᓄᓇᕗᒥᐅᓄᑦ, 

ᐱᓗᐊᖅᑐᒥᒃ ᐃᓄᓐᓄᑦ. 

  

ᖃᐅᔨᓴᑦᑎᐊᖃᑦᑕᕐᓗᑎᑦ ᐊᑦᑐᐃᓂᖃᕐᓂᖏᑦ ᓴᖅᑭᖅᑐᒥᓂᐅᔪᓪᓗ ᓄᑖᑉ ᓂᕿᓄᑦ ᐅᓯᔭᐅᔾᔪᑎᖏᑦ ᐊᑭᑭᓪᓕᒋᐊᕈᑏᑦ 

ᐱᓕᕆᐊᕐᒥ ᖃᐅᔨᒪᑦᑎᐊᕐᓂᐊᕐᒪᑕ ᑐᙵᕕᖏᑦ ᐊᒻᒪᓗ ᐱᓇᓱᐊᖅᑕᐅᓂᖏᑦ ᐊᑐᖅᑕᐅᒐᓗᐊᕐᒪᖔᑕ. 

 

ᓯᕗᓪᓕᖅᐹᖑᔪᖅ ᐊᒻᒪ ᐱᒻᒪᕆᐅᓛᖑᔪᖅ, ᒪᓕᑦᑐᒍ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ 

ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖓᑕ ᐃᑭᐊᖅᑭᕕᖓ, ᐱᓕᕆᐊᕉᖅ “ᐱᐅᓯᕚᓪᓕᖅᑎᑦᑎᓇᓱᓲᑦ ᐱᐅᒍᓐᓃᖅᓴᕋᐃᑦᑐᓂᑦ 

ᓂᕿᑦᑎᐊᕙᓂ ᐅᖓᓯᑦᑐᒥᐅᑕᕐᓄᑦ ᐅᑭᐅᖅᑕᖅᑐᒥ ᓄᓇᓕᖏᓐᓄᑦ ᐱᔭᐅᔪᓐᓇᖃᑦᑕᕐᓂᖏᓐᓂᑦ.”  ᑭᓯᐊᓂᓕ ᑕᒪᓐᓇ 

ᖃᐅᔨᓴᖅᑕᐅᕙᙱᑦᑐᖅ ᐅᓪᓗᒥᐅᔪᖅ ᐅᓂᒃᑳᓕᐅᖃᑦᑕᕆᐊᓕᖏᑎᒍᑦ. 

 

ᐅᓪᓗᒥᐅᔪᖅ ᐅᐊᑦᑎᔭᐅᓂᖓ ᖃᐅᔨᓴᖅᑕᐅᓂᖓᓗ ᑐᙵᕕᖏᑦ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖓᑕ ᖃᐅᔨᓴᖅᐸᙱᑦᑐᑦ ᐱᓕᕆᐊᖅ 

ᐃᑲᔪᕋᓗᐊᕐᒪᖔᖅ ᓂᕆᔪᖃᕐᓂᖅᓴᐅᓕᕐᓗᓂ ᓂᕿᑦᑎᐊᕙᓂᑦ.  ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖓ ᓴᖅᑮᓲᖅ ᑐᑭᓯᒋᐊᕈᑎᓂᑦ ᐊᒥᓲᓂᖏᓐᓂᑦ 

ᐊᑐᓕᖁᔭᐅᔪᖅ 2: ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖅ ᐊᑐᓕᖅᑎᑦᑎᒋᐊᓖᑦ ᐅᑯᐊ 

ᐊᑐᓕᖁᔭᐅᓯᒪᔪᑦ ᐱᓕᕆᐊᖓ ᖃᐅᔨᓴᖅᑕᐅᔪᒥᓂᐅᑎᓪᓗᒍ ᓴᖅᑭᕐᓂᑯᓂᑦ: 

ᒥᓂᔅᑕᑉ ᑐᖏᓕᐊᑕ ᑐᖏᓕᒃᑲᓐᓂᖓ ᒐᕙᒪᑐᖃᒃᑯᑦ ᑲᑐᔾᔨᖃᑎᒌᖏᓐᓂ ᐋᖅᑮᒋᐊᓕᒃ ᐊᐅᓚᓂᕐᒥᒃ ᕿᒥᕐᕈᔪᖃᖃᑦᑕᖁᓪᓗᒍ ᐊᒻᒪᓗ ᐊᑐᐊᒐᖅ 

ᐅᖃᐅᓯᐅᖁᓪᓗᒋᑦ ᓂᖀᑦ ᖃᓄᐃᑦᑐᑦ ᐃᑲᔫᓯᐊᖅᑖᕈᑎᒋᔭᐅᔪᓐᓇᕋᔭᕐᒪᖔᑕ ᐅᓯᔭᐅᓂᖏᑦ ᐊᒻᒪᓗ ᓄᓇᓕᐅᔪᑦ ᓇᓕᐊᑦ ᐱᔪᓐᓇᕋᔭᕐᒪᖔᑕ 

ᐃᑲᔫᓯᐊᕐᓂᑦ. 

ᑕᒪᓐᓇ ᐊᐅᓚᓂᖓ ᐱᖃᓯᐅᔾᔨᔭᕆᐊᓕᒃ ᐃᓄᓐᓂᒃ ᓄᓇᓕᒻᒥᐅᑕᓂᒃ ᐃᑲᔫᓯᐊᖅᑖᕈᓐᓇᖅᑐᓂᒃ, ᐊᒻᒪᓗ ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ 

ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ ᒐᕙᒪᖏᓐᓂᑦ. 

ᐊᑐᓕᖁᔭᐅᔪᖅ 3: ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖅ ᐊᑐᓕᖅᑎᑦᑎᒋᐊᓖᑦ ᐅᑯᐊ 

ᐊᑐᓕᖁᔭᐅᓯᒪᔪᑦ ᐱᓕᕆᐊᖓ ᖃᐅᔨᓴᖅᑕᐅᔪᒥᓂᐅᑎᓪᓗᒍ ᓴᖅᑭᕐᓂᑯᓂᑦ: 

ᒥᓂᔅᑕᑉ ᑐᖏᓕᐊᑕ ᑐᖏᓕᒃᑲᓐᓂᖓ ᒐᕙᒪᑐᖃᒃᑯᑦ ᑲᑐᔾᔨᖃᑎᒌᖏᓐᓂ ᐊᑐᓕᖅᑎᑦᑎᒋᐊᓕᒃ ᐊᑐᕋᒃᓴᓂᑦ/ᐊᐅᓚᒍᓯᕐᓂᑦ ᐊᑐᕈᓐᓇᖅᑐᑦ 

ᐊᐅᓚᑕᐅᓗᑎᑦ ᓄᐊᑦᑎᔪᓐᓇᑦᑎᐊᕐᓂᐊᕐᒪᑕ ᑐᑭᓯᒋᐊᕈᑎᓂᑦ, ᖃᐅᔨᓴᕐᓗᑎᑦ ᐊᑐᖅᑕᐅᕙᓪᓕᐊᔪᑦ ᐊᓯᔾᔨᕐᓂᖏᓐᓂᑦ, ᐊᒻᒪᓗ ᖃᐅᔨᓴᕐᓗᑎᑦ 

ᐊᓯᔾᔨᐸᓪᓕᐊᔪᓂᑦ ᐊᑭᓂᑦ ᓂᖀᑦ ᐃᑲᔫᓯᐊᖅᑖᕆᔭᐅᔪᓐᓇᖅᑐᓂᑦ, ᐊᒻᒪᓗ ᐱᔭᕇᖅᓯᓗᑎᑦ ᐅᔾᔨᕈᓱᑦᑎᐊᓕᖁᓪᓗᒋᑦ ᐊᒻᒪᓗ ᓂᐅᕕᕐᕖᑦ 

ᖃᐅᔨᓴᖅᑕᐅᓗᑎᑦ ᑐᓴᖃᑦᑕᓂᐊᕐᒪᑕ ᐱᓕᕆᐊᑉ ᐱᕙᓪᓕᐊᓂᖓᓂᑦ ᐊᒻᒪᓗ ᓂᐅᕕᕐᕕᒻᒥ ᐊᑭᖏᓐᓂᑦ. 

 

ᐊᑐᓕᖁᔭᐅᔪᖅ 4: ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖓ 

ᑐᓴᕈᒪᖃᑦᑕᕆᐊᓕᒃ ᓄᓇᕗᒥᐅᑕᕐᓂᑦ ᐊᒻᒪᓗ ᓄᓇᕗᑦ ᒐᕙᒪᖏᓐᓂᑦ ᐱᓕᕆᐊᕐᒧᑦ ᐃᓱᒪᓕᐅᓚᐅᙱᓐᓂᕐᒥᓂᑦ 

ᑐᕌᖓᔪᑦ ᓇᓕᐊᑦ ᐃᑲᔫᓯᐊᖅᑖᕈᑕᐅᒍᓐᓇᕐᒪᖔᑕ ᐅᓯᔭᐅᓂᖏᑦ. 

ᐊᑭᑭᓪᓕᒋᐊᕈᑕᐅᕙᑦᑐᑦ ᓂᖀᑦ ᐊᐅᓪᓚᖅᑎᑕᐅᔪᑦ ᐊᑐᓂᑦ ᓄᓇᓕᓐᓄᑦ ᐱᔪᓐᓇᖅᑐᓄᑦ.
19 ᑖᒃᑯᐊ ᑐᑭᓯᒋᐊᕈᑏᑦ 

ᐊᔾᔨᒌᙱᓐᓂᖃᖅᑐᑦ ᖁᕝᕙᓯᓐᓂᓕᒃ 1-ᒥ ᐊᒻᒪᓗ ᖁᕝᕙᓯᓐᓂᓕᒃ 2-ᒥ ᐃᑲᔫᓯᐊᖅᑖᕆᔭᐅᕙᑦᑐᑦ ᓄᓇᓖᑦ ᒪᓕᑦᑐᒋᑦ.  

ᖃᐅᔨᓴᖅᑕᐅᓯᒪᔪᖃᖅᑎᓐᓇᒍ ᐃᒡᓗᓄᑦ ᐊᑐᖅᑕᐅᓲᑦ ᓂᐅᕕᐊᕆᔭᐅᕙᒃᑐᑦ ᐊᒻᒪᓗ ᑭᓱᓂᑦ ᓂᕆᔪᖃᓲᖑᒻᒪᖔᖅ, ᑖᒃᑯᐊ 

ᑐᑭᓯᒋᐊᕈᑏᑦ ᑕᑯᒃᓴᐅᑎᑦᑎᒍᓐᓇᙱᑦᑐᑦ ᖃᓄᑎᒋ ᐊᑭᑭᓪᓕᒋᐊᓪᓚᑦᑖᓲᖑᒻᒪᖔᑕ ᓂᖀᑦ ᓂᕆᔭᐅᕙᒃᑐᑦ ᓄᓇᕗᒥ 

ᐅᓯᔭᐅᑐᐃᓐᓇᕐᔪᑎᑐᐊᕆᙱᑕᖏᑦ.  

 

 
 

ᐃᑲᔪᖅᑕᐅᓇᓱᓛᖑᖃᑦᑕᕆᐊᓖᑦ ᐊᔪᖅᓴᓂᖅᓴᑦ ᐃᓄᐃᑦ 

 

ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖓ 

ᑐᕌᖓᑲᐅᑎᒋᙱᑦᑐᖅ ᐊᔪᖅᓴᕐᓂᐅᓴᔪᓄᑦ ᐃᓄᓐᓄᑦ.  ᑮᓇᐅᔾᔭᒃᓴᑎᐊᖅᑐᑦ ᐊᒻᒪᓗ ᖃᑦᑏᓐᓇᓂᑦ ᑮᓇᐅᔾᔭᒃᓴᔪᑦ 

ᓄᓇᕗᒥᐅᑦ ᐊᑭᓖᓲᖑᕗᑦ ᐊᔾᔨᒌᑦᑐᓂᒃ ᓂᕿᓂᑦ ᐊᑭᑭᓪᓕᒋᐊᖅᑕᐅᓯᒪᔪᓂᑦ ᐅᓯᔭᐅᔾᔪᑎᖏᑦ.  ᐱᕕᖃᙱᑦᑐᑦ ᑖᒃᑯᐊ 

ᐃᒡᓗᒥᐅᑕᐅᖃᑎᒌᑦ ᐊᔪᖅᓴᓂᖅᓴᑦ ᐱᐅᓂᖅᓴᓂᑦ ᐃᑲᔫᓯᐊᖅᑖᖃᑦᑕᕐᓗᑎᑦ ᐱᓕᕆᐊᕐᒥᒃ.  ᐊᒻᒪᓗᒃᑲᓐᓂᖅ, ᐱᓕᕆᐊᖅ 

ᐃᓕᓴᖅᓯᓯᒪᙱᑦᑐᖅ ᐊᕝᕕᐊᕈᑎᖏᓐᓂᑦ ᐊᔪᖅᓴᕐᓂᐅᓴᓂᖅᓴᐃᑦ ᐃᓄᓐᓂᑦ.  ᐊᑭᓖᓗᐊᕌᓗᙲᓐᓇᕋᔭᖅᑐᒃᓴᐅᕗᑦ 

ᑎᑭᓴᐃᔪᖃᖃᑦᑕᕈᓂ ᐊᑐᐃᓐᓇᐅᒪᙱᑦᑐᑦ ᐊᔪᖅᓴᕐᓂᐅᓴᓂᖅᓴᓄᑦ ᐃᓄᓐᓄᑦ, ᐊᑭᓕᒃᓴᓂᒍᓐᓇᐅᑎᖃᙱᑦᑐᑦ 

ᐊᐅᒃᑕᔫᓂᑦ, ᐃᑭᐊᖅᑭᕕᖃᙱᑦᑐᑦ, ᐅᕝᕙᓘᓐᓃᑦ ᐅᖃᓕᒫᕈᓐᓇᑎᐊᙱᑦᑐᑦ ᑎᑭᓴᐃᓇᓱᓪᓗᑎᑦ ᐃᒻᒥᓄᑦ.  ᑕᒪᓐᓇ 

ᐊᒃᓱᕈᕈᑕᐅᒃᑲᓂᖅᑐᖅ ᑐᑭᓯᒋᐊᕈᑎᖃᐅᙱᓐᓂᖓᓄᑦ ᐃᓄᒃᑎᑑᖓᔪᓂᑦ ᓂᕿᑦᑎᐊᕙᓕᕆᓂᕐᒧᑦ ᑐᑭᓯᒋᐊᕈᑎᓂᑦ 

ᓂᐅᕕᕐᕕᓂ ᓂᐅᕕᐊᕆᔭᐅᕙᒃᑐᓂᑦ ᓂᕿᓂᑦ.  ᐋᖅᑭᓱᖅᑕᐅᓯᒪᓂᖓ ᐱᓪᓗᒍ ᑖᔅᓱᒪᑉ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᑉ, ᐊᐅᓚᒍᑎᖃᐅᙱᑦᑐᖅ ᐱᓕᕆᐊᕆᔭᐅᔪᒥᑦ 

ᑕᑯᒃᓴᓂᑦ ᐃᑲᔪᕋᓱᐊᕐᒪᖔᖅ ᐊᔪᖅᓴᓂᖅᓴᓄᑦ.  

 http://www.nutritionnorthcanada.gc.ca/eng/1369312933888/1369312973116 

ᐊᑐᓕᖁᔭᐅᔪᖅ 5: ᐅᐊᑦᑎᔭᐅᒋᐊᖃᕐᒥᔫᒐᓗᐊᑦ ᖃᐅᔨᓴᖅᑕᐅᔭᕆᐊᖃᕐᒥᔫᒐᓗᐊᖅ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖅ ᐱᖃᓯᐅᔾᔨᓗᓂᓗ ᑕᒪᒃᑮᒃ ᐊᑐᐃᓐᓇᐅᒪᓂᖏᑦ ᐊᒻᒪᓗ 

ᓂᕆᔭᐅᖃᑦᑕᕐᓂᖏᑦ ᓂᕿᑦᑎᐊᕙᐃᑦ. 

III. ᐱᔾᔪᑏᑦ ᓴᖅᑭᖅᑐᑦ ᐋᖅᑭᓱᖅᑕᐅᓯᒪᓂᖓᓂᒃ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ 

ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᑉ 

 

ᖄᖓᒍᒃᑲᓐᓂᖅ ᓇᓗᓇᐃᖅᑕᐅᓯᒪᔪᑦ ᖁᓛᓂ, ᓴᖅᑭᖅᑎᑕᐅᓂᖓ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖅ ᓴᖅᑮᓚᐅᖅᓯᒪᒋᕗᖅ ᐊᒥᓱᓂᑦ ᐊᑲᐅᙱᓕᐅᕈᑎᓂᑦ 

ᑲᒪᒋᔭᐅᓯᒪᙱᑦᑐᑦ ᓂᖀᑦ ᐅᓯᔭᐅᓗᑎᑦ ᐊᑭᑭᓪᓕᒋᐊᖅᑕᐅᔾᔪᑎᖏᓐᓂᑦ. 

 

ᐱᒻᒪᕆᐅᓛᖑᔪᖅ ᐱᔾᔪᑏᑦ ᓴᖅᑭᖅᑐᒥᓂᑦ ᓴᖅᑭᖅᑎᑕᐅᓂᖓᓄᑦ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖓ ᐅᑯᐊᖑᕗᑦ: 

 

 ᓈᒻᒪᙱᑦᑐᑦ ᐃᑲᔫᓯᐊᖅᑖᕈᑏᑦ ᐊᑭᑭᓪᓕᒋᐊᖁᓪᓗᒋᑦ ᐅᓯᔭᐅᓂᖏᑦ ᐋᖅᑭᓱᖅᑕᐅᓯᒪᓂᖓ ᓄᓇᕗᒧᑦ, 

ᐱᓗᐊᖅᑐᒥᑦ ᖁᑦᑎᒃᑐᒥᐅᑕᕐᓄᑦ ᓄᓇᓕᖏᓐᓄᑦ; 

 ᐊᓯᐅᔨᔪᑦ ᐃᑲᔫᓯᐊᕐᓂᑦ ᐃᒡᓗᒥᐅᑕᓄᑦ ᐊᑐᖅᑕᐅᔭᕆᐊᓖᑦ ᐱᖃᓯᐅᑎᓗᒋᑦ ᐅᐊᓴᐅᑎᕈᓘᔭᐃᑦ ᓴᓗᒪᔾᔪᑏᓪᓗ; 

 ᐱᓕᕆᐊᖅ ᐊᔾᔨᒌᙱᓐᓂᖃᐅᖅᑐᖅ ᓇᓕᐊᑦ ᐊᑭᑭᓪᓕᒋᐊᕈᑎᒋᔭᐅᒃᓴᐅᒻᒪᖔᑕ ᓂᖀᑦ ᐊᒻᒪᓗ 

ᐱᖃᓯᐅᔾᔭᐅᖃᑦᑕᙱᑦᑐᑦ ᐃᓚᖏᑦ ᓂᕿᑦᑎᐊᕙᐅᒐᓗᐊᑦ; 

 ᐱᓕᕆᐊᑉ ᑮᓇᐅᔭᖃᖅᑎᑕᐅᓂᖓ ᓇᓗᓇᐃᒃᑯᑕᖃᙱᑦᑐᖅ ᐊᑭᑦᑐᕆᐊᖅᐸᓪᓕᐅᔪᓄᑦ ᒪᓕᒍᓐᓃᖅᑐᓂ 

ᐅᕝᕙᓘᓐᓃᑦ ᐃᓄᐃᑦ ᐊᒥᓱᕈᖅᐸᓪᓕᐊᒍᑎᑦ; 

 ᐊᐅᓚᑦᑎᓂᕐᒧᑦ ᐅᖁᒪᐃᒃᓴᓗᐊᕐᓂᖏᑦ ᐊᒻᒪᓗ ᑭᓪᓕᖃᖅᑐᑦ ᓄᑖᕐᓄᑦ ᐃᓯᖅᑎᑕᐅᒐᓱᒃᑐᓄᑦ; ᐊᒻᒪᓗ, 

 ᓴᖅᑭᔮᖅᑎᑕᐅᙱᓗᐊᖅᑐᑦ ᖃᓄᖅ ᐊᑐᖅᑕᐅᓕᕐᒪᖔᖅ ᐊᒻᒪᓗ ᓂᐅᕕᕐᕕᒻᒥ ᑮᓇᐅᔭᓕᐅᕈᑕᐅᖃᑦᑕᕐᒪᖔᑕ 

ᐃᑲᔫᓯᐊᑦ ᑕᑯᒃᓴᐅᑎᑕᐅᖃᑦᑕᖏᑦᑐᑦ. 

 

ᓈᒻᒪᖏᑦᑐᑦ ᐃᑲᔫᓯᐊᖅᑎᑦᑎᒍᑎᑉ ᐋᖅᑭᓱᖅᓯᒪᓂᖓ ᓄᓇᕗᒧᑦ, ᐱᓗᐊᖅᑐᒥᒃ ᖁᑦᑎᒃᑐᒥᐅᑕᕐᓄᑦ ᓄᓇᓕᖏᓐᓄᑦ. 

 

ᓄᓇᕗᒥ ᐱᖓᓱᑦ ᖁᑦᑎᒃᑐᒥ ᓄᓇᓕᖏᑦ, ᖃᐅᓱᐃᑦᑐᖅ, ᐃᒃᐱᐊᕐᔪᒃ, ᐊᒻᒪᓗ ᐊᐅᓱᐃᑦᑐᖅ, ᐊᒃᓱᒻᒪᕆᐊᓗᒃ 

ᐊᔾᔨᐅᙱᑦᑐᓂᑦ ᐊᒃᓱᕈᕈᑎᖃᓲᖑᒻᒪᑕ ᑖᒃᑯᐊ ᓄᓇᓖᑦ ᐊᓯᖏᓐᓂᑦ ᐅᓯᔭᐅᔾᔪᑎᖏᓐᓄᑦ ᑐᖅᑯᐃᓂᖏᓐᓄᓪᓗ ᓂᕿᓂᑦ.  

ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖓ ᐊᒥᓲᓛᕐᓂᑦ 

ᐊᑭᑭᓪᓕᒋᐊᖅᑎᑦᑎᓲᖑᒐᓗᐊᖅᑎᓪᓗᒍ ᑖᒃᑯᓄᖓ ᐱᖓᓱᓄᑦ ᓄᓇᓕᓐᓄᑦ (ᖁᑦᑎᓐᓂᓕᒃ 1 ᐃᑲᔫᓯᐊᖅᑖᓲᑦ 

ᐊᐅᓱᐃᑦᑐᒥᐅᑦ $16−ᕌᖅᑐᖅ ᐊᑕᐅᓯᖅ ᑭᓗᒍᕌᒻ ᐅᖁᒪᐃᓐᓂᓖᑦ) ᐊᔪᕐᓇᑎᐊᒻᒪᕆᑦᑐᖅ ᐅᓯᔭᐅᓗᑎᑦ ᓂᖀᑦ 

ᓱᕋᒃᓴᕋᐃᑦᑐᑦ ᖁᑦᑎᒃᑐᒧᑦ ᓱᕋᓐᓂᐅᓴᑐᐃᓐᓇᖅᑐᑎᑦ.  ᓂᖀᑦ ᐊᐅᓱᐃᑦᑐᒧᑦ ᑎᑭᓐᓇᓱᒃᑐᑎᑦ ᒪᕐᕈᒃᑯᑦ 

ᖃᖓᑕᓲᓕᕆᔨᒃᑰᕆᐊᓖᑦ ᐊᔾᔨᒌᙱᑦᑐᑎᒍᑦ.  ᖃᖓᑕᓲᑦ ᐊᐅᓱᐃᑦᑐᒧᑦ ᐊᐅᓪᓚᓲᑦ ᒪᕐᕈᐊᖅᑎᖅ ᐱᓇᓱᐊᕈᓯᕐᒥ, 

ᑭᓯᐊᓂᓕ ᖃᖓᑕᓲᑦ ᐊᐅᓪᓚᙲᓐᓇᓲᖑᒻᒪᑕ ᐊᑯᓂᐅᔪᒧᑦ ᓯᓚᖓ ᐱᓪᓗᒍ.  ᓄᓇᓕᐅᔪᖅ ᖃᖓᑕᓲᖃᙲᓐᓇᐃᓐᓇᓲᖅ 

ᒪᕐᕉᓐᓄᒃ ᐱᖓᓱᓄᓪᓘᓐᓃᑦ ᐱᓇᓱᐊᕈᓯᓄᑦ, ᐊᒃᓱᕈᕐᓇᑎᑦᑎᔪᒻᒪᕆᐅᓪᓗᓂ ᐊᐅᓪᓚᖅᑎᑕᐅᓇᓱᓪᓗᑎᑦ ᓱᕋᒃᓴᕋᐃᑦᑐᑦ 

ᓂᖀᑦ.  ᐊᒻᒪᓗᒃᑲᓐᓂᖅ, ᐊᓯᔭᐅᑎᓪᓗᒋᑦ ᓂᖀᑦ ᓂᓪᓕᓇᖅᑐᒦᒋᐊᖃᖅᑐᒥᓂᐅᑎᓪᓗᒋᑦ, ᐱᕈᖅᑐᒥᓃᑦ ᖁᐊᓲᑦ ᐊᒻᒪᓗ 

ᓄᓇᓕᒻᒧᑦ ᑎᑭᑦᑐᑎᑦ ᓱᕋᒃᓯᒪᓕᕇᖅᑐᑎᑦ. 

 

ᓯᕗᓂᐊᒍᑦ 2013-ᒥ ᐅᒥᐊᕐᔪᐊᒃᑯᑦ ᐅᓯᔭᐅᖃᑦᑕᖅᑐᖃᖅᑎᓪᓗᒍ, ᐊᐅᓱᐃᑦᑐᕐᒥᐅᑦ ᓂᐅᕕᕈᓐᓇᓚᐅᙱᑦᑐᑦ 

ᖁᐊᖅᓯᒪᔪᓂᑦ ᓂᕿᓂᑦ ᐄᐳᕈᓪ−ᒥ ᐊᒃᑑᕝᕙᒧᑦ ᖃᖓᑕᓲᒃᑯᑦ ᐅᓯᔭᐅᓇᓱᑯᑖᓗᐊᖅᑐᐊᓘᓲᖑᓂᖏᓐᓄᑦ ᓂᖀᑦ 

ᐊᑐᓕᖁᔭᐅᔪᖅ 6: ᑲᓇᑕᒥ ᒐᕙᒪᒃᑯᑦ ᐃᓕᓴᖅᓯᔭᕆᐊᓖᑦ ᐱᔭᕆᐊᓕᖏᓐᓂᑦ ᐃᓄᐃᑦ ᐊᒃᓱᕈᕐᓇᑐᒃᑰᖅᑎᑕᐅᒐᖅᑐᑦ 

ᐃᓱᒪᒃᓴᖅᓯᐅᕈᑎᖃᓕᕋᐃᑉᐸᑕ ᓯᕗᓂᒃᓴᒥ ᐱᓕᕆᐊᕐᒥᒃ ᐊᓯᔾᔩᓛᖅᑎᓪᓗᒋᑦ. 

ᖁᐊᖑᒋᐊᓖᑦ.20  2013-ᖑᑎᓪᓗᒍ, ᓄᓇᓕᓐᓂ ᑯᐊᐸᒃᑯᖓ ᓂᐅᕕᓚᐅᖅᓯᒪᔪᖅ ᖁᐊᒃᑯᕕᒻᒥᒃ ᐅᒥᐊᕐᔪᐊᒃᑯᑦ 

ᐅᓯᕕᖓᓂᑦ ᐊᐅᓱᐃᑦᑐᒨᖅᑐᑦ ᖁᐊᖑᖃᑦᑕᕈᓐᓇᓂᐊᕐᒪᑕ ᐅᒥᐊᕐᔪᐊᒃᑯᑦ ᐅᓯᔭᐅᓕᕋᐃᒍᑎᑦ.  ᑖᒃᑯᐊ ᓂᖀᑦ, ᑭᓯᐊᓂᓕ, 

ᐊᑭᑭᓪᓕᒋᐊᖅᑎᑕᐅᒍᓐᓇᖏᑦᑐᑦ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ 

ᑲᓇᑕᒥ ᐱᓕᕆᐊᖓᒍᑦ ᐅᓯᔭᐅᓲᖑᓂᖏᓐᓄᑦ ᐅᒥᐊᕐᔪᐊᑎᒍᑦ ᖃᖓᑕᓲᒃᑰᙱᑦᑐᖅ.  ᐊᑭᑭᓪᓕᒋᐊᖅᑎᑦᑎᓲᑦ ᐅᓯᔭᐅᔪᓂᑦ 

ᓂᕿᓂᑦ ᖁᐊᕐᓂᑦ ᖃᖓᑕᓲᒃᑯᑦ ᑭᓯᐊᓂᓕ ᐅᒥᐊᕐᔪᐊᒃᑯᑦ ᐊᐅᓚᓂᖃᑦᑎᐊᙱᑦᑐᖅ ᓈᒻᒪᒐᓂ ᖁᑦᑎᒃᑐᑉ ᓄᓇᓕᖏᓐᓄᑦ. 

 

ᐊᓯᐊᑦᑕᐅᖅ ᐱᔾᔪᑎᒻᒪᕆᐅᒻᒥᔪᖅ ᐋᖅᑭᓱᖅᓯᒪᓂᖓ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ 

ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᑉ ᐃᓱᒪᒋᔭᐅᓲᖑᓂᖓ ᐃᓄᐃᑦ ᓇᒻᒥᓂᖅ ᐅᒥᐊᕐᔪᐊᒃᑯᑦ ᑎᑭᓴᐃᒍᓐᓇᓲᑦ 

ᓱᕋᒃᓴᕋᐃᙱᑦᑐᓂᑦ ᓂᕿᓂᑦ ᓲᕐᓗ ᐸᓂᖅᓯᒪᔪᑦ ᐃᓇᓗᐊᖑᔭᑦ ᐊᒻᒪᓗ ᐃᖂᑎᒃᓴᑦ, ᐊᒻᒪᓗ ᑖᒃᑯᐊ ᐊᑐᖅᑕᐅᔭᕆᐊᖃᓲᑦ 

ᐊᑭᑭᓪᓕᒋᐊᖅᑎᑕᐅᕙᙱᑦᑐᑦ.  ᑭᓯᐊᓂᓕ ᐃᓅᓯᕐᒥᒃ, ᐃᓄᓐᓄᑦ ᑎᑭᓵᕆᔭᐅᓯᒪᔪᑦ ᐅᒥᐊᕐᔪᐊᒃᑯᑦ 

ᐊᑐᐃᓐᓇᐅᕙᙱᑎᐊᒻᒪᕆᑦᑐᑦ ᓄᓇᕗᒥᐅᓄᑦ ᐊᔾᔨᒌᙱᑐᒡᒍᑏᑦ ᐱᔾᔪᑏᑦ ᐱᔾᔪᑎᒋᓪᓗᒋᑦ.  ᓯᕗᓪᓕᖅᐹᕐᒥᒃ, ᐃᓄᐃᑦ 

ᐊᑐᓂᑦ ᐃᓚᒌᓪᓗ ᑮᓇᐅᔭᖃᙱᓗᐊᕈᓐᓇᕐᒪᑕ ᐊᖏᔪᓂᑦ ᐊᑭᑐᔪᓂᓪᓗ ᑎᑭᓴᐃᓗᑎᑦ.  2011-ᖑᑎᓪᓗᒍ ᐃᒪᓐᓇᐸᓗᒃ 

40%−ᖏᓐᓃᑦᑐᑦ ᓄᓇᕗᒥᐅᑦ ᐃᒡᓗᒥᐅᑕᐅᖃᑎᒌᑦ ᑮᓇᐅᔭᖅᑎᒍᑦ ᐃᑲᔫᓯᐊᖅᑖᖃᑦᑕᕆᐊᖃᓚᐅᖅᑐᑦ, ᐊᒻᒪᓗ ᑖᒃᑯᐊ 

ᐊᒥᓲᓂᖏᑦ 72%−ᖑᕙᑦᑐᑎᑦ ᐃᓚᖏᓐᓂᑦ ᓄᓇᓕᓐᓂ.
21  ᐃᑲᔫᓯᐊᖅᑖᕈᓐᓇᖁᓪᓗᒋ10ᑦ ᑮᓇᐅᔭᓂᑦ ᐃᑲᔫᓯᐊᒃᓴᓂᑦ, 

ᐊᑐᐊᒐᖏᑦ ᐅᖃᖅᓯᒪᔪᑦ ᑮᓇᐅᔭᖁᑎᒋᔭᐅᔪᑦ ᑐᖅᑯᖅᑕᐅᓯᒪᔪᑦ ᓄᖑᑕᐅᔭᕆᐊᖃᕐᒪᑕ − ᑐᖅᑯᖅᑕᐅᓯᒪᔪᑦ 

ᐊᑐᖅᑕᐅᓛᕈᓐᓇᕋᓗᐊᖅᑎᓪᓗᒋᑦ ᑎᑭᓴᐃᓗᑎᑦ ᐊᖏᔪᓂᑦ ᐅᒥᐊᕐᔪᐊᒃᑯᑦ.  ᐊᑭᓕᒃᓴᓂᒍᓐᓇᐅᑎᖃᕈᓐᓇᖏᒻᒥᒻᒪᑕ 

ᐊᐅᒃᑕᔫᒥᑦ ᐊᒥᓱᑦ ᓄᓇᕗᒥᐅᑦ.  ᐊᒥᓱᑦ ᓄᓇᓖᑦ ᑮᓇᐅᔭᒃᑯᕕᖃᙱᑦᑐᑦ.
22 ᐃᒡᓗᒥᐅᑕᐅᖃᑎᒌᑦ ᐊᑭᓖᒍᓐᓇᕐᓂᕋᐃᒻᒪᑕ 

ᓇᒻᒥᓂᖅ ᐅᒥᐊᕐᔪᐊᒃᑯᑦ ᑎᑭᓴᐃᓗᑎᑦ, ᓈᒻᒪᑦᑐᒥᒃ ᑐᖅᑯᐃᕕᖃᕈᓐᓇᙱᒻᒥᔪᑦ.  ᑭᖑᓪᓕᖅᐹᕐᒥᒃ, ᐃᓕᖅᑯᓯᕆᔭᐅᔪᖅ 

ᑲᑐᔾᔨᔭᕆᐊᖃᕐᓂᖅ ᐃᓚᒌᖑᔪᑦ ᐊᒻᒪᓗ ᓄᓇᓕᐅᔪᒧᑦ ᑐᑭᖃᖅᑐᑦ ᑕᐃᒃᑯᐊ ᓄᓇᕗᒥᐅᑦ ᓇᒻᒥᓂᖅ ᐅᒥᐊᕐᔪᐊᒃᑯᑦ 

ᑎᑭᓴᐃᒍᓐᓇᖅᑐᑦ, ᑲᑐᔾᔨᓲᑦ ᑎᑭᓵᒥᓂᕐᒥᓂᑦ ᐱᖃᑎᖏᓐᓄᑦ ᐃᓚᖏᓐᓄᓪᓗ ᐊᒻᒪᓗ ᐊᕐᕌᒍᓕᒫᕐᒧᑦ ᐊᑯᓂᐅᕙᙱᑦᑐᑦ 

ᓄᖑᓴᕋᐃᓲᖑᓂᖏᓐᓄᑦ.  ᐅᒥᐊᕐᔪᐊᒃᑯᑦ ᐅᓯᔭᐅᓲᑦ ᐊᑐᐃᓐᓇᐅᒪᓲᖑᒻᒪᑕ ᓂᐅᕕᕐᕕᒃᑯᑎᒍᑦ, ᑭᓯᐊᓂᓕ ᐊᑭᖏᑦ 

ᐊᑭᑐᓂᖅᓴᒻᒪᕆᐅᓲᑦ ᑎᑭᓴᐃᓗᓂ ᓇᒻᒥᓂᖅ ᐅᒥᐊᕐᔪᐊᒃᑯᑦ ᐊᑭᖃᒃᑲᓐᓂᕆᐊᖃᓲᖑᒻᒪᑕ ᓯᕐᓗᐊᓂᑦ ᐊᒻᒪᓗ ᓂᐅᕕᕐᕕᓂ 

ᓄᓇᕗᒥ. 

 

ᐅᖃᐅᑕᐅᔭᕆᐊᖃᕐᒥᔪᖅ ᐊᒥᓱᓂᑦ ᓄᓇᓕᓐᓂ ᓄᓇᓖᑦ ᓂᐅᕕᕐᕕᖏᑦ ᓈᒻᒪᑦᑐᒥᒃ ᑐᖅᑯᐃᕕᖃᙱᑦᑐᑦ ᐊᕐᕌᒍᓕᒫᕐᒧᑦ 

ᐸᓂᖅᑐᓂᑦ ᓂᕿᓂᑦ ᓯᕐᓗᐊᒦᑎᖃᑦᑕᕆᐊᓕᒻᒥᓂᑦ.  ᑕᐃᒪᐃᓐᓂᖓᓄᑦ, ᐅᒥᐊᕐᔪᐊᒃᑯᑎᒎᑦ ᑎᑭᓵᒥᓃᑦ ᓄᖑᓐᓂᕋᐃᒻᒪᑕ 

ᐊᑭᑭᓪᓕᒋᐊᖅᑕᐅᕙᙱᑦᑐᑦ ᐊᐅᓪᓚᖅᑎᑕᒥᓃᑦ ᖃᖓᑕᓲᒃᑯᑦ ᐱᑕᖃᖅᐸᙱᓚᑦ ᐅᒥᐊᕐᔪᐊᖅ ᑎᑭᒐᓱᓐᓂᖓᓂ.  

ᑕᐃᒪᐃᓐᓂᖏᓐᓄᑦ, ᐊᑭᑦᑐᕆᐊᖅᑐᒻᒪᕆᐅᓲᑦ ᐃᒡᓗᓄᑦ ᐊᑐᖅᑕᐅᔭᕆᐊᖃᓲᑦ ᐅᐱᕐᖔᖑᓕᕋᐃᒻᒪᑦ ᐊᒻᒪᓗ 

ᐊᐅᔭᕈᕋᑖᖅᑎᓪᓗᒍ. 

 

ᐊᑭᑭᓪᓕᒋᐊᖅᑎᑦᑎᓗᓂ ᐅᓯᔭᐅᓂᖏᓐᓂᑦ ᐃᓚᐃᓐᓇᖏᑦ, ᓇᐅᒃᑯᑦ ᐅᓯᔭᐅᒐᓗᐊᕈᑎᑦ, ᑲᒪᒐᔭᖅᑐᖅ ᑕᒪᐃᓐᓂᓕᒫᖅ 

ᑖᒃᑯᓂᖓ ᐱᔾᔪᑎᓂᑦ.  ᓂᐅᕕᕐᕖᑦ ᐊᐅᓪᓚᑎᑦᑎᒍᓐᓇᕋᔭᖅᑐᑦ ᓂᕿᑦᑎᐊᕙᓂᑦ ᑮᓇᐅᔭᓂᑦ ᐊᑐᓗᐊᙱᓪᓗᑎᑦ ᐊᑐᓂᑦ 

ᓄᓇᓕᓐᓄᑦ, ᐱᖃᓯᐅᑎᓗᒋ10ᑦ ᓄᓇᓕᖏᑦ ᖁᑦᑎᒃᑐᒥ.  ᐃᒡᓗᒥᐅᖃᑎᒌᑦ ᓇᒻᒥᓂᖅ ᐅᒥᐊᕐᔪᐊᒃᑯᑦ 

ᑎᑭᓴᐃᒍᓐᒥᓇᖏᑦᑐᑦ ᐸᓂᖅᑐᓂᒃ ᓂᕿᓂᒃ ᓂᐅᕕᕈᓐᓇᐃᓐᓇᕋᔭᖅᑐᑦ ᐊᑭᑭᓪᓕᒋᐊᖅᓯᒪᔪᒃᑯᑦ ᐅᑭᐅᖅᑕᖅᑐᒥ 

ᓂᐅᕕᕐᕕᖏᑎᒍᑦ ᐊᒻᒪᓗ ᖃᓪᓗᓈᓂᑦ ᓂᐅᕕᐊᒃᓴᓂᑦ ᐊᑐᐃᓐᓇᐅᒪᑎᑦᑎᕙᑦᑐᓂᑦ.  ᑭᖑᓪᓕᖅᐹᒥᒃ, 

ᐊᑭᑭᓪᓕᒋᐊᖅᑎᑦᑎᔪᖃᕋᐃᑉᐸᑦ ᐃᓚᖏᓐᓂᑦ ᐅᓯᔭᐅᒐᓗᐊᕈᑎᑦ ᖃᓄᑐᐃᓐᓇᖅ ᐊᑭᑦᑐᕆᐊᓗᐊᖅᑕᐃᓕᑎᑦᑎᒐᔭᖅᑐᖅ 

ᓂᐅᕕᕐᕖᑦ ᓄᖑᕈᑎᓐᓂᕋᐃᒻᒪᑕ ᐅᒥᐊᕐᔪᐊᒃᑯᑦ ᑎᑭᓵᕆᓲᖏᓐᓂᑦ. 

                                                           
20

 http://www.cbc.ca/news/canada/north/ice-cream-a-hot-seller-in-nunavut-1.1331467 
21

 http://stats.gov.nu.ca/en/Social%20assistance.aspx 
22

 ᑮᓇᐅᔭᒃᑯᕕᓪᓚᑦᑖᑦ ᑎᓴᒪᐅᕗᑦ ᓄᓇᕗᒥ 25-ᖑᓪᓗᑎᑦ ᓄᓇᓕᖏᑦ: ᐃᖃᓗᒃᑑᑦᓯᐊᖅ, ᑲᖏᖅᖠᓂᖅ, ᖃᒪᓂ’ᑐᐊᖅ ᐊᒻᒪᓗ ᐃᖃᓗᐃᑦ.  

ᐊᓯᐅᔨᔪᑦ ᐃᑲᔫᓯᐊᕐᓂᑦ ᐃᒡᓗᒥᐅᑕᓄᑦ ᐊᑐᖅᑕᐅᔭᕆᐊᓖᑦ ᐱᖃᓯᐅᑎᓗᒋᑦ ᐅᐊᓴᐅᑎᕈᓘᔭᐃᑦ ᓴᓗᒪᔾᔪᑏᓪᓗ  

 

ᐅᖃᐅᑕᐅᖅᑲᐅᒻᒪᑕ ᖁᓛᓂ, ᓂᖀᑦ ᐅᓯᔭᐅᓂᖏᓐᓄᑦ ᐊᑭᑭᓪᓕᒋᐊᕈᑎ ᑖᒃᑯᓄᖓ ᐊᓯᔾᔨᖅᑕᐅᓯᒪᓕᖅᑐᑎᑦ 

ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖓᓄᑦ ᓴᖅᑮᓯᒪᕗᑦ 

ᐊᒥᓱᓂᑦ ᓂᐅᕕᐊᒃᓴᓂᑦ ᐲᖅᑕᐅᓯᒪᓪᓗᑎᑦ ᐊᑭᑭᓪᓕᒋᐊᖅᑕᐅᒍᓐᓇᖅᑐᑦ ᓂᖀᑦ ᑎᑎᖅᑐᖅᓯᒪᓂᖏᓐᓂᑦ.  ᓄᓇᕗᑦ 

ᒐᕙᒪᖏᑦ ᐃᓕᓴᖅᓯᓯᒪᕗᑦ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ 

ᐱᓕᕆᐊᖓ ᐱᓕᕆᐊᖃᕐᓂᖅᓴᐅᓇᓱᐊᕐᒪᑦ ᓂᕿᓂᑦ, ᓂᕿᓂᑦ ᐃᒡᓗᒥᐅᑕᕐᓂᓗ ᐊᑐᕋᒃᓴᓂᑦ ᑕᒪᒃᑮᓐᓂᑦ 

ᑲᒪᙱᖔᖅᓯᒪᓪᓗᑎᑦ.  ᑕᐃᒪᐃᒃᑲᓗᐊᖅᑎᓪᓗᒋᑦ, ᐃᓕᓴᕆᔭᐅᔭᕆᐊᓖᑦ ᐃᓱᒪᓕᐅᕈᑕᐅᓯᒪᓂᖏᑦ ᐃᒡᓗᒥ ᐊᑐᕋᒃᓴᑦ 

ᐲᖅᑕᐅᓪᓗᑎᑦ ᐊᑭᑭᓪᓕᒋᐊᖅᓯᒪᔪᑦ ᑎᑎᕋᖅᑕᐅᓯᒪᔪᖏᓐᓂ ᐊᒃᓱᒻᒪᕆᐊᓗᒃ ᐊᑦᑐᐃᓂᖃᖅᓯᒪᔪᖅ ᐃᓄᐃᑦ 

ᑭᒃᑯᑐᐃᓐᓇᐃᑦ ᐋᓐᓂᐊᖅᑕᐃᓕᓂᖏᓐᓄᑦ.  ᐆᑦᑑᑎᒋᓗᒍ, ᐊᑭᖏᑦ ᑭᒍᑎᓯᐅᕈᑏᑦ ᖃᐳᐊᕈᑎᖏᑦ 

ᐊᑭᑐᔪᒻᒪᕆᐅᖏᓐᓇᖅᑐᑦ: 2014-ᖑᑎᓪᓗᒍ ᓄᓇᕗᒥ ᓂᖀᑦ ᐊᑭᖏᑕ ᖃᐅᔨᓵᒥᓂᖓ ᐅᓂᒃᑲᐅᓯᖃᖅᓯᒪᔪᑦ 100ml 

ᖃᐳᐊᕈᑏᑦ ᐊᑭᖃᕐᒪᑕ ᐃᒪᓐᓇᐸᓗᒃ $6.07−ᓂᑦ ᓄᓇᕗᒥ, ᐱᖓᓱᐊᖅᑎᑲᓐᓂᒻᒪᕆᒃ ᐊᑭᑦᑐᕆᐊᖅᓯᒪᓪᓗᓂ 

ᐊᑭᒋᔭᐅᓲᓂᑦ ($2.04) ᑲᓇᑕᒥ.
23 

 

 
 

ᐱᓕᕆᐊᖅ ᐊᔾᔨᒌᙱᓐᓂᖃᐅᖅᑐᖅ ᓇᓕᐊᑦ ᐊᑭᑭᓪᓕᒋᐊᕈᑎᒋᔭᐅᒃᓴᐅᒻᒪᖔᑕ ᓂᖀᑦ ᐊᒻᒪᓗ ᐱᖃᓯᐅᔾᔭᐅᖃᑦᑕᙱᑦᑐᑦ 

ᐃᓚᖏᑦ ᓂᕿᑦᑎᐊᕙᐅᒐᓗᐊᑦ. 

 

ᓂᖀᑦ ᑎᑎᖅᑐᖃᑕᐅᓯᒪᔪᑦ ᐊᑭᑭᓪᓕᒋᐊᕈᑕᐅᔪᓐᓇᖅᑐᑎᑦ ᑖᒃᑯᑎᒎᓇ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖓᒍᑦ ᐊᔾᔨᒌᙱᑦᑐᒡᒍᑕᖃᐅᖅᑐᖅ ᐱᖃᓯᐅᔾᔨᖏᒻᒥᔪᑦ 

ᑕᒪᐃᓐᓂᓕᒫᖅ ᓂᕿᑦᑎᐊᕙᐅᓂᕋᖅᑕᓂᑦ.  ᐱᒻᒪᕆᐅᓛᖑᔪᖅ ᐱᓕᕆᐊᕐᒥ ᐊᔾᔨᒌᙱᓐᓂᖃᖅᑎᑦᑎᒍᑎᖓ 

ᐱᖃᓯᐅᔾᔭᐅᖃᑦᑕᕐᓂᖏᑦ ᐸᓂᖅᑎᓯᒪᔪᑦ ᓰᕐᓇᖅᑐᑦ ᐱᕈᖅᑐᒥᓃᑦ ᐱᕈᖅᑐᒥᓃᓪᓗ ᐊᒻᒪᓗ ᐸᓂᖅᑎᓯᒪᔪᖅ ᐃᒻᒧᒃ 

ᑎᑎᖅᓯᒪᖃᑕᐅᔪᑦ ᐊᑭᑭᓪᓕᒋᐊᕋᒃᓴᓂᑦ ᓂᕿᓂᑦ, ᑭᓯᐊᓂᓕ ᐱᖃᓯᐅᔾᔭᐅᓯᒪᙱᑦᑐᑦ ᐸᓂᖅᑎᓯᒪᔪᑦ ᐱᕈᖅᑐᒥᓃᑦ 

ᑕᖅᑑᔮᑦ, ᐊᒻᒪᓗ ᖃᑯᖅᑐᑦ ᐸᓂᖅᑎᓯᒪᔪᑦ ᓲᕐᓗ ᐊᓛᓯᑦ ᐊᒻᒪᓗ ᐃᓇᓗᐊᖑᔭᑦ.  ᒪᕐᕉᒃ ᑎᓴᒪᓂᒃ ᑲᓇᑕᒥ ᓂᕿᓂᑦ 

ᖃᐅᔨᒪᔾᔪᑏᑦ ᓂᕿᖏᓐᓂᑦ (ᐱᕈᖅᑐᒥᓂᕐᓂᑦ ᐊᒻᒪᓗ ᓰᕐᓇᖅᑐᓂᑦ ᐱᕈᖅᑐᒥᓂᕐᓂᑦ, ᐃᒻᒧᑦ ᐊᒻᒪᓗ ᐊᓯᖏᑦ) 

ᐊᑭᑭᓪᓕᒋᐊᖅᑕᐅᓲᖑᕗᑦ ᐸᓂᖅᑎᓯᒪᔭᐅᑎᓪᓗᒋᑦ, ᑭᓯᐊᓂᓕ ᒪᕐᕉᒃ ᐊᐃᑉᐸᖏᒃ ᖃᐅᔨᒪᔾᔪᑏᒃ (ᓂᖀᑦ ᐊᒻᒪᓗ ᐊᓯᖏᑦ, 

ᐱᕈᖅᑐᒥᓃᑦ ᐸᓚᐅᒑᓕᐊᕆᔭᒃᓴᕈᓘᔭᐃᑦ) ᐱᖃᓯᐅᔾᔭᐅᓯᒪᙱᑦᑐᑦ. 

 

ᓂᒃᑯᓕᐊᕆᔭᐅᓯᒪᔪᑦ ᓂᖀᑦ ᐊᐅᓪᓚᖅᑎᒐᒃᓴᐅᒐᓗᐊᕐᒥᒻᒪᑕ ᐅᒥᐊᕐᔪᐊᒃᑯᑦ ᖃᖓᑕᓲᒃᑯᓪᓗ, ᒥᑭᓂᖅᓴᐅᓕᓲᖑᒻᒪᑕ 

ᐅᕿᓐᓂᖅᓴᐅᕙᒃᑐᑎᓪᓗ ᓱᕐᕋᒃᑕᐅᓯᒪᔪᑦ ᐊᖏᓂᖅᓴᐅᓲᖑᓪᓗᑎᑦ ᐅᖁᒪᐃᓐᓂᖅᓴᐅᓲᖑᓪᓗᑎᓪᓗ.  ᓂᐅᕕᕐᕖᑦ 

ᑐᖅᑯᐃᕕᖃᑦᑎᐊᙱᒍᓐᓇᖅᑐᑦ ᐊᕐᕌᒍᓕᒫᕐᒧᑦ ᓂᕿᑖᖅᓯᒪᑎᓪᓗᒋᑦ ᐸᓂᖅᑐᓂᑦ, ᐃᓕᔾᔨᕕᒻᒦᑎᒐᒃᓴᑦ ᐸᓂᖅᑎᑕᐅᓯᒪᔪᑦ 

                                                           
23 http://www.stats.gov.nu.ca/en/Economic%20prices.aspx. “ᓂᖀᑦ ᐊᑭᖏᑕ ᖃᐅᔨᓴᖅᑕᐅᓂᖏᑦ − ᐊᔾᔨᒌᙱᓐᓂᖏᓐᓂᑦ 

ᖃᐅᔨᓴᕐᓂᖅ ᐊᒻᒪᓗ ᑲᓇᑕᒥ ᑲᓇᑕᑉᓂᕿᓂᑦᐊᑭᖏᑦ ᓂᖀᑦ ᐊᑭᑭᓪᓕᒋᐊᖅᑕᐅᓲᑦ 2014.”  

ᐊᑐᓕᖁᔭᐅᔪᖅ 7: ᑲᓇᑕᒥ ᒐᕙᒪᒃᑯᑦ ᐃᑲᔫᓯᐊᖅᑖᖅᑎᑦᑎᔭᕆᐊᓖᑦ ᐅᓯᔭᐅᓂᖏᑦ ᓂᕿᑦᑎᐊᕙᐃᑦ ᐊᒻᒪᓗ ᐊᓯᖏᑦ 

ᐃᒡᓗᒥ ᐊᑐᖅᑕᐅᔭᕆᐊᖃᓲᑦ ᖃᖓᑕᓲᒃᑯᑦ ᐅᒥᐊᕐᔪᐊᒃᑯᓪᓗ ᐅᓯᔭᐅᑎᓪᓗᒋᑦ. 

 

ᐊᑐᓕᖁᔭᐅᔪᖅ 8: ᑲᓇᑕᒥ ᒐᕙᒪᒃᑯᑦ ᓴᖅᑮᒃᑲᓐᓂᕆᐊᓖᑦ ᐃᑲᔫᓯᐊᖅᑖᖃᑦᑕᕐᓗᑎᑦ ᑎᒥᒧᑦ ᐅᐊᓴᐅᑎᕈᓘᔭᕐᓂᑦ 

ᐊᒻᒪᓗ ᐃᒡᓗᒧᑦ ᐅᐊᓴᐅᑎᕈᓘᔭᕐᓂᑦ. 

 

http://www.stats.gov.nu.ca/en/Economic%20prices.aspx

ᓂᖀᑦ ᐊᐅᓪᓚᖅᑎᑕᐅᒃᑲᔪᒃᑐᑦ ᖃᖓᑕᓲᒃᑯᑦ ᐃᓛᓐᓂᒃᑯᑦ ᐊᕐᕌᒍᒥ, ᑭᓯᐊᓂᓕ ᐱᖃᓯᐅᔾᔭᐅᓯᒪᙱᑦᑐᑦ ᐊᑭᑭᓪᓕᒐᐊᕋᒃᓴᑦ 

ᑎᑎᖅᑐᖅᑕᐅᓯᒪᓂᖏᓐᓂᑦ. 

 

 
ᐊᓯᐊᑦᑕᐅᖅ ᐊᔾᔨᒋᓯᒪᙱᒻᒥᔭᖓ ᑎᑎᖅᑐᖅᓯᒪᔪᓂᑦ ᐊᑭᑭᓪᓕᒋᐊᖅᓯᒪᔪᓂᑦ ᓂᕿᓂᑦ ᓂᐊᖅᑲᐅᔭᐃᑦ 

ᓂᐊᖅᑲᐅᔭᓕᐊᕆᔭᒃᓴᓪᓗ.  ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ 

ᐱᓕᕆᐊᖓᑕ ᐋᖅᑭᓱᖅᓯᒪᓂᖓ ᐊᑭᑭᓪᓕᒋᐊᖅᑎᑦᑎᖔᓲᖅ ᓂᐊᖅᑲᐅᔭᓕᐊᕆᔭᐅᓯᒪᔭᕇᖅᑐᓂᑦ ᓂᐅᕕᕋᒃᓴᓂᑦ 

ᓂᐊᖅᑲᐅᔭᓕᐅᕋᒃᓴᓂᑦ ᐃᓛᒃᑰᖅᑐᓂᑦ ᓴᓇᔭᐅᓗᑎᑦ ᐊᑭᑭᓪᓕᒋᐊᖅᑕᐅᕙᒐᑎᑦ.  ᑲᓇᑕᒥ ᓂᕿᓂᑦ ᖃᐅᔨᒪᐅᔾᔪᑎᖏᑦ 

ᐊᓪᓚᓄᑦ, ᐃᓄᐃᑦ, ᐊᓪᓚᖓᔪᓄᓪᓗ ᐱᖃᓯᐅᔾᔨᓯᒪᕗᖅ ᐸᓚᐅᒑᓕᐅᕋᒃᓴᓂᑦ ᐆᑦᑑᑎᒋᔭᐅᓪᓗᓂ 

ᐱᕈᖅᑐᒥᓂᐅᓂᕋᖅᑕᐅᓪᓗᓂ ᓂᐊᖅᑲᐅᔭᓕᐅᕋᒃᓴᖁᑎᖏᓐᓂᑦ.  ᓄᓇᕗᑦ ᓄᓇᓕᖏᓐᓂᑦ, ᐊᒥᓱᑦ ᐃᓄᐃᑦ 

ᐸᓚᐅᒑᓕᐅᖔᕈᒪᓲᖑᑎᓪᓗᒋᑦ ᓂᐊᖅᑲᐅᔭᓕᐅᖔᕈᒪᓲᖑᑎᓪᓗᒋᓪᓘᓐᓃᑦ ᓂᐅᕕᙱᖔᕐᓗᑎᑦ ᐃᓗᐃᑦᑐᒥᒃ 

ᓴᓇᔭᐅᓯᒪᔭᕇᖅᑐᒥᒃ ᓂᐊᖅᑲᐅᔭᒥᒃ, ᐸᓚᐅᒑᖅ ᐊᑭᑭᓪᓕᒋᐊᖅᑕᐅᖏᓐᓂᖅᐹᖑᓲᖅ 

ᐊᑭᑭᓪᓕᒋᐊᖅᑕᐅᖔᕐᓂᖅᓴᐅᓯᒪᓲᖑᓪᓗᑎᑦ ᓴᓇᔭᐅᓯᒪᔭᕇᖅᑐᑦ.  ᐊᒻᒪᓗᒃᑲᓐᓂᖅ, ᐊᓯᖏᑦ ᐸᓚᐅᒑᓕᐅᕈᑏᑦ ᓲᕐᓗ 

ᐅᖅᓱᖅ ᐊᒻᒪᓗ ᐳᕐᓂᕈᑦ ᐊᑭᑭᓪᓕᒋᐊᖅᑕᐅᓲᖑᓪᓗᑎᓪᓗ ᓯᕐᓚᐅᓛᖅ, ᐊᒻᒪᓗ ᓂᖅᑎᐅᑐᖅᓯᐅᑦ ᐃᒐᒃᑯᑦ 

ᐸᓚᐅᒑᒃᓴᕈᓘᔭᕐᓂᑦ ᓲᕐᓗ ᐳᕙᓪᓚᑎᑦᑎᒍᑏᑦ, ᐳᕙᓪᓚᖅᑯᑦ, ᐊᒻᒪᓗ ᐳᕙᓪᓚᑎᑦᑎᔾᔪᑏᑦ 

ᐊᑭᑭᓪᓕᒋᐊᖅᑕᐅᕙᙱᑎᐊᖅᑐᑎᑦ. 

 

 
 

ᐱᓕᕆᐊᑉ ᑮᓇᐅᔭᖃᖅᑎᑕᐅᓂᖓ ᓇᓗᓇᐃᒃᑯᑕᖃᙱᑦᑐᖅ ᐊᑭᑦᑐᕆᐊᖅᐸᓪᓕᐅᔪᓄᑦ ᒪᓕᒍᓐᓃᖅᑐᓂ ᐅᕝᕙᓘᓐᓃᑦ 

ᐃᓄᐃᑦ ᐊᒥᓱᕈᖅᐸᓪᓕᐊᒍᑎᑦ. 

 

ᐋᖅᑭᓱᑦᑎᐊᖅᑕᐅᓇᓱᒃᑎᓪᓗᒍ ᓂᖀᑦ ᐅᓯᔭᐅᓂᖏᓐᓄᑦ ᐊᑭᑭᓪᓕᒋᐊᕈᑏᑦ ᐱᓕᕆᐊᖓ, ᐊᑕᐅᓯᖅ 

ᐱᓇᓱᐊᒐᕆᓚᐅᖅᓯᒪᔭᖓ ᑲᓇᑕᒥ ᒐᕙᒪᒃᑯᑦ ᖃᐅᔨᒪᑦᑎᐊᕋᓱᐊᖅᑐᑎᑦ ᐊᑭᖏᑦ ᖃᑦᑎᕌᖃᑦᑕᓛᕐᒪᖔᖅ 

ᖃᐅᔨᒪᔭᐅᓂᖅᓴᐅᓗᑎᑦ.  ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ 

ᐱᓕᕆᐊᖓ ᐱᓲᖑᒻᒪᑕ $60 ᒥᓕᐊᓐᓂᒃ ᐊᕐᕌᒍᑕᒫᑦ ᑮᓇᐅᔭᓂᑦ, ᓇᓗᓇᐃᒃᑯᓯᖅᓯᒪᒐᓂ ᒪᓕᓐᓂᐊᙱᑦᑐᓂ 

ᐊᑭᑦᑐᕆᐊᕈᑎᓂᑦ ᐅᕝᕙᓘᓐᓃᑦ ᐃᓄᐃᑦ ᐊᒥᓱᕈᕆᐊᖅᑐᒥᓂᐅᒐᓗᐊᖅᑎᓪᓗᒋᑦ ᒪᓕᙱᑦᑐᓂ.  ᑲᓇᑕᒥ ᒐᕙᒪᒃᑯᖏᑦ 

ᐅᖃᖅᓯᒪᔪᑦ ᐃᑲᔫᓯᐊᖅᑖᕆᔭᐅᔭᕆᐊᓖᑦ ᐊᒥᓱᕈᕆᐊᕐᓂᕈᑎᑦ ᓄᓇᓕᒻᒧᑦ ᐃᑲᔫᓯᐊᖅᑖᕆᔭᐅᕙᒃᑐᒧᑦ 

ᖃᑦᑏᓐᓇᕈᕆᐊᖅᑕᐅᑐᐃᓐᓇᕆᐊᓖᑦ ᑕᒪᐃᓐᓂᑦ ᐊᑭᖏᑦ $60 ᒥᓕᐊᖏᓐᓃᖏᓐᓇᖃᑦᑕᖁᓪᓗᒋᑦ.  

ᐃᓱᒪᓕᐅᖅᑕᐅᓯᒪᓂᖓ ᐊᑐᓕᖅᑎᑕᐅᓗᓂ ᑕᒪᔅᓱᒪᑉ ᐃᓱᓕᓐᓂᖃᕐᓂᖓᑕ $60 ᒥᓕᐊᖏᓐᓃᖏᓐᓇᕐᓗᓂ ᐊᕐᕌᒍᒧᑦ 

ᐱᐅᙱᑐᒃᑯᑦ ᐊᑦᑐᐃᓂᖃᕋᔭᖅᑐᖅ ᓄᓇᓕᐅᔪᓄᑦ ᐃᑲᔫᓯᐊᖅᑖᐸᑦᑐᓄᑦ ᐊᑭᑭᓪᓕᒋᐊᕈᑎᑎᒍᑦ.  ᓯᕗᓪᓕᖅᐹᕐᒥᒃ, 

ᐃᑲᔫᓯᐊᖅᑖᕈᑏᑦ ᐊᒥᓲᓂᖏᑦ ᒪᓕᙱᒃᑯᑎᑦ ᐊᑭᑦᑐᕆᐊᖅᑐᓄᑦ, ᐊᑭᓪᓚᑦᑖᖏᑦ ᐃᑲᔫᑏᑦ 

ᖃᑦᑏᓐᓇᕈᖅᐸᓪᓕᐊᖏᓐᓇᓂᐊᖅᑐᑦ ᐊᓂᒍᖅᐸᓪᓕᐊᑎᓪᓗᒍ.  ᑭᖑᓪᓕᖅ, ᑕᒪᐃᓐᓂᑦ ᐱᓕᕆᐊᑉ ᑮᓇᐅᔭᖏᑕ ᑕᒪᐃᓐᓂ 

ᑐᕌᖓᙱᓐᓂᖓᓄᑦ ᐃᓄᐃᑦ ᐊᒥᓱᕈᖅᐸᓪᓕᐊᓂᖏᓐᓂᑦ, ᐊᒥᓲᓂᖏᑦ ᐊᑭᑭᓪᓕᒋᐊᕈᑏᑦ ᐃᑲᔫᓯᐊᑦ ᐊᑐᐃᓐᓇᐅᒪᔪᑦ 

ᐃᓄᐃᑦ ᒪᓕᓪᓗᒋᑦ ᖃᑦᑏᓐᓇᕈᖔᓕᕋᔭᖅᑐᖅ ᐊᓂᒍᖅᐸᓪᓕᐊᑎᓪᓗᒍ.  ᑕᒪᓐᓇ ᐱᓗᐊᒻᒪᕆᒃᑐᖅ ᓄᓇᕗᒥᐅᑦ 

ᓱᑲᓐᓂᖅᐹᕐᒥᒃ ᕿᑐᕐᖏᐅᖃᑦᑕᕐᒪᑕ. 

 

ᐊᑐᓕᖁᔭᐅᔪᖅ 9: ᑲᓇᑕᒥ ᒐᕙᒪᒃᑯᑦ ᐃᑲᔫᓯᐊᖅᑖᖅᑎᑦᑎᖃᑦᑕᕆᐊᓖᑦ ᐊᑭᑭᓪᓕᒋᐊᖅᑎᑦᑎᖃᒃᑕᕐᓗᑎᑦ ᓂᕿᑦᑎᐊᕙᓂᒃ 

ᐸᓂᖅᑐᓂᒃ/ᓂᒃᑯᓕᐊᕆᔭᐅᓯᒪᔪᓂᑦ ᑕᒪᐃᓐᓂᑦ ᑎᓴᒪᓂᑦ ᓂᖀᑦ ᓂᕆᔭᐅᖃᑦᑕᕆᐊᓖᑦ ᑲᓇᑕᒥ ᓂᕿᓂᑦ ᖃᐅᔨᒪᔾᔪᑎᖏᓐᓃᑦᑐᓂᑦ. 

ᐊᑐᓕᖁᔭᐅᔪᖅ 10: ᑲᓇᑕᒥ ᒐᕙᒪᒃᑯᑦ ᐃᑲᔫᓯᐊᖅᑖᖅᑎᑦᑎᒋᐊᓖᑦ ᐸᓚᐅᒑᕐᓂᑦ, ᓂᖅᑎᐅᕈᑎᓂᑦ ᐅᖅᓱᖏᑦ, ᐊᒻᒪᓗ 

ᐊᓯᖏᑦ ᐃᒐᒃᑯᑦ ᓂᐊᖅᑲᐅᔭᕆᐊᕆᔭᐅᓲᕐᓄᑦ ᐃᓚᔅᓴᖏᓐᓂᑦ ᐊᑭᑐᓂᖅᓴᐅᓗᒋᑦ. 

ᐊᐅᓚᑦᑎᓂᕐᒧᑦ ᐅᖁᒪᐃᒃᓴᓗᐊᕐᓂᖏᑦ ᐊᒻᒪᓗ ᑭᓪᓕᖃᖅᑐᑦ ᓄᑖᕐᓄᑦ ᐃᓯᖅᑎᑕᐅᒐᓱᒃᑐᓄᑦ. 

 

ᓂᐅᕕᕐᕖᑦ ᖃᑦᑏᓐᓇᐅᓗᐊᕐᓂᖏᓐᓄᑦ ᐊᑭᑦᑐᕋᐅᑎᔪᖃᙱᓗᖃᑦᑕᖅᑐᖅ ᓄᓇᕗᒥ, ᐊᒥᓱᑦ ᓄᓇᕗᒥ ᓄᓇᓕᖏᑦ 

ᒪᕐᕈᑑᓐᓂᒃ ᓂᐅᕕᕐᕕᖁᑎᖃᓲᖑᓪᓗᑎᑦ ᓂᐅᕕᐊᒃᓴᖃᖅᐸᑦᑐᑦ ᓂᕿᑦᑎᐊᕙᓂᑦ (ᓄᐊᑦ ᕕᐊᔅᑦ ᑲᒻᐸᓂ ᐊᒻᒪᓗ 

ᐅᑭᐅᖅᑕᖅᑐᒥ ᑯᐊᐸᒃᑯᑦ ᐃᓚᒋᔭᐅᔾᔪᑎᓖᑦ ᓂᐅᕕᕐᕕᖓ).  ᐊᒥᓱᑦ ᓄᓇᓖᑦ ᐊᑕᐅᓯᐊᑯᓗᒻᒥᒃ ᓂᐅᕕᕐᕕᖃᓲᑦ ᓂᕿᓂᒃ 

ᓂᐅᕕᐊᒃᓴᖃᓲᓂᑦ.  ᑎᑭᓵᕆᔭᐅᔪᑦ ᑎᑎᕋᖅᑕᐅᖃᑕᐅᓯᒪᔪᑦ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖓᒍᑦ ᓂᐅᕕᐊᒃᓴᓂᑦ ᐊᐅᓪᓚᑎᑦᑎᓲᑦ 

ᓂᐅᕕᐊᕆᔭᐅᔪᓐᓇᖅᑐᓂᑦ ᐊᔾᔨᒌᙱᑐᒡᒍᑕᓂᒃ ᐱᑎᑦᑎᒍᓐᓇᓲᑦ ᐃᓚᖓᒍᑦ, ᑭᓯᐊᓂᓕ ᖁᓛᓂ ᑎᑎᕋᖅᓯᒪᔪᑦ ᒪᓕᑦᑐᒋᑦ, 

ᑕᒪᐃᓐᓂᓕᒫᖅ ᓄᓇᕗᒥᐅᑦ ᑎᑭᓴᐃᔪᓐᓇᑐᐃᓐᓇᐅᓲᖑᙱᑦᑐᑦ.  ᐊᒻᒪᓗᒃᑲᓐᓂᖅ, ᐊᑲᐅᙱᓐᓂᕋᖅᑕᐅᖏᓐᓇᓲᖅ 

ᓄᓇᕗᒥᐅᓄᑦ ᓇᒻᒥᓂᖃᖅᑎᑦ ᖃᑦᑏᓐᓇᑯᓗᐃᑦ ᑎᑭᓴᐃᑐᐃᓐᓇᖃᑦᑕᖏᑦᑐᑦ ᓂᐅᕕᐊᒃᓴᐅᓂᐊᖅᑐᓂᑦ ᐊᐅᓪᓚᑎᑦᑎᓲᓂᑦ 

ᑭᓯᐊᓂᓕ ᑎᑭᓴᐃᖔᓲᑦ ᓂᖀᑦ ᐊᑭᑭᓪᓕᒋᐊᖅᓯᒪᔪᑦ ᐱᓕᕆᐊᖓᒍᑦ.  ᑕᒪᓐᓇ ᐱᔾᔪᑎᐅᓗᐊᖅᑐᖅ ᕿᑎᕐᒥᐅᓂ, 

ᐱᖓᓲᔪᖅᑐᑯᓗᑐᐃᓐᓇᐃᑦ ᓂᐅᕕᐊᒃᓴᐅᓂᐊᖅᑐᓂᑦ ᐊᐅᓪᓚᑎᑦᑎᓲᑦ 12-ᖑᑎᓪᓗᑎᑦ ᓂᐅᕕᐊᒃᓴᓂᑦ 

ᐊᐅᓪᓚᑎᑦᑎᒍᓐᓇᓲᑦ ᑭᕙᓪᓕᕐᒥ ᐊᒻᒪᓗ 13-ᖑᓪᓗᑎᑦ ᓂᐅᕕᐊᒃᓴᐅᓂᐊᖅᑐᓂᑦ ᐊᐅᓪᓚᑎᑦᑎᓲᑦ ᕿᑭᖅᑖᓗᒻᒥ.
24 

ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖓ 

ᐱᔪᓐᓇᕋᓗᐊᕐᒥᔪᖅ ᐊᑭᑦᑐᕋᐅᑎᑎᑦᑎᓂᖅᓴᐅᑎᑦᑎᓗᓂ, ᑕᐃᒪᐃᒍᓐᓇᑎᑦᑎᓗᓂ, ᒪᓕᓪᓗᒋᑦ ᓂᐅᕕᐊᕆᔭᐅᕙᒃᑐᑦ 

ᐊᑭᖏᑦ, ᖃᑦᑏᓐᓇᕈᕆᐊᖅᑎᑦᑎᓗᑦ ᓂᖀᑦ ᐊᑭᖏᓐᓂᑦ ᐊᑭᑦᑐᕋᐅᑎᔪᖃᕐᓂᖅᓴᐅᔪᖅᑎᒍᑦ.  ᐃᓕᖅᑯᓯᖅ ᐊᑐᖅᑕᐅᓪᓗᓂ, 

ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖓ ᐊᒥᓱᓂᑦ 

ᐊᕝᕕᐊᕈᑎᖃᖅᑎᑦᑎᔪᖅ ᓇᒻᒥᓂᖅᑖᕈᒪᔪᓂᑦ ᓂᐅᕕᕐᕖᑦ ᐊᑭᑦᑐᕋᐅᑎᒍᓐᓇᖃᑦᑕᖏᑦᑐᑎᑦ ᐊᒻᒪᓗ 

ᐊᑭᑐᑎᑦᑎᖔᒻᒪᕆᓕᖅᑐᑎᑦ ᓂᕿᓂᑦ.  ᓇᒻᒥᓂᖁᑎᓖᑦ ᐱᔪᓐᓇᖅᓯᓂᖏᑦ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖓᓂᑦ ᓂᐅᕕᐊᒃᓴᓂᑦ ᐊᐅᓪᓚᑎᑦᑎᓲᑦ 

ᐅᖁᒪᐃᑎᑦᑎᒍᑕᐅᕗᖅ.  ᖃᓪᓗᓈᓂ ᓇᒻᒥᓂᖃᐅᖅᑐᑦ ᓇᓚᐅᒃᑖᖅᓯᒋᐊᓖᑦ ᓂᕆᐅᒋᔭᖏᓐᓂᑦ ᓂᐅᕕᕐᓂᐊᖅᑐᓂᑦ 

ᐊᒻᒪᓗ ᓂᐅᕕᐊᕆᔭᐅᔪᑦ ᐊᒥᓲᓂᖏᑦ ᒪᓕᑦᑐᒋᑦ ᐅᖁᒪᐃᓐᓂᖏᑦ ᓯᕗᓂᐊᒍᖔᖅ, ᓄᑖᕐᓂᑦ 

ᓂᐅᕕᕐᕕᑖᕈᓐᓇᐃᓕᑎᑦᑎᒍᑕᐅᒍᓐᓇᖅᑐᖅ ᐆᑦᑐᕋᕈᒪᔫᒐᓗᐊᑦ ᐊᐅᓪᓚᑎᑦᑎᓗᓂ ᐅᑭᐅᖅᑕᖅᑐᒧᑦ 

ᒪᑭᒪᒍᓐᓇᕈᑎ13ᒃᓴᐅᒻᒪᖔᖅ ᓇᒻᒥᓂᖁᑎᖏᓐᓄᑦ.  ᐅᑭᐅᖅᑕᖅᑐᒥ ᓇᒻᒥᓂᖁᑎᒋᔭᐅᔪᑦ ᐊᐅᓚᓂᖃᕆᐊᓖᑦ 

ᓂᐅᕕᕐᕕᓚᒃᑖᖑᓗᑎᑦ, ᐊᑐᐊᒐᖓ ᑕᒪᓐᓇ ᐊᓯᖏᓐᓂᑦ ᓇᒻᒥᓂᖁᑎᓕᓐᓂᑦ ᓇᒻᒥᓂᖁᑎᖏᑦ ᐋᖅᑭᓱᖅᓯᒪᔪᓂᑦ ᓲᕐᓗ 

ᓂᐅᕕᖅᑎᑕᐅᓗᑎᑦ ᓂᐅᕕᖅᐸᑦᑐᑦ ᐊᐅᓪᓚᑎᑦᑎᕕᐅᓗᑎᑦ ᐅᑭᐅᖅᑕᖅᑐᒥ ᐱᕕᖃᖅᑎᑕᐅᕙᙱᑦᑐᑎᑦ. 

 http://www.nutritionnorthcanada.gc.ca/eng/1367930665262/1367931132342 

ᐊᑐᓕᖁᔭᐅᔪᖅ 11: ᑲᓇᑕᒥ ᒐᕙᒪᒃᑯᑦ ᒪᓕᑦᑎᑦᑎᒋᐊᓖᑦ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖓ ᑮᓇᐅᔭᖃᖅᑎᑦᑎᒍᑎᖏᑦ ᒪᓕᖃᑦᑕᕐᓗᑎᑦ 

ᐊᑭᑦᑐᕆᐊᖅᑐᖃᕋᐃᑉᐸᑦ ᐊᒻᒪᓗ ᐋᖅᑭᒋᐊᖅᑕᐅᖃᑦᑕᕐᓗᑎᑦ ᓄᓇᓖᑦ ᐃᑲᔫᓯᐊᖏᑕ ᐊᒥᓲᓃᖏᑦ ᒪᓕᓪᓗᒋᑦ.  

 ᐊᑐᓕᖁᔭᐅᔪᖅ 12: ᒐᕙᒪᒃᑯᑦ ᑲᓇᑕᒥ ᖃᐅᔨᓴᖃᑦᑕᕆᐊᓖᑦ ᐃᓄᐃᑦ ᐊᒥᓱᕈᖅᐸᓪᓕᐊᓂᖏᓐᓂᑦ ᓄᓇᕗᒥ ᐊᒻᒪᓗ, 

ᑕᐃᒪᐃᒋᐊᖃᕈᑎᑦ, ᐊᒥᓱᕈᕆᐊᖅᑕᐅᓗᑎᑦ ᑕᒪᐃᓐᓂᑦ ᐱᓕᕆᐊᑉ ᑮᓇᐅᔭᖏᑦ ᒪᓕᓪᓗᒋᑦ ᐊᒥᓱᕈᖅᐸᓪᓕᐊᓂᖏᑦ ᐃᓄᐃᑦ. 

 

ᐊᑐᓕᖁᔭᐅᔪᖅ 13: ᒐᕙᒪᒃᑯᑦ ᑲᓇᑕᒥ ᕿᒥᕐᕈᒋᐊᓖᑦ ᐅᓪᓗᒥᐅᔪᖅ ᒪᓕᒋᐊᓕᖏᓐᓂᑦ ᓇᒻᒥᓂᖃᖅᑐᑦ ᐊᑎᓕᐅᓕᕋᐃᑉᐸᑕ 

ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐱᓕᕆᐊᖓᓄᑦ ᑲᓇᑕᒥ ᑲᔪᖏᖅᓴᐃᓂᖅᓴᐅᓗᑎᑦ 

ᓇᒻᒥᓂᖁᑎᖃᖅᑐᑦ ᐊᒥᓲᓂᖅᓴᐃᑦ ᐃᓚᐅᖃᑕᐅᓂᐊᕐᒪᑕ ᐱᓕᕆᐊᕐᒥᒃ ᖃᓄᐃᑦᑑᒐᓗᐊᖅᐸᑦ ᓇᒻᒥᓂᖁᑎᖓᑕ ᐋᖅᑭᒃᓯᒪᓂᖓ. 

ᓴᖅᑭᔮᖅᑎᑕᐅᙱᓗᐊᖅᑐᑦ ᖃᓄᖅ ᐊᑐᖅᑕᐅᓕᕐᒪᖔᖅ ᐊᒻᒪᓗ ᓂᐅᕕᕐᕕᒻᒥ ᑮᓇᐅᔭᓕᐅᕈᑕᐅᖃᑦᑕᕐᒪᖔᑕ ᐃᑲᔫᓯᐊᑦ 

ᑕᑯᒃᓴᐅᑎᑕᐅᖃᑦᑕᖏᑦᑐᑦ. 

 

ᐊᒥᓱᑦ ᓄᓇᕗᒥᐅᑦ ᐃᓱᒪᖃᑦᑕᕐᓂᑰᕗᑦ ᐃᓛᓐᓂᒃᑯᒡᒎᖅ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ 

ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖓᑕ ᐃᑲᔫᓯᐊᖅᑎᑦᑎᓂᖏᑦ ᑮᓇᐅᔭᓂᑦ ᐅᖓᑕᐅᔨᓲᖑᕗᑦ ᐊᑭᖏᓐᓂᑦ 

ᐅᓯᔭᐅᔾᔪᑎᖏᓐᓄᑦ.  ᑳᓐᑐᕌᒃᑦ−ᑕᐅᓯᒪᔪᑦ ᓂᐅᕕᕐᕕᓂ ᖃᖓᑕᓲᓕᕆᔨᐅᔪᓪᓗ ᑲᙳᓇᖅᑐᒦᓲᖑᓂᖏᓐᓄᑦ, 

ᖃᐅᔨᒪᓇᖅᐸᙱᑦᑐᖅ ᓂᐅᕕᖅᐸᑦᑐᓄᑦ ᓇᓗᓇᐃᖅᑕᐅᒍᓐᓇᕐᓗᓂ ᓱᓕᙱᓐᓂᕋᐃᔪᖃᕈᓐᓇᕋᓂᓗ ᑕᒪᔅᓱᒥᖓ 

ᐃᓱᒪᒋᔭᐅᔪᒧᑦ.  ᐊᒥᓱᒻᒪᕆᒃᑲᓂᕐᓂᑦ ᖃᑭᒍᑎᓕᐅᖅᓯᒪᖃᑦᑕᓲᑦ ᓴᖅᑭᑕᐅᓚᐅᖅᑎᓪᓗᒍ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖓ, ᐃᓄᐃᑦ ᑭᒃᑯᑐᐃᓐᓇᐃᑦ 

ᑲᖐᓱᓐᓂᓴᑦᑎᐊᒻᒪᕆᐅᓕᖅᑐᑎᑦ. 

 

ᐆᑦᑑᑎᒋᓗᒍ ᑕᒪᓐᓇ ᐱᔾᔪᑎ ᓴᖅᑭᖅᑎᑕᐅᓚᐅᖅᓯᒪᔪᖅ ᓄᓇᕗᑦ ᒪᓕᒐᓕᐅᕐᕕᖓᓂ ᒫᑦᓯ 2013-ᖑᑎᓪᓗᒍ.
25 

ᑕᐃᔅᓱᒪᓂ, ᐊᑭᑭᓪᓕᒋᐊᖅᓯᒪᔪᑦ ᓂᐅᕕᐊᒃᓴᐅᓂᐊᖅᑐᑦ ᐅᓯᔭᐅᔾᔪᑎᖏᑦ ᐋᑐᕚᒥ ᑭᒻᒥᕈᕐᒧᑦ ᖃᖓᑕᓲᒃᑯᑦ 

$5.29/kg−ᖑᓚᐅᖅᑐᖅ.  ᓂᐅᕕᖅᐸᑦᑐᑦ ᐅᓯᔭᐅᔾᔪᑎᖏᑕ ᐊᑭᖏᑦ ᐊᔾᔨᖃᙱᑦᑐᑦ ᑖᒃᓯᔅᓂᑦ ᐅᖅᓱᐊᓗᒻᒧᓪᓗ 

ᐊᑭᓖᒋᐊᖃᕈᑎᖏᓐᓂᑦ, ᑕᑯᒃᓴᐅᑎᑦᑎᙱᒻᒥᔪᓪᓗ ᐊᑭᓪᓚᑦᑖᓕᒫᖏᓐᓂᑦ ᓂᐅᕕᕐᕕᐅᔪᑉ ᐊᑭᓕᕆᐊᖃᕋᔭᖅᑕᖏᑦ 

ᐊᐅᓪᓚᑎᑦᑎᓗᓂ ᓂᐅᕕᐊᒃᓴᓂᑦ ᖃᓪᓗᓈᓂ ᓯᕐᓗᐊᖏᓐᓂᑦ ᐅᑭᐅᖅᑕᖅᑐᒧᑦ ᓂᐅᕕᕐᕕᖏᓐᓄᑦ.  

ᓂᕆᐅᒋᔭᐅᒍᓐᓇᐳᕐᓕ, ᑭᓯᐊᓂ, ᐅᑭᐅᖅᑕᖅᑐᒥ ᓂᐅᕕᕐᕖᑦ ᐋᔩᕋᖃᑎᖃᓲᖑᒻᒪᑕ ᐅᓯᔭᐅᔾᔪᑎᖏᑕ ᐊᑭᖏᑦ 

ᖃᑦᑏᓐᓇᐅᓂᖅᓴᐅᓕᖅᑐᑎᑦ ᐊᑭᑭᓪᓕᒋᐊᖅᓯᒪᙱᑦᑐᑦ ᐊᑭᖏᑦ. 

                                                           
25

 http://www.assembly.nu.ca/sites/default/files/Hansard_20130318.pdf 

ᑕᑯᒃᓴᐅᑦᑎᐊᙱᓐᓂᕆᔭᖓ ᐊᕙᑖᓂ ᐊᐅᓪᓚᖅᑎᑦᑎᔾᔪᑎᓄᑦ ᐊᑭᖏᓐᓂᒃ ᐊᑭᓕᖅᑕᐅᓲᑦ ᓂᐅᕕᖅᑎᓪᓚᕆᖕᓄᑦ, 

ᐃᓚᒋᔭᐅᓪᓗᑎᒃ ᐱᑕᖃᑦᑎᐊᙱᓐᓂᕆᔭᖏᑦ ᐱᔭᐅᔭᕆᐊᖃᕐᓂᐅᔪᓂᒃ ᑕᑯᒃᓴᐅᑎᑦᑎᔪᓐᓇᖅᑐᑦ ᐃᑲᔫᑎᑦ 

ᑐᓴᐅᒪᔭᐅᑦᑎᐊᕋᓗᐊᕐᒪᖔᑕ ᓂᐅᕕᖅᐸᒃᑐᓄᑦ, ᑐᕌᖓᑎᑦᑎᖕᒪᑦ ᓄᓇᕗᒥᐅᑕᓕᒫᓂ ᑕᐅᑐᖅᑰᖅᑕᐅᓕᕈᓐᓇᕐᒪᑦ ᑖᓐᓇ 

ᐱᓕᕆᐊᖅ ᐃᑲᔫᑕᐅᑦᑎᐊᖏᓐᓂᖓᓂ ᓄᓇᖅᑲᑎᒌᓄᑦ. 

 

 
ᐊᑯᓂᒻᒪᕆᐊᓘᓕᖅᑐᖅ ᐊᑲᐅᒃᓴᖃᑦᑕᙱᑦᑐᑎᑦ ᓄᓇᕗᒥᐅᑦ ᓱᖅᑯᐃᓇᑦᑎᐊᖏᓐᓂᖏᓐᓄᑦ ᓂᐅᕕᕐᕖᑦ 

ᐊᑭᑭᓪᓕᒋᐊᕈᑎᖏᓐᓂᑦ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ 

ᐱᓕᕆᐊᖓᓂᑦ ᓂᐅᕕᖅᑐᓄᑦ ᑎᑭᖃᑦᑕᕋᓗᐊᕐᒪᖔᑕ.  ᓂᐅᕕᐊᒃᓴᓂᑦ ᐊᐅᓪᓚᑎᑦᑎᓲᑦ ᑎᑭᓵᕆᔭᐅᔭᕋᐃᒻᒪᑕ 

ᑕᑯᒃᓴᐅᑎᑦᑎᔭᕆᐊᖃᓕᖅᑑᒐᓗᐊᑦ ᑕᒪᐃᓐᓂᑦ ᐊᑭᖏᓐᓂᑦ ᐃᑲᔫᓯᐊᑉ ᓂᐅᕕᐊᒥᓂᑉ ᓇᓕᖅᑲᖏᓐᓂᑦ.  ᑭᓯᐊᓂᓕ 

ᓂᐅᕕᕐᕖᑦ ᐅᑭᐅᖅᑕᖅᑐᒥ − ᓇᓕᖅᑲᖏᑦ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ 

ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖓᑕ ᐊᑭᑭᓪᓕᒋᐊᕈᑏᑦ − ᐱᖃᓯᐅᔾᔨᔭᕆᐊᖃᓲᖑᙱᑦᑐᑦ ᑕᒪᐃᓐᓂᑦ ᐊᑭᖏᓐᓂᑦ 

ᐃᑲᔫᓯᐊᕈᑎᒥᓂᕐᓂᑦ ᓂᐅᕕᐊᕆᔭᐅᔪᖃᖅᑎᓪᓗᒍ ᓇᓕᖅᑲᖏᓐᓂᑦ. 

 

ᐆᑦᑑᑎᐅᔪᖅ ᓇᓕᖅᑲᖅ ᖃᓪᓗᓈᓂ ᓂᐅᕕᐊᒃᓴᓂᑦ ᐊᐅᓪᓚᑎᑦᑎᓲᖅ (ᒪᓕᑦᑐᒋᑦ ᓇᓕᖅᑲᖏᑦ ᐊᑭᓕᖅᑕᐅᔪᑦ) 

ᑕᑯᒃᓴᐅᑎᑕᐅᕗᖅ ᐊᓪᓕᕐᒥ.  ᑕᕝᕙᓂ ᓇᓕᖅᑲᕐᒥ, ᓂᐅᕕᖅᑐᖅ ᓱᖅᑯᐃᑦᑎᐊᓲᖅ ᓇᓗᓇᐃᖅᓯᓗᓂ ᐊᑭᖏᓐᓂᑦ 

ᓂᕿᓂᑦ, ᐊᑭᓕᕆᐊᓖᑦ ᖄᖓᒍᒃᑲᓐᓂᖅ ᐊᑭᓕᖅᑕᐅᓚᐅᙱᑎᓪᓗᒋᑦ ᐅᓯᔭᐅᔾᔪᑎᖏᑕ ᐊᑭᖏᑦ, ᐃᑲᔫᓯᐊᖅᑖᕈᑏᑦ 

ᐊᑭᑭᓪᓕᒋᐊᕈᑏᑦ, ᐊᒻᒪᓗ ᖄᖓᒍᒃᑲᓐᓂᖅ ᐊᑭᓕᖅᑕᐅᓚᐅᖅᑎᓪᓗᒋᑦ ᐊᑭᖏᑦ.  ᓇᓗᓇᙱᑦᑐᖅ ᓂᕿᑦᑎᐊᕙᐃᑦ 

ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ ᐱᓕᕆᐊᖓᑕ ᐊᑭᑭᓪᓕᒋᐊᖅᑎᑦᑎᓂᖏᑦ 

ᓂᐅᕕᖅᐸᑦᑐᓄᑦ ᐃᑲᔫᑎᐅᓲᖑᒻᒪᑦ. 

 

 
 

ᐅᒡᒍᓇᖅᑐᕐᓕ, ᓂᐅᕕᕐᕕᒻᒥ ᓇᓕᖅᑲᖏᑦ ᐅᑭᐅᖅᑕᖅᑐᒥ ᓂᐅᕕᕐᕕᖏᓐᓃᙶᖅᑐᑦ, ᐊᒥᓲᓛᖑᓪᓗᑎᑦ 

ᐊᑭᑭᓪᓕᒋᐊᕈᑎᓂᑦ ᐊᑐᓲᑦ ᓄᓇᕗᒥ ᓂᕿᓄᑦ, ᐊᔾᔨᓴᐃᓐᓇᖏᓐᓂᑦ ᓴᖅᑭᔮᖅᑎᑦᑎᔭᕆᐊᖃᓲᖑᙱᑦᑐᑦ ᓇᓕᖅᑲᓂᑦ 

ᐃᑲᔫᓯᐊᖅᑖᕈᑎᐅᔪᖅ ᖃᓄᖅ ᐊᑐᖅᑕᐅᓂᕐᒪᖔᖅ. 

 

 
 

 

.

ᐊᑐᓕᖁᔭᐅᔪᖅ 14: ᒐᕙᒪᑐᖃᒃᑯᑦ ᖃᐅᔨᓴᒃᑲᓐᓂᕆᐊᖃᕐᒪᑕ ᐃᑲᔫᑎᓄᑦ ᐋᖅᑭᒃᓯᒪᓂᕆᔭᒥᒃ ᐊᑐᓕᖅᑎᑕᐅᓗᑎᒡᓗ 

ᖃᐅᔨᒪᔾᔪᑎᒃᓴᑦ ᓄᓇᓕᖕᓂ ᐃᓚᒋᔭᐅᔪᑦ ᐊᔪᖅᑎᑕᐅᙱᑦᑐᓂᒃ ᓄᓇᓕᖕᓂ ᐃᑲᔫᑎᑖᓲᓂᒃ ᐃᑲᔫᑎᒃᓴᒃᑯᑦ. 

 

ᐊᑐᓕᖁᔭᐅᔪᖅ 15: ᑕᒪᐃᓐᓂ ᓂᐅᕕᕐᕖᑦ, ᑕᒪᒃᑮᒃ ᐅᑭᐅᖅᑕᖅᑐᒥ ᓂᐅᕕᕐᕖᑦ ᐊᒻᒪᓗ ᖃᓪᓗᓈᓂ ᓂᐅᕕᐊᒃᓴᕆᔭᐅᓂᐊᖅᑐᓂᒃ ᐅᑭᐅᖅᑕᖅᑐᒥ 

ᐊᑐᐃᓐᓇᐅᒪᑎᑦᑎᓲᑦ, ᑕᑯᒃᓴᐅᑎᑦᑎᔭᕆᐊᓖᑦ ᑕᒪᐃᓐᓂ ᐊᑭᖏᓐᓂᑦ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖃᑦᑕᕐᓂᖏᓐᓄᑦ ᐱᓕᕆᐊᖓ 

ᑲᓇᑕᒥ ᐃᑲᔫᓯᐊᖅᑖᕈᑎᒋᔭᐅᔪᑦ ᓂᐅᕕᖅᑐᖃᖅᑎᓪᓗᒍ ᓇᓕᖅᑲᖏᓐᓂᑦ. 

 

ᖃᓄᐃᑦᑦᑑᓂᖓ ᐊᒥᓲᓂᖏᑦ ᐊᑭᖏᑦ ᑕᒪᐃᓐᓂᑦ ᐅᖁᒪᐃᓐᓂᖏᑦ (kg) ᐅᓯᔭᐅᓂᖏᑕ ᐊᑭᖏᑦ ᖁᕝᕙᓯᓐᓂᖓ 1 ᖁᕝᕙᓯᓂᖓ 2 ᐅᓯᔭᐅᓂᖏᑦ ᐊᑭᓖᓚᐅᖅᑎᓪᓗᒋᑦ ᑕᒪᐃᓐᓂ ᐊᑭᖏᑦ 
$6.80/kg $4.10/kg $2.30/kg 

ᐋᕙᑳᑐ 4 0.99 $                     
  3.96 $                     

  0.8 5.44 $                     
  (3.28) $                   

  2.16 $                     
  6.12 $                     

  
ᓰᕐᓇᖅᑐᖅ ᒥᓯᕋᖅ 500ml 1 2.69 $                     

  2.69 $                     
  0.5 3.40 $                     

  (1.15) $                   
  2.25 $                     

  4.94 $                     
  

ᐅᖁᒻᒥᐊᒐᖅ 1 0.99 $                     
  0.99 $                     

  0.1 0.68 $                     
  0.68 $                     

  1.67 $                     
  

ᑕᒪᐃᓐᓂ 7.64 $                     
  1.4 9.52 $                     

  (3.28) $                   
  (1.15) $                   

  5.09 $                     
  12.73 $                  

IV. ᒪᑐᒍᑎᒋᔭᐅᓂᖓ  

 

ᐱᓕᕆᐊᖅ ᐱᒻᒪᕆᐅᔪᒥᒃ ᐊᐅᓚᓂᖃᕐᒪᑦ ᐅᖓᓯᑦᑐᓄᑦ ᐅᑭᐅᖅᑕᖅᑐᒥ ᓄᓇᓕᖏᓐᓄᑦ, ᑭᓯᐊᓂᓕ 

ᐱᐅᓯᕚᓪᓕᖅᑐᖃᒃᑲᓐᓂᒻᒪᕆᒋᐊᓖᑦ. 

 

ᑲᑎᑦᑐᒋᑦ ᑕᒪᐃᓐᓂᑦ, 15-ᖑᔪᑦ ᐊᑐᓕᖁᔭᐅᔪᑦ ᓄᓇᕗᑦ ᒐᕙᒪᖏᓐᓄᑦ ᓴᖅᑮᒐᔭᖅᑐᑦ ᐊᑭᑭᓪᓕᒋᐊᕈᑎᒥᒃ 

ᐃᑲᔫᓯᐊᖅᑖᕐᓂᕐᒧᑦ ᐱᓕᕆᐊᕐᒥᒃ ᐊᔾᔨᖃᓕᖅᑎᑦᑎᓗᑎᑦ ᐊᔾᔨᐅᙱᑦᑐᒥᒃ ᐃᓕᖅᑯᓯᑦᑎᓐᓂᑦ ᖃᓄᐃᓕᖓᓂᖏᓐᓂᓪᓗ 

ᓄᓇᕗᒥ: ᐱᓕᕆᐊᖅ ᓄᓇᕗᑉ 25-ᖏᑕ ᓄᓇᓕᖏᑕ ᐱᔭᕆᐊᓕᖏᓐᓂᑦ ᐊᑐᐃᓐᓇᐅᒪᓕᖅᑎᑦᑎᒐᔭᖅᑐᖅ, 

ᐱᖃᓯᐅᑎᓗᒋ16 ᖁᑦᑎᒃᑐᑉ ᓄᓇᓕᖏᓐᓂᑦ; ᓂᐅᕕᕐᕕᓂᑦ ᐅᓯᑎᑦᑎᒃᑲᐃᓕᕐᓗᓂ ᓱᕋᒃᓴᕋᐃᒃᑑᒐᓗᐊᕐᓂᑦ 

ᓱᕋᒃᓴᕋᐃᙱᑦᑑᒐᓗᐊᓂᓪᓗ ᓂᕿᓂᑦ ᐊᑭᑭᓛᒃᑯᑦ ᖃᐅᔨᒪᓇᑦᑎᐊᖁᓪᓗᒍ ᐊᕐᕌᒍᓕᒫᖅ ᐊᔾᔨᒌᙱᑦᑐᓂᑦ 

ᓂᕿᑖᕈᓐᓇᖃᑦᑕᕐᓂᐊᕐᒪᑕ ᐃᓄᐃᑦ; ᐃᑲᔫᓯᐊᖅᑖᖃᑦᑕᕈᓐᓇᖅᓯᑲᓐᓂᕐᓗᓂ ᐅᓯᔭᐅᔾᔪᑎᖏᓐᓂᑦ ᐃᓄᓐᓄᑦ ᐃᒡᓗᓄᓪᓗ 

ᓴᓗᒻᒪᓴᐃᔾᔪᑏᑦ; ᑲᔪᖏᖅᓴᐃᒍᑎᒃᑲᓐᓂᐅᓕᕐᓗᓂ ᓇᒻᒥᓂᖅᑖᕈᒪᔪᖃᕐᓂᖅᓴᐅᒐᔭᕐᒪᑦ ᐅᑭᐅᖅᑕᖅᑐᒥ; ᐊᒻᒪᓗ 

ᓴᖅᑭᔮᕐᓂᓴᒃᑯᑦ ᐃᑲᔫᓯᐊᖅᑖᖅᑎᑦᑎᖃᑦᑕᕐᓗᑎᑦ ᓂᐅᕕᖅᐸᑦᑐᓄᑦ ᑐᕌᖓᓗᑎᑦ. 

V. ᓇᐃᓈᖅᓯᒪᓂᖏᑦ ᐊᑐᓕᖁᔭᐅᔪᑦ  

 

ᐊᑐᓕᖁᔭᐅᔪᖅ 1: ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐅᓯᔭᐅᔾᔪᑎᖏᑦ ᑲᓇᑕᒥ 

ᐱᓕᕆᐊᖅ, ᐅᖃᐅᔾᔨᒋᐊᖅᑎᒃᑯᑦ ᑲᑎᒪᔨᖏᑎᒍᑦ ᐅᕝᕙᓘᓐᓃᑦ ᐊᓯᐊᑎᒍᑦ ᐋᖅᑭᒃᑕᐅᓯᒪᔪᒃᑯᑦ, ᐱᓇᓱᖃᑦᑕᕆᐊᓖᑦ, 

ᖃᑯᑎᒃᑯᑦ ᑭᐅᔭᐅᔪᒪᖃᑦᑕᕐᓗᑎᑦ ᓄᓐᓄᑦ ᓄᓇᓕᓐᓂ ᐃᑲᔫᓯᐊᖅᑖᕈᓐᓇᖅᑐᓄᑦ, ᐊᒻᒪᓗ ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪᓗ 

ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ ᒐᕙᒪᖏᓐᓂᑦ. 

ᐊᑐᓕᖁᔭᐅᔪᖅ 2: ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖅ 

ᐊᑐᓕᖅᑎᑦᑎᒋᐊᓖᑦ ᐅᑯᐊ ᐊᑐᓕᖁᔭᐅᓯᒪᔪᑦ ᐱᓕᕆᐊᖓ ᖃᐅᔨᓴᖅᑕᐅᔪᒥᓂᐅᑎᓪᓗᒍ ᓴᖅᑭᕐᓂᑯᓂᑦ: 

ᒥᓂᔅᑕᑉ ᑐᖏᓕᐊᑕ ᑐᖏᓕᒃᑲᓐᓂᖓ ᒐᕙᒪᑐᖃᒃᑯᑦ ᑲᑐᔾᔨᖃᑎᒌᖏᓐᓂ ᐋᖅᑮᒋᐊᓕᒃ ᐊᐅᓚᓂᕐᒥᒃ 

ᕿᒥᕐᕈᔪᖃᖃᑦᑕᖁᓪᓗᒍ ᐊᒻᒪᓗ ᐊᑐᐊᒐᖅ ᐅᖃᐅᓯᐅᖁᓪᓗᒋᑦ ᓂᖀᑦ ᖃᓄᐃᑦᑐᑦ ᐃᑲᔫᓯᐊᖅᑖᕈᑎᒋᔭᐅᔪᓐᓇᕋᔭᕐᒪᖔᑕ 

ᐅᓯᔭᐅᓂᖏᑦ ᐊᒻᒪᓗ ᓄᓇᓕᐅᔪᑦ ᓇᓕᐊᑦ ᐱᔪᓐᓇᕋᔭᕐᒪᖔᑕ ᐃᑲᔫᓯᐊᕐᓂᑦ. 

ᑕᒪᓐᓇ ᐊᐅᓚᓂᖓ ᐱᖃᓯᐅᔾᔨᔭᕆᐊᓕᒃ ᐃᓄᓐᓂᒃ ᓄᓇᓕᒻᒥᐅᑕᓂᒃ ᐃᑲᔫᓯᐊᖅᑖᕈᓐᓇᖅᑐᓂᒃ, ᐊᒻᒪᓗ ᑲᓇᑕᒥ 

ᐊᕕᑦᑐᖅᓯᒪᔪᑦ ᐊᒻᒪ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ ᒐᕙᒪᖏᓐᓂᑦ. 

ᐊᑐᓕᖁᔭᐅᔪᖅ 3: ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖅ 

ᐊᑐᓕᖅᑎᑦᑎᒋᐊᓖᑦ ᐅᑯᐊ ᐊᑐᓕᖁᔭᐅᓯᒪᔪᑦ ᐱᓕᕆᐊᖓ ᖃᐅᔨᓴᖅᑕᐅᔪᒥᓂᐅᑎᓪᓗᒍ ᓴᖅᑭᕐᓂᑯᓂᑦ: 

ᒥᓂᔅᑕᑉ ᑐᖏᓕᐊᑕ ᑐᖏᓕᒃᑲᓐᓂᖓ ᒐᕙᒪᑐᖃᒃᑯᑦ ᑲᑐᔾᔨᖃᑎᒌᖏᓐᓂ ᐊᑐᓕᖅᑎᑦᑎᒋᐊᓕᒃ 

ᐊᑐᕋᒃᓴᓂᑦ/ᐊᐅᓚᒍᓯᕐᓂᑦ ᐊᑐᕈᓐᓇᖅᑐᑦ ᐊᐅᓚᑕᐅᓗᑎᑦ ᓄᐊᑦᑎᔪᓐᓇᑦᑎᐊᕐᓂᐊᕐᒪᑕ ᑐᑭᓯᒋᐊᕈᑎᓂᑦ, ᖃᐅᔨᓴᕐᓗᑎᑦ 

ᐊᑐᖅᑕᐅᕙᓪᓕᐊᔪᑦ ᐊᓯᔾᔨᕐᓂᖏᓐᓂᑦ, ᐊᒻᒪᓗ ᖃᐅᔨᓴᕐᓗᑎᑦ ᐊᓯᔾᔨᐸᓪᓕᐊᔪᓂᑦ ᐊᑭᓂᑦ ᓂᖀᑦ 

ᐃᑲᔫᓯᐊᖅᑖᕆᔭᐅᔪᓐᓇᖅᑐᓂᑦ, ᐊᒻᒪᓗ ᐱᔭᕇᖅᓯᓗᑎᑦ ᐅᔾᔨᕈᓱᑦᑎᐊᓕᖁᓪᓗᒋᑦ ᐊᒻᒪᓗ ᓂᐅᕕᕐᕖᑦ ᖃᐅᔨᓴᖅᑕᐅᓗᑎᑦ 

ᑐᓴᖃᑦᑕᓂᐊᕐᒪᑕ ᐱᓕᕆᐊᑉ ᐱᕙᓪᓕᐊᓂᖓᓂᑦ ᐊᒻᒪᓗ ᓂᐅᕕᕐᕕᒻᒥ ᐊᑭᖏᓐᓂᑦ. 

ᐊᑐᓕᖁᔭᐅᔪᖅ 4: ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖓ 

ᑐᓴᕈᒪᖃᑦᑕᕆᐊᓕᒃ ᓄᓇᕗᒥᐅᑕᕐᓂᑦ ᐊᒻᒪᓗ ᓄᓇᕗᑦ ᒐᕙᒪᖏᓐᓂᑦ ᐱᓕᕆᐊᕐᒧᑦ ᐃᓱᒪᓕᐅᓚᐅᙱᓐᓂᕐᒥᓂᑦ ᑐᕌᖓᔪᑦ 

ᓇᓕᐊᑦ ᐃᑲᔫᓯᐊᖅᑖᕈᑕᐅᒍᓐᓇᕐᒪᖔᑕ ᐅᓯᔭᐅᓂᖏᑦ. 

ᐊᑐᓕᖁᔭᐅᔪᖅ 5: ᐅᐊᑦᑎᔭᐅᒋᐊᖃᕐᒥᔫᒐᓗᐊᑦ ᖃᐅᔨᓴᖅᑕᐅᔭᕆᐊᖃᕐᒥᔫᒐᓗᐊᖅ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖅ ᐱᖃᓯᐅᔾᔨᓗᓂᓗ ᑕᒪᒃᑮᒃ ᐊᑐᐃᓐᓇᐅᒪᓂᖏᑦ ᐊᒻᒪᓗ 

ᓂᕆᔭᐅᖃᑦᑕᕐᓂᖏᑦ ᓂᕿᑦᑎᐊᕙᐃᑦ. 

ᐊᑐᓕᖁᔭᐅᔪᖅ 6: ᑲᓇᑕᒥ ᒐᕙᒪᒃᑯᑦ ᐃᓕᓴᖅᓯᔭᕆᐊᓖᑦ ᐱᔭᕆᐊᓕᖏᓐᓂᑦ ᐃᓄᐃᑦ ᐊᒃᓱᕈᕐᓇᑐᒃᑰᖅᑎᑕᐅᒐᖅᑐᑦ 

ᐃᓱᒪᒃᓴᖅᓯᐅᕈᑎᖃᓕᕋᐃᑉᐸᑕ ᓯᕗᓂᒃᓴᒥ ᐱᓕᕆᐊᕐᒥᒃ ᐊᓯᔾᔩᓛᖅᑎᓪᓗᒋᑦ. 

ᐊᑐᓕᖁᔭᐅᔪᖅ 7: ᑲᓇᑕᒥ ᒐᕙᒪᒃᑯᑦ ᐃᑲᔫᓯᐊᖅᑖᖅᑎᑦᑎᔭᕆᐊᓖᑦ ᐅᓯᔭᐅᓂᖏᑦ ᓂᕿᑦᑎᐊᕙᐃᑦ ᐊᒻᒪᓗ ᐊᓯᖏᑦ 

ᐃᒡᓗᒥ ᐊᑐᖅᑕᐅᔭᕆᐊᖃᓲᑦ ᖃᖓᑕᓲᒃᑯᑦ ᐅᒥᐊᕐᔪᐊᒃᑯᓪᓗ ᐅᓯᔭᐅᑎᓪᓗᒋᑦ. 

ᐊᑐᓕᖁᔭᐅᔪᖅ 8: ᑲᓇᑕᒥ ᒐᕙᒪᒃᑯᑦ ᓴᖅᑮᒃᑲᓐᓂᕆᐊᓖᑦ ᐃᑲᔫᓯᐊᖅᑖᖃᑦᑕᕐᓗᑎᑦ ᑎᒥᒧᑦ ᐅᐊᓴᐅᑎᕈᓘᔭᕐᓂᑦ ᐊᒻᒪᓗ 

ᐃᒡᓗᒧᑦ ᐅᐊᓴᐅᑎᕈᓘᔭᕐᓂᑦ. 

ᐊᑐᓕᖁᔭᐅᔪᖅ 9: ᑲᓇᑕᒥ ᒐᕙᒪᒃᑯᑦ ᐃᑲᔫᓯᐊᖅᑖᖅᑎᑦᑎᖃᑦᑕᕆᐊᓖᑦ ᐊᑭᑭᓪᓕᒋᐊᖅᑎᑦᑎᖃᒃᑕᕐᓗᑎᑦ ᓂᕿᑦᑎᐊᕙᓂᒃ 

ᐸᓂᖅᑐᓂᒃ/ᓂᒃᑯᓕᐊᕆᔭᐅᓯᒪᔪᓂᑦ ᑕᒪᐃᓐᓂᑦ ᑎᓴᒪᓂᑦ ᓂᖀᑦ ᓂᕆᔭᐅᖃᑦᑕᕆᐊᓖᑦ ᑲᓇᑕᒥ ᓂᕿᓂᑦ 

ᖃᐅᔨᒪᔾᔪᑎᖏᓐᓃᑦᑐᓂᑦ. 

ᐊᑐᓕᖁᔭᐅᔪᖅ 10: ᑲᓇᑕᒥ ᒐᕙᒪᒃᑯᑦ ᐃᑲᔫᓯᐊᖅᑖᖅᑎᑦᑎᒋᐊᓖᑦ ᐸᓚᐅᒑᕐᓂᑦ, ᓂᖅᑎᐅᕈᑎᓂᑦ ᐅᖅᓱᖏᑦ, ᐊᒻᒪᓗ 

ᐊᓯᖏᑦ ᐃᒐᒃᑯᑦ ᓂᐊᖅᑲᐅᔭᕆᐊᕆᔭᐅᓲᕐᓄᑦ ᐃᓚᔅᓴᖏᓐᓂᑦ ᐊᑭᑐᓂᖅᓴᐅᓗᒋᑦ. 

ᐊᑐᓕᖁᔭᐅᔪᖅ 11: ᑲᓇᑕᒥ ᒐᕙᒪᒃᑯᑦ ᒪᓕᑦᑎᑦᑎᒋᐊᓖᑦ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᑲᓇᑕᒥ ᐱᓕᕆᐊᖓ ᑮᓇᐅᔭᖃᖅᑎᑦᑎᒍᑎᖏᑦ ᒪᓕᖃᑦᑕᕐᓗᑎᑦ ᐊᑭᑦᑐᕆᐊᖅᑐᖃᕋᐃᑉᐸᑦ 

ᐊᒻᒪᓗ ᐋᖅᑭᒋᐊᖅᑕᐅᖃᑦᑕᕐᓗᑎᑦ ᓄᓇᓖᑦ ᐃᑲᔫᓯᐊᖏᑕ ᐊᒥᓲᓃᖏᑦ ᒪᓕᓪᓗᒋᑦ.  

ᐊᑐᓕᖁᔭᐅᔪᖅ 12: ᒐᕙᒪᒃᑯᑦ ᑲᓇᑕᒥ ᖃᐅᔨᓴᖃᑦᑕᕆᐊᓖᑦ ᐃᓄᐃᑦ ᐊᒥᓱᕈᖅᐸᓪᓕᐊᓂᖏᓐᓂᑦ ᓄᓇᕗᒥ ᐊᒻᒪᓗ, 

ᑕᐃᒪᐃᒋᐊᖃᕈᑎᑦ, ᐊᒥᓱᕈᕆᐊᖅᑕᐅᓗᑎᑦ ᑕᒪᐃᓐᓂᑦ ᐱᓕᕆᐊᑉ ᑮᓇᐅᔭᖏᑦ ᒪᓕᓪᓗᒋᑦ ᐊᒥᓱᕈᖅᐸᓪᓕᐊᓂᖏᑦ 

ᐃᓄᐃᑦ. 

ᐊᑐᓕᖁᔭᐅᔪᖅ 13: ᒐᕙᒪᒃᑯᑦ ᑲᓇᑕᒥ ᕿᒥᕐᕈᒋᐊᓖᑦ ᐅᓪᓗᒥᐅᔪᖅ ᒪᓕᒋᐊᓕᖏᓐᓂᑦ ᓇᒻᒥᓂᖃᖅᑐᑦ 

ᐊᑎᓕᐅᓕᕋᐃᑉᐸᑕ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐱᓕᕆᐊᖓᓄᑦ ᑲᓇᑕᒥ 

ᑲᔪᖏᖅᓴᐃᓂᖅᓴᐅᓗᑎᑦ ᓇᒻᒥᓂᖁᑎᖃᖅᑐᑦ ᐊᒥᓲᓂᖅᓴᐃᑦ ᐃᓚᐅᖃᑕᐅᓂᐊᕐᒪᑕ ᐱᓕᕆᐊᕐᒥᒃ ᖃᓄᐃᑦᑑᒐᓗᐊᖅᐸᑦ 

ᓇᒻᒥᓂᖁᑎᖓᑕ ᐋᖅᑭᒃᓯᒪᓂᖓ. 

ᐊᑐᓕᖁᔭᐅᔪᖅ 14: ᒐᕙᒪᒃᑯᑦ ᑲᓇᑕᒥ ᖃᐅᔨᓴᒃᑲᓐᓂᕆᐊᓖᑦ ᐃᑲᔫᓯᐊᖅᑖᖅᑎᑦᑎᓂᕐᒧᑦ ᐋᖅᑭᓱᖅᓯᒪᓂᖓᓂᑦ 

ᐊᑐᓕᖅᑎᑕᐅᓂᖓᓂᓪᓗ ᖃᐅᔨᒪᓇᑦᑎᐊᖁᓪᓗᒍ ᓂᐅᕕᕐᕖᑦ ᖃᑭᙱᒃᑲᓗᐊᕐᒪᖔᑕ ᑖᒃᑯᓇᙵᑦ ᓂᕿᑦᑎᐊᕙᐃᑦ 

ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ ᐱᓕᕆᐊᑉ ᑲᓇᑕᒥ ᐃᑲᔫᓯᐊᖅᑖᖅᑎᑦᑎᒍᑎᖏᓐᓂᑦ. 

ᐊᑐᓕᖁᔭᐅᔪᖅ 15: ᑕᒪᐃᓐᓂ ᓂᐅᕕᕐᕖᑦ, ᑕᒪᒃᑮᒃ ᐅᑭᐅᖅᑕᖅᑐᒥ ᓂᐅᕕᕐᕖᑦ ᐊᒻᒪᓗ ᖃᓪᓗᓈᓂ 

ᓂᐅᕕᐊᒃᓴᕆᔭᐅᓂᐊᖅᑐᓂᒃ ᐅᑭᐅᖅᑕᖅᑐᒥ ᐊᑐᐃᓐᓇᐅᒪᑎᑦᑎᓲᑦ, ᑕᑯᒃᓴᐅᑎᑦᑎᔭᕆᐊᓖᑦ ᑕᒪᐃᓐᓂ ᐊᑭᖏᓐᓂᑦ 

ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᐃᑲᔫᓯᐊᖅᑖᖃᑦᑕᕐᓂᖏᓐᓄᑦ ᐱᓕᕆᐊᖓ ᑲᓇᑕᒥ ᐃᑲᔫᓯᐊᖅᑖᕈᑎᒋᔭᐅᔪᑦ 

ᓂᐅᕕᖅᑐᖃᖅᑎᓪᓗᒍ ᓇᓕᖅᑲᖏᓐᓂᑦ. 

 


